
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 26, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ 

ᑰᓕ, ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᕗᕆᑦ ᓯᐊᓪ, 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, 

ᐊᖓᔪᖅᑳᖅ ᐲᑕ ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 9:00ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᒃᑯᑦ): 

ᖁᔭᓐᓇᒦᒃ ᐃᖅᓱᒃᑏ. ᐱᒋᐊᓚᐅᖏᓐᓂᑦᑎᓐᓂ ᒥᔅᑕ 

ᓯᐅᑦᓴᒃ ᑐᒃᓯᐊᕐᓂᒃᑯᑦ ᒪᑐᐃᖅᓯᓂᐊᕐᒪᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑯᓱᒐᖅ, 

ᖁᓪᓕᒃᑯᓐᓄᑦ ᐃᒡᓗᓕᕆᔨᕐᔪᐊᒃᑯᓐᓄᓪᓗ ᒥᓂᔅᑕ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 189 - 3(3): 2012-ᒥ 

ᓚᐅᕋ ᐅᓪᓗᕆᐊᖅ ᒐᐅᑦᑎᐊ 

ᐃᓕᓐᓂᐊᑦᑎᐊᕈᒪᔾᔪᓯᐊᖅ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓛᒃᑯᑦ 

ᑲᑎᒪᔨᐅᖃᑎᒃᑲ, ᑲᖏᖅᖠᓂᕐᒥᐅᑦ 

ᑎᑭᕋᕐᔪᐊᕐᒥᐅᓪᓗ. (ᑐᓵᔨᑎᒍᑦ) ᐅᖃᖅᑏ,  

ᖁᕕᐊᓲᑎᒋᔪᒪᔭᕋ $5,000-ᒥᑦ ᓗᐊᕋ ᐅᓪᓗᕆᐊᖅ 

ᒎᑦᓯᐊᐃ ᑮᓇᐅᔭᖅᑖᕐᕕᒋᔭᐅᖃᑦᑕᖅᑐᒥᑦ ᐱᔪᕕᓂᖅ 

ᐃᑲᔪᖅᑐᓪᓚᕆᐊᓘᐅᓚᐅᖅᓯᒪᔪᒥᑦ ᓄᓇᕗᒻᒥ 

ᓴᓇᓯᒪᔪᒥᑦ ᐆᒻᒪᖅᑯᑎᓕᕆᓂᕐᒧᑦ ᑖᓐᓇ 

ᑕᐃᔭᐅᓯᒪᓪᓗᓂ ᐊᕐᕌᒍᑕᒫᑦ ᑐᓂᔭᐅᖃᑦᑕᖅᑐ 

ᓄᓇᕗᒻᒥᐅᓄᑦ ᖁᕝᕙᓯᖕᓂᖅᓴᓄᑦ ᐃᓕᓐᓂᐊᖅᑐᓂᑦ. 

 

ᓂᕈᐊᖅᓯᒐᓱᒃᖢᓂ ᑮᓇᐅᔭᖅᑖᖅᑐᒃᓴᓂᑦ 

ᐊᔪᕐᓇᖅᓯᕙᓪᓕᐊᑐᐃᓐᓇᖅᑐᖅ ᐊᕐᕌᒍᑕᒫᑦ. 

ᑕᐃᒪᐃᑦᑑᓂᖓᓄᑦ ᓇᓗᖅᑯᑎᒋᖏᑦᑎᐊᖅᑕᒃᑲ 

ᒪᒃᑯᒃᑐᑦ ᐃᓕᓐᓂᐊᒃᑲᓐᓂᕈᒪᓂᖏᓐᓄᑦ 

ᐃᒻᒥᓂᑐᐃᓐᓇᐅᖏᑦᑐᖅ ᓄᓇᕗᑦ ᓯᕗᓂᒃᓴᖓᓄᓪᓗ. 

ᑕᐃᒃᑯᐊ ᑐᒃᓯᕋᐅᑏᑦ ᑕᑯᓐᓇᕐᓗᒋᑦ ᓯᕗᓂᒃᓴᕗᑦ 

ᐊᒃᓱᐊᓗᒃ ᐱᐅᔪᖅ. 

 

ᑕᒪᑐᒪᓂ ᓂᕈᐊᖅᖠᓚᐅᖅᑐᑦ ᐅᐊᓚ ᐋᔅᐳᐊᓐ 

ᐃᖃᓗᖕᒥᐅᑕᖅ ᑖᓐᓇ ᑎᓴᒪᒋᔭᖓᓐᓂᑦ ᕕᒃᑐᐊᕆᐊ 

ᓯᓚᑦᑐᖅᓴᕐᕕᒡᔪᐊᖓᓂ ᐃᓕᓐᓂᐊᖅᑐᖅ, ᑕᕆᐅᕐᒥᑦ 

ᖃᐅᔨᓴᐃᔨᐅᓂᐊᖅᖢᓂ ᐃᓄᒃᓲᑉ ᐃᓕᓐᓂᐊᕐᕕᖓᓂ 

ᑖᓐᓇ ᐱᔭᕇᖅᓯᒪᓪᓗᓂ ᓱᕈᓯᐅᔪᕕᓂᖅ 

ᐊᐅᓱᐃᑦᑐᕐᒥᑦ ᐊᐃᕈᓚᓐᒥᓗ ᐃᖃᓗᖕᓄᑦ 

ᓅᑦᑎᓚᐅᖅᓯᒪᓪᓗᓂ 2001-ᒥ. 

 

ᐅᖃᖅᑏ, ᐃᓕᓐᓂᐊᕈᓐᓃᕌᖓᒥ 

ᐊᑭᓕᖅᓱᖅᑕᐅᖏᖦᖢᓂ ᐃᖅᑲᓇᐃᔭᖃᑦᑕᖅᑐᖅ 

ᐃᖃᓗᖕᓂᑐᐃᓐᓇᐅᖏᑦᑐᖅ, Srilanka-

ᓕᐊᓚᐅᖅᓯᒪᖕᒥᖕᒪᑦ ᐊᑭᓕᖅᓱᖅᑕᐅᖏᓪᓗᓂ 

ᒪᒃᑯᒃᑐᓪᓗᓂ ᑕᐃᑲᓂ ᐃᖅᑲᓇᐃᔭᕐᓂᐊᕋᒥ. ᑕᒫᓂ 

ᐃᖃᓗᖕᓂ ᓄᓇᕗᒻᒥ ᐅᖄᓚᕕᐅᒍᓐᓇᖅᑐᓄᑦ 

ᓂᕿᑖᕐᕕᖕᒧᑦ ᖃᔪᖅᑐᕐᕕᖕᒥᓗ 

ᐃᖅᑲᓇᐃᔭᖃᑦᑕᖅᑐᑦ. 

 

ᐅᖃᖅᑏ, ᑎᑎᕋᖅᑕᕕᓂᖏᑦ ᐅᑯᐊ 

ᑕᐸᐃᕈᑎᒋᓚᐅᕋᒃᑭᑦ ᐅᖃᓕᒫᑲᐃᓐᓇᕐᓂᐊᖅᑕᒃᑲ 

ᐊᒃᑐᐃᓂᐊᖅᑐᒃᓴᐅᒋᕗᑦ ᓈᓚᑦᑎᓄᑦ 

ᐃᓅᓯᖃᑦᑎᐊᕐᓂᖅ ᑕᒪᓐᓇ 

ᓴᖅᑭᔮᖅᑎᓐᓇᓱᓪᓚᕆᒃᑕᕋ ᐆᒃᑑᑕᐅᓪᓗᖓ 

ᑕᐃᒪᐃᓲᑑᖕᒪᑦ ᓂᕆᑦᑎᐊᕐᓗᓂ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖃᐃᓕᓴᖃᑦᑕᕐᓗᓂ ᐃᒻᒥᓂᖅᑭᓗᓂ 

ᐱᖃᑎᐊᕐᓗᑎᒃ ᐊᒻᒪᓗ ᐊᒃᓱᕈᓕᕐᓗᑎᑦ ᑐᕌᒐᑎᑦ 

ᐱᓇᓱᒡᓗᒋᑦ. ᐃᓕᓐᓂᐊᕋᓗᐊᕈᕕᑦ 

ᐃᖅᑲᓇᐃᔭᕋᓗᐊᕈᕕᓪᓗ. 

 

ᐅᖃᖅᑏ, ᑖᓐᓇ ᒪᒃᑯᒃᑐᖅ ᐆᒃᑑᑎᑦᑎᐊᕙᓪᓛᓗᒃ 

ᐊᔾᔪᒥᓇᖅᑐᖅ ᑲᔪᓯᑦᑎᐊᕐᒪᑦ 

ᐃᓕᓐᓂᐊᑦᑎᐊᖅᖢᓂᓗ. ᑲᔪᓯᑦᑎᐊᖁᓇᖅᑐᖅ 

ᐃᓅᓯᖓᓂᑦ ᖃᓄᐃᓘᓕᕋᓗᐊᖅᐸᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᖁᕕᐊᓲᑎᒋᕙᕗᑦ ᒥᔅ ᐋᔅᐳᐊᓐ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᐅᖃᐅᓯᓕᕆᓂᕐᒧᑦ ᒥᓂᔅᑕ. ᒥᔅᑕ 

ᐋᕆᐊᒃ 

 

ᐊᖓᔪᖅᑳᑉ ᐅᖃᐅᓯᖓ 190 - 3(3): 

ᐅᖃᐅᓯᕗᑦ ᐸᕐᓇᐅᑎᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᐅᓪᓛᒃᑰᖅᐸᒃᑲ 

ᑲᖏᖅᑐᒑᐱᖕᒥᐅᑦ ᕿᑭᖅᑕᕐᔪᐊᕐᒥᐅᓪᓗ ᓄᓇᕘᒥ 

ᑕᐃᒃᑯᐊ ᑕᑯᓐᓇᖅᑐᑦ. 

 

ᐅᖃᖅᑎᑦᑎᔩ, ᐊᕐᕌᒍᓪᓗᐊᖑᓕᖅᑐᒥᑦ ᑕᐃᒪ 

ᓴᖅᑭᑦᑎᓚᐅᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᖕᒥ 

ᓯᕗᓪᓕᖅᐹᒥ ᐅᖃᐅᓯᕗᑦ ᐸᕐᓇᒃᑕᐅᓂᖓᓂᑦ, ᑖᔅᓱᒪ 

ᐃᖏᕐᕋᓯᒋᐊᕈᑎᒃᓴᖓᓂ ᐅᖃᐅᓯᐅᕗᑦ, ᐃᓛᒃ 

ᐅᖃᐅᓯᖅ ᐃᓕᓴᕆᔭᐅᓯᒪᓂᖓᓂᑦ ᐊᒻᒪᑦᑕᐅᖅ 

ᐅᖃᐅᓯᕐᓄᑦ ᓴᐳᒻᒥᔭᐅᔾᔪᑎᐅᓂᐊᖅᑐᒥᑦ. 

 

ᐅᖃᖅᑎᑦᑎᔨ, ᐅᓪᓗᒥ ᖁᕕᐊᓱᒻᒪᕆᑉᐳᖓ ᑖᒃᑯᐊ 

ᑐᓴᖅᑎᑦᑐᓐᓇᖅᑐᒋᑦ ᒪᓕᒐᓕᐅᖅᑎᐅᖃᑎᒃᑲ 

ᑕᐃᓐᓇ ᑕᕝᕗᖓ ᓵᔅᓯᓐᓅᕈᓐᓇᖅᓯᓛᓕᕋᒃᑯ 

ᐅᖃᐅᓯᕗᑦ ᐸᕐᓇᑕᐅᓂᖓ ᑕᕝᕙᓂ ᒫᓐᓇ 

ᑲᑎᒪᓂᑦᑎᓐᓂ. 

 

ᐊᕐᕌᒍᓪᓗᐊᖑᓚᐅᖅᑐᒥ ᓈᓚᖃᑦᑕᓚᐅᕋᑦᑕ 

ᐅᖃᐅᔾᔭᐅᕙᒃᖢᑕ ᑕᒫᓐᖓᑦ ᐊᒥᓱᓂᑦ 100-ᒦᑦᑐᓂᑦ 

ᓄᓇᕗᒥᐅᓂᑦ ᐊᒻᒪᑕᐅᖅ ᑕᐃᒃᑯᐊ ᐃᓱᒪᒋᔭᒥᓂᑦ 

ᐅᕙᑦᑎᓐᓂᒃ  

ᑐᓴᖅᑎᑦᑎᔪᓐᓇᓐᖑᐊᑕᖅᓯᓐᓇᖃᑦᑕᓚᐅᕐᒪᑕ 

ᐊᒻᒪᑦᑕᐅᖅ ᐅᕙᑦᑎᓐᓂᒃ ᑕᑯᓂᐊᖅᑐᒋᒐᒥᒋᑦ. 

 

ᑖᒃᑯᐊ ᐃᓱᒫᓗᒋᔭᖏᑦ ᐅᖃᐅᓯᕆᓚᐅᖅᑕᖏᓪᓗ 

ᐃᓱᒪᑦᑎᐊᕈᓐᓇᕋᖃᑦᑕᓚᐅᖅᐳᖅ ᐊᒻᒪᑦᑕᐅᖅ ᑖᒃᑯᓂᖓ 

ᓴᓐᖏᑦᑎᑦᑎᒋᐊᒃᑲᓐᓂᒻᒪᕆᒃᑐᑎᒃ 

ᐊᑐᕋᔅᓴᕆᓂᐊᖅᑕᑎᓐᓂᑦ ᑕᑯᓐᓇᓐᖑᐊᖅᑕᑦᑎᓐᓂᓪᓗ 

ᓯᕗᓂᒃᓴᕆᓂᐊᖅᑕᑦᑎᓐᓂᒃ ᑕᒫᓂ ᓄᓇᕗᒥ ᐊᒻᒪᑦᑕᐅᖅ 

ᑖᓐᓇ ᐅᔾᔨᕆᔭᐅᒃᑲᓐᓂᖁᒋᕙᕋ ᑖᒃᑯᐊ 

ᐃᑲᔪᕐᓂᕆᓚᐅᖅᑕᖏᑦ ᑕᒪᑐᒥᖓ ᐱᓕᕆᑎᓪᓗᑕ 

ᐃᓚᒋᔭᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᑦ ᐊᒻᒪᑦᑕᐅᖅ 

ᐊᓪᓚᕝᕕᒋᔭᖓ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔫᑉ 

ᐊᒻᒪᑦᑕᐅᖅ ᑕᐃᒃᑯᐊ ᐅᐃᕖᒃᑯᑦ ᑲᑐᔾᔨᖃᑎᒌᖏᑦ. 

ᑖᒃᑯᐊᑦᑕᐅᖅ ᐊᒥᓱᑦ ᑕᒫᓂ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᑦ ᒐᕙᒪᒃᑰᔪᑦ ᐃᓱᒫᓗᒋᔭᒥᓂᒃ 

ᐊᒻᒪᑦᑕᐅᖅ ᑕᒪᑐᒥᖓ ᐱᓕᕆᑦᑎᐊᓐᓂᕐᒥᒃ 

ᐅᖃᐅᓯᓕᕆᓂᕐᒥᒃ ᐃᓕᖅᑯᓯᑦᑎᓐᓂᒡᓗ 

ᐃᓚᒋᓚᐅᕋᑦᑎᒍ. 

 

ᑖᔅᓱᒪ ᐅᖃᐅᓯᐅᑉ ᑲᔪᓯᓂᖓ ᐱᖁᔭᐅᑉ ᑲᔪᓯᓂᖓ 

ᓯᕗᓪᓕᖅᐹᒥᒃ ᐊᓪᓗᕆᐊᖅᑎᑦᑎᓚᐅᖅᓯᒪᒻᒪᑦ 

ᐊᒻᒪᑦᑕᐅᖅ ᒫᓐᓇ ᑖᓐᓇ ᐱᓕᕆᔪᒪᔭᒻᒪᕆᑦᑎᓐᓂᒃ 

ᓄᓇᕘᒥ ᓴᖅᑭᓯᒪᒻᒪᑦ. ᑖᒃᑯᐊ 

ᓴᖅᑭᔮᖅᑎᑦᑎᑦᑎᐊᕐᓂᐊᖅᐳᑦ 

ᓴᐳᒻᒥᑎᑦᑎᐊᕐᓂᐊᖅᐳᓪᓗ ᐅᖃᐅᓯᑦᑎᓐᓂᑦ ᐊᒻᒪᑦᑕᐅᖅ 

ᑕᒫᓂ ᐆᒻᒪᑎᒥᐅᑕᕆᒻᒪᕆᑦᑕᑦᑎᓐᓂᒃ ᐃᓕᖅᑯᓯᑦᑎᓐᓂᒃ 

ᑕᒫᓂ ᓄᓇᑦᑎᓐᓂ. 

 

ᐅᖃᖅᑎᑦᑎᔨ, ᑖᒃᑯᐊ ᑎᓕᐅᕈᒪᕙᒃᑲ ᓄᓇᕗᒻᒥᐅᑦ 

ᒪᒃᑯᒃᑐᑦ ᐃᓐᓇᐅᓂᖅᓴᐅᔪᓪᓗ ᓇᑭᑐᐃᓐᓈᖅᑐᑦ ᐊᒻᒪᓗ 

ᓄᓇᓕᐅᔪᑦ ᑖᔅᓱᒥᖓ ᐊᓪᓗᕆᐊᓐᓂᑦᑎᓐᓂ 

ᐃᓚᒋᔪᒪᓪᓗᒋᑦ. ᒫᓐᓇ ᑖᓐᓇ ᐃᖏᕐᕋᓂᕆᓂᐊᖅᑕᕗᑦ 

ᐱᒋᐊᖅᐳᖅ ᐅᓪᓗᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐃᓚᖓᑦ ᒪᓕᒐᓕᐅᖅᑏᑦ: ᐋᕼᐊᐃᓪᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 191 - 3(3): ᓄᓇᕗᑦ 

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐊᒻᒪ 

ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ 

ᐊᖏᖃᑎᒌᒍᑎᖓᓂᒃ ᐊᑎᓕᐅᕆᓂᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐅᓪᓛᒃᑯᑦ, ᖁᔭᓐᓇᒦᒃ 

ᐅᖃᖅᑎ. ᑕᐃᒪ ᓂᑯᕕᓕᕆᕗᖓ ᐅᓪᓗᒥ ᑖᒃᑯᐊ 

ᐊᖏᖃᑎᒌᓐᓂᕐᒥᒃ ᓇᓗᓇᐃᕆᔪᒪᓪᓗᖓ ᓄᓇᕗᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᖓᑦ ᐊᒻᒪᓗ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᒃᑑᐸ 19-ᖑᑎᓪᓗᒍ, 

2012. 

 

(ᑐᓵᔨᑎᒍᑦ) ᐅᖃᖅᑎ, ᓄᓇᕗᑦ ᒐᕙᒪᒃᑯᖓᑦ 

ᖁᓪᓕᒃᑯᓪᓗ ᐃᑲᔪᕐᓂᕆᖃᑦᑕᖅᑕᖏᑦ ᒐᕙᒪᒃᑯᓐᓄᑦ 

ᖁᕕᐊᓲᑎᓖᑦ ᐊᒻᒪᓗ ᑖᓐᓇ ᓄᑖᖅ ᐱᖓᓱᓄᑦ 

ᐊᕐᕌᒍᓄᑦ ᐊᑐᕐᓂᐊᖅᑐᖅ ᐊᖏᕈᑦ, ᐱᒋᐊᕐᓗᓂ 

ᔭᓐᓄᐊᕆ, 2011-ᒥ ᑎᓯᐱᕆ 31, 2013-ᒧᑦ 

ᐅᓪᓗᒥᐅᓕᖅᑐᖅ ᑮᓇᐅᔭᑭᒃᓴᕐᓂᕐᒥᒃ ᐱᔾᔪᑎᖃᖅᖢᓂ 

ᑕᐃᒪᐃᓕᖓᔪᖅ. 

 

ᓄᑖᑦ ᐊᖏᕈᑏᑦ ᐅᖃᖅᓯᒪᕗᖅ ᖁᓪᓕᒃᑯᑦ ᐊᒻᒪᓗ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᑮᓇᐅᔾᔭᔅᓵᖏᑦ 

6.5 ᐳᓴᒥᒃ ᐊᑭᑦᑐᖅᐸᓪᓕᐊᓂᐊᖅᑐᑦ ᐊᕐᕌᒍᓄᑦ 

ᐱᖓᓱᓄᑦ, ᐅᑎᖅᑐᒃᓴᐅᓗᑎᑦ ᔭᓐᓄᐊᕆ 1, 2011-

ᒧᑦ ᐊᒻᒪ ᐊᑕᐅᓯᐊᕐᓗᒍ ᐊᑎᓕᐅᕈᑎᒃ $1,100-

ᑖᕐᓂᐊᖅᑐᑦ ᐊᑐᓂ ᐊᖏᖅᑕᐅᕕᖓᑕ ᐅᓪᓗᖓᓂᒃ 

ᐱᒋᐊᕐᓗᒍ. 

 

ᐅᖃᖅᑎ, ᖁᔭᓐᓇᒦᕈᒪᔭᕋ ᓗᐊᓐ ᑯᓱᒐᖅ, ᒥᓂᔅᑕ 

ᖁᓪᓕᒃᑯᓐᓄᑦ ᑖᒃᑯᐊ ᑕᒪᒃᑮᒃ ᐊᒃᓱᕈᖅᖢᑎᒃ 

ᐋᔩᕈᑎᖃᓚᐅᕐᒪᑕ ᑕᒪᑐᒪᓂ, ᑳᓕᓐ ᑕᐃᓗ 

ᐊᑯᓐᓇᓯᖅᑎᒋᔭᐅᓚᐅᖅᑐᖅ ᐊᒻᒪᓗ ᐱᓗᐊᕐᓗᒍ 

ᖁᓪᓕᒃᑯᑦ ᓄᓇᕗᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑕ ᐃᖅᑲᓇᐃᔭᖅᑎᖏᑦ 

ᓇᓗᖅᑯᑎᓐᖏᒃᖢᑎᒃ ᑕᒪᒃᑯᓂᖓ 

ᐊᖏᕈᓯᐅᓚᐅᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᕙᑎᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 192 - 3(3): 

ᐅᖃᐅᓯᕗᑦ ᐸᕐᓇᐅᑎᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᓄᖓ ᓄᕈᐊᖅᑕᐅᓯᒪᔫᖃᑎᓐᓄᑦ 

ᑐᓴᖅᑎᑦᑎᒍᒪᒐᒪ ᐊᒻᒪᑦᑕᐅᖅ ᑖᓐᓇ  

ᑐᓴᓪᓗᐊᓇᒻᒪᕆᕈᓘᔭᖅᑐᓂ. ᑖᒃᑯᐊ ᑕᐅᕙᓂ 

Europe-ᒥ ᒪᓕᒐᓕᐅᕐᕕᔾᔪᐊᖓᓂ ᑕᕆᐅᑉ  

ᐊᑭᐊᓃᓛᒃ ᒪᓕᒐᓕᐅᕐᕕᔾᔪᐊᖓᓂ ᑕᒫᓂ ᑕᖅᑭᒥ 

ᐱᒋᐊᖅᑎᑦᑎᓚᐅᕐᒪᑕ ᑐᓴᖅᑎᑦᑎᓚᐅᕐᒪᑕᐃᓛᒃ ᑖᓐᓇ 

ᑕᐃᒍᖅᑕᐅᓪᓗᓂ ᐋᖅᑭᒋᐊᖅᓯᓂᖅ ᐃᖃᓗᓕᕆᓂᐅᑉ  

ᒪᓕᒐᖓᓂ, ᑖᓐᓇ ᓈᓴᐅᑎᓕᒃ 13-ᒥ. ᐅᓂᒃᑳᖑᔪᑦ  

ᑎᓕᐅᕆᓯᒪᒻᒪᑦ ᑕᐅᕙᒃᑯᓂᖓ ᑕᕆᐅᑉ 

ᐊᑭᐊᓂᒥᐅᑕᓂᑦ, ᑖᒃᑯᐊ ᐱᓕᕆᐊᖑᒋᐊᒃᑲᓐᓂᖁᓪᓗᒋᑦ 

ᐃᓚᓐᖓᕆᐊᖁᓪᓗᒋᑦ ᓇᑦᑏᑦ ᐊᒻᒪᓗᑦᑕᐅᖅ 

ᑎᒻᒥᐊᖑᔪᑦ ᑕᒪᒃᑯᓂᖓ ᐃᖃᓗᓐᓂᑦ ᐱᔾᔪᑎᖃᖅᑐᑎᑦ 

ᓈᒪᖏᔾᔪᑎᒋᔭᖏᓐᓂ. ᑖᒃᑯᐊ ᐃᒫᒃ ᑐᑭᖃᖅᑐᔅᓴᐅᕗᑦ 

ᐋᖅᑭᒋᐊᕈᑎᒋᔪᒪᔭᖏᑦ ᑕᒪᒃᑯᓂᖓ ᑐᖁᕋᐃᔪᒪᓪᓗᑎᑦ 

ᕗᐊᓚᐅᕐᓗᒋᑦ ᑐᖁᕋᐃᒍᒪᓪᓗᑎᑦ ᓇᑦᑎᕐᓂᑦ ᑖᒃᑯᐊ 

ᐊᑐᖅᑕᐅᖃᑦᑕᖅᑐᑦ ᑕᐅᕙᓂ ᓯᑳᑦᓚᒥ. 
 

ᐅᖃᖅᑎᑦᑎᔩ, ᑖᓐᓇ ᐃᒫᒃ ᖁᕕᐊᓇᖏᓂᕐᒥᑦ 

ᖁᕕᐊᓱᒍᑎᒋᔪᒻᒦᒻᒪᕆᑦᑐᒋᓂᓛᒃ ᓴᖅᑮᔫᔮᕐᒪᑦ 

ᑕᐅᕙᒃᑯᐊ ᑕᕆᐅᑉ ᐊᑭᐊᓂᒥᐅᑕᐅᔪᑦ ᓇᑦᑎᕐᒥᑦ 

ᓇᑦᑎᕋᓱᑦᑎᑎᓪᓚᐃᓕᒪᕙᑦᑐᑎᑦ ᑕᒪᒃᑦᑯᓂᖓ 

ᖃᑦᑏᓇᕈᖅᑎᑦᑎᑦᑕᐃᓕᓪᓗᑎᐅᔪᒪᓯᒪᒻᒪᑕ ᑕᐃᒃᑯᐊ 

ᒪᓕᑦᑐᒋᑦ ᓂᕐᔪᑎᓂᑦ ᓯᕐᓈᖅᑎᐅᔪᑦ ᒪᓕᑦᑕᐅᓪᓗᑎᑦ. 

ᑖᒃᑯᐊ ᓴᒃᑯᒨᖅᑐᒻᒪᕆᐊᓘᔮᕐᒪᑕ ᑕᐅᕙᓂ ᑕᕆᐅᑉ 

ᐊᑭᐊᓂᒥᐅᑕᐅᔪᑦ ᐱᓕᕆᔨᖏᑦ ᑕᒪᒃᑯᓂᖓ 

ᓄᖅᑲᑎᑦᑎᓯᒪᓪᓗᑎᑦ ᓇᑦᑏᑦ 

ᓂᐅᕕᐅᑕᐅᔪᓐᓇᕐᓂᖏᓐᓂᑦ ᑭᒃᑯᑐᐃᓐᓇᕐᓂᑦ 

ᓯᕐᓂᕆᔭᐅᓂᖏᑦ ᐱᓪᓗᒋᑦ. ᑭᓯᐊᓂ ᑕᒪᒃᑯᓂᖓ 

ᐱᔪᓐᓇᖅᑎᑦᑎᒻᒪᑕ ᓇᑦᑎᕐᓂᑦ ᑐᖁᕋᐃᑐᐃᓐᓇᓂᕐᒥᑦ 

ᐃᒪᕐᒥᓐᓂ ᐊᒻᒪᓗ ᐱᖁᔭᒥᓂᒃ ᒪᓕᑦᑐᑎᑦ. ᑖᒃᑯᐊ 

ᓇᑦᑏᑦ ᐊᑐᖅᑕᐅᑦᑎᐊᕐᓂᐊᕋᑎᓪᓗ ᑕᐅᕙᓂ. ᓄᓇᕗᑦ 

ᒐᕙᒪᒃᑯᒋᔭᖏᑦ ᒐᕙᒪᒋᔭᕗᓂᓛᒃ 

ᑐᕌᒐᖃᕋᓱᐊᖏᓐᓇᕐᖓᑕ ᓂᕐᔪᑎᑦᑕᒥᓂᒃ 

ᐊᑕᖏᑦᑎᐊᕐᓗᒋᑦ ᐊᑐᖃᑦᑕᕈᒪᓪᓗᓂᒋᑦ ᑕᒪᓐᓇ 

ᑕᒪᒃᑯᖓ ᐊᑐᑦᑎᐊᓂᕐᒥᑦ ᓂᕐᔪᑎᓂᑦ ᑐᑭᖃᕐᒪᑦ ᐃᓄᐃᑦ 

ᐊᑐᖅᑕᖓᑦ. 
 

ᑖᒃᑯᐊ ᑕᕆᐅᑉ ᐊᑭᐊᓂᒥᐅᑕᐅᔪᑦ ᑕᒪᑐᒥᖓ ᐃᓄᐃᑦ 

ᓂᐅᕕᐅᑎᖃᕈᓐᓇᐃᓕᑎᑕᐅᓯᒪᓂᖏᓐᓂᑦ 

ᐃᓛᒃᑰᖅᑎᑕᐅᒐᓗᐊᕐᒪᑕ 

ᓂᕕᐅᑎᐅᑎᖃᕈᓐᓇᖅᑎᑕᐅᓯᒪᒐᓗᐊᕐᒪᑕ ᕿᓯᕋᔭᓐᓂᑦ 

ᑭᓯᐊᓂ ᑕᒪᓐᓇ ᐊᑐᖏᒻᒪᑦ ᐊᒻᒪᓗᑦᑕᐅᖅ 

ᓂᐅᕕᐅᑎᖃᕈᓐᓇᕐᓂᖏᓐᓂ ᓱᕋᐃᓯᒪᓪᓗᓂ. ᑖᓐᓇ 

ᑭᖑᓪᓕᖅᐹᖑᔪᖅ ᒫᓐᓇ ᐊᑐᖅᑕᐅᔪᖅ 

ᑐᖁᕋᐃᑐᐃᓐᓇᓂᕐᒥᑦ ᑕᒪᐅᖓᓗ ᐃᒋᑦᑎᑐᐃᓐᓇᓂᕐᒥᑦ 

ᐊᑐᕐᓂᐊᖏᓪᓗᒋᓪᓗ ᐃᒪᕐᒥᓂ ᑕᐅᕙᓂ ᐊᑐᕈᒪᓂᖓ 

ᐊᖅᓵᖅᑕᐅᓇᖅᑐᖅ ᓲᕐᓗ ᑐᑭᖃᕐᒪᑦ ᐃᓄᓐᓄᑦ 

ᐊᒻᒪᑦᑕᐅᖅ ᑲᓇᑕᒥ ᓇᑦᑎᕋᓱᑦᑎᐅᔪᑦ ᑖᒃᑯᐊ 

ᐊᑐᑦᑎᐊᖃᑦᑕᕐᒪᑕ ᑕᒪᑐᒥᖓ ᐊᒻᒪ ᐊᒃᓱᕉᑎᑦᑎᓇᑎᑦ 

ᓂᔪᑎᓂᑦ ᐱᓕᕆᖃᑦᑕᕐᒪᑕ ᓇᑦᑎᕐᓂᑦ ᐊᒻᒪᑦᑕᐅᖅ 

ᑕᐅᕙᒃᑯᐊ ᓂᕿᖏᑦ ᕿᓯᖏᓪᓗ 

ᐊᑐᖅᑕᐅᔪᓐᓇᖅᑐᓕᒫᑦ ᐊᑐᖅᑕᐅᖃᑦᑕᑎᓪᓗᒋᑦ ᑕᒫᓂ. 
 

ᐅᖃᖅᑎᑦᑎᔩ, ᑎᓕᕆᐅᕆᔪᒪᒐᓗᐊᖅᐳᖓ 

ᑎᓕᐅᕆᒐᓗᐊᖅᐳᖓ ᑕᐅᕙᒃᑯᓂᖓ ᑕᕆᐅᑉ 

ᐊᑭᐊᓂᒥᐅᑕᐅᔪᓂᑦ ᑖᒃᑯᐊ ᓇᑦᑎᕋᔭᓐᓂᑦ 

ᕿᓯᕋᔭᓐᓂᖏᓛᒃ ᓂᐅᕕᖃᑦᑕᕈᒪᖏᓐᓂᖏᑦ 

ᓄᖅᑲᑎᑦᑎᓯᒪᓂᖓ ᐱᒋᐊᒃᑲᓂᖅᑎᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐃᕝᕕᑐᐊᖑᔪᔅᓴᐅᖏᑉᐳᖅ ᑕᐃᒪᓐᓇ ᐃᓱᒪᔪᑎᑦ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 193 - 3(3): 

ᐱᒃᑯᒋᔭᐅᓂᖓ ᓲᓴᓐ ᓂᑰᓪ, ᑮᓇᐅᔭᓂᑦ 

ᐊᓪᓚᑦᑐᐃᔨ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᒪᑐᒪᓂ ᑕᖅᑭᒥᑦ ᓲᓴᓐ ᓂᑯᔅ 

ᐃᓕᓯᒪᑲᐃᓐᓇᖅᑐᖅ ᑮᓇᐅᔭᓕᕆᓂᕐᒧᑦ 

ᐅᓂᒃᑳᖃᑦᑕᓂᕐᒧᑦ ᑮᓇᐅᔭᓕᕆᔨᒃᑯᓄᓪᓗ 

ᐊᐅᓚᑦᑎᔾᔪᑎᓂᑦ ᐱᔭᕇᓚᐅᕐᒪᑦ ᑮᓇᐅᔭᓕᕆᓂᕐᒥᑦ 

ᐃᓕᓐᓂᐊᕈᑎᓂᒃ. ᑕᒪᓐᓇ ᐊᒃᓱᐊᓗᒃ ᐅᐱᓐᓇᖅᑐᖅ 

ᐅᕙᑦᑎᓐᓄᓪᓗ ᒐᕙᒪᐅᓪᓗᑕ. 

 

ᓲᓴᓐ ᓂᑯᓪᔅ ᑕᒫᓂ ᖃᑕᐅᒻᒪᑦ ᐅᓇ ᒫᓂ ᐅᕝᕙ 

ᐅᖃᐅᓯᕆᔭᕋ 

 

 ᑮᓇᐅᔭᓕᕆᔨᐅᓪᓗᓂ ᐱᕐᔪᐊᕌᓗᖕᓂᑦ 

ᐱᓕᕆᒋᐊᖃᖃᑦᑕᖅᑐᒍᑦ ᐃᓚᓕᐅᓪᓗᑎᒃ 

ᑮᓇᐅᔭᓕᕆᓂᕐᒧᑦ ᐸᕐᓇᐅᑏᑦ, ᐅᓗᕆᐊᓇᖅᑐᑦ, 

ᐊᐅᓚᑕᐅᔾᔪᓯᖏᑦ, ᐊᑐᕈᒫᕐᓂᐊᖅᑐᑦ, ᐸᕐᓇᐃᓂᕐᓗ. 

ᑕᒪᓐᓇ ᐊᒃᓱᐊᓗᒃ ᐱᕐᔪᐊᖑᔪᖅ ᑲᒪᒋᔭᐅᖃᑦᑕᕐᒪᑕ 

ᑮᓇᐅᔭᓕᕆᔨᒃᑯᓐᓄᑦ. 

 

6 ᐅᖓᑖᓄᑦ ᐊᕐᕌᒍᓂᑦ ᐃᖅᑲᓇᐃᔭᓕᖅᑐᖅ ᑖᓐᓇ 

ᓲᓴᓐ ᑮᓇᐅᔭᓕᕆᔨᒃᑯᓐᓃᖏᓐᓇᖅᐸᓗᒃᑐᓂ ᐊᒻᒪᓗ 

ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᓪᓗ 

ᐃᖅᑲᓇᐃᔭᖃᑦᑕᖅᓯᒪᓕᖅᑐᖅ ᑮᓇᐅᔭᓕᕆᓪᓗᓂ. 

ᐋᖅᑭᒃᓱᐃᕙᓪᓕᐊᖕᒥᔪᖅ ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᓯᖏᓐᓂᑦ  

ᐃᖅᑲᓇᐃᔭᖃᑎᖃᖃᑦᑕᖅᖢᓂᓗ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᕐᒥᑦ. ᐃᖅᑲᓇᐃᔭᕐᓂᖓ 

ᓄᓇᕗᑦ ᒐᕙᒪᒃᑯᑦ ᓴᖅᑭᓚᐅᖅᑕᖏᑦ 2010-11 

ᑮᓇᐅᔭᑦ ᒐᕙᒪᒃᑯᑦ ᑮᓇᐅᔭᖏᑦᑕ ᐊᑐᖅᑕᕕᓂᖏᑦ, 

ᓯᕗᓪᓕᖅᐹᑦᑎᐊᖑᓚᐅᖅᖢᓂ. 

 

>>ᐸᑦᑕᑐᖅᑐᑦ 

 

ᑖᓐᓇ. ᓲᓴᓐ ᐊᒃᓱᕈᓚᐅᖅᑐᓂ ᐱᔭᕇᖅᓯᖕᒪᑦ 

ᖁᔭᒋᔭᕗᑦ ᓇᓗᓇᐃᒃᑯᓯᖅᑕᐅᖕᒪᑦ ᖁᕕᐊᓲᑎᒋᓚᕗᑦ 

ᓲᓴᓐ ᓂᑯᓪᔅ ᑮᓇᐅᔭᓕᕆᔨᓪᓚᕆᐅᓕᖅᑐᖅ. 

ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 

ᖁᕕᐊᓲᑎᕙᒋᑦ. 2. ᒥᓂᔅᑕᐃᑦ ᐅᖃᐅᓯᖏᑦ. 

ᐃᖅᑲᓇᐃᔭᖅᑎᓕᕆᔨᒃᓄᑦ ᒥᓂᔅᑕ. ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 194 - 3(3): 

ᐊᖏᖃᑎᒌᒍᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᓐᓂ ᐊᑎᓕᐅᕆᓂᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐃᑉᐸᒃᓴᖅ ᓇᖏᖅᓯᓚᐅᕋᒪ ᑖᓐᓇ ᐱᓕᕆᕝᕕᒋᔭᕋ 

ᐊᖏᖃᑎᒌᓐᓂᕐᒥᑦ ᓇᓗᓇᐃᕐᑯᒋᓪᓗᒍ ᓄᓇᕗᑦ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᒃᑯᑦ ᐅᑐᐱᕆ 1, 

2012 ᐱᒋᐊᓚᐅᖅᑐᒥᑦ. 

 

(ᑐᓵᔨᑎᒍᑦ) ᑕᐃᒃᑯᐊ ᐊᖏᕈᑏᑦ ᐊᑐᕆᐊᕐᓂᐊᖅᑐᑦ 

ᐅᑐᐱᕆ 1, 2010-ᒥ ᓯᑎᐱᕆ 30, 2014-ᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐃᑉᐸᒃᓴᖅ ᓇᖏᖅᓯᓪᓗᖓ 

ᑖᓐᓇ ᑎᑎᕋᖅᓯᒪᔪᖅ ᐅᖃᓕᒫᑐᐃᓐᓇᓚᐅᕋᒃᑯ 

2013-ᓚᓚᐅᕐᒪᑦ 2014-ᖑᑎᓪᓗᒍ 

ᓇᓗᓇᐃᑐᐃᓐᓇᖅᐸᕋ. (ᑐᓵᔨᑎᒍᑦ) ᑕᐃᒪᐃᑦᑎᓪᓗᒍ 

ᐅᑐᐱᕆ 1, 2010-ᖑᓕᖅᑐᖅ ᓯᑎᐱᕆ 30, 2014-

ᒧᑦ. ᑕᐃᒪᐃᒃᑲᓗᐊᖅᑎᓪᓗᒍ ᑕᐃᒫᒃ 

ᐋᖅᑭᒃᓯᒋᐊᕋᓗᐊᖅᑐᖓ ᐅᖃᒃᑲᓐᓂᕈᓐᓇᖅᓯᔪᖓ 

ᓄᓇᕗᑦ ᒐᕙᒪᒃᑯᑦ ᐃᑲᔪᖅᑕᐅᖃᑦᑕᕐᓂᕐᒥᓂᒃ  

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ ᓄᑖᑦ 

ᑎᓴᑕᑦ ᐊᕐᕌᒍᓄᑦ ᐊᖏᕈᑏᑦ ᐊᑐᕐᓗᒋᑦ ᓴᖅᑭᑦᑎᕗᑦ 

ᐱᓇᓱᒻᒪᕆᖕᓂᑦᑎᓐᓂᑦ ᑮᓇᐅᔭᑭᒃᓴᖅᑎᓪᓗᑕ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 310 - 3(3): 

ᓄᐃᔭᖅ ᐃᓕᓐᓂᐊᕐᕕᐅᑉ ᐅᖃᓕᒫᒐᖃᕐᕕᐅᑉ 

ᑲᔪᓯᑦᑎᐊᕐᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᕕᐊᓱᒃᐳᖓ ᐅᓪᓗᒥ ᓇᖏᖅᓯᔪᒪᒐᒪ 

ᖁᕕᐊᓲᑎᒋᓪᓗᒍ ᐃᓅᔭᐅᑉ ᐃᓕᓐᓂᐊᕐᕕᖓ 

ᓵᓚᒃᓴᓚᐅᕐᒪᑕ ᐱᔪᒥᓴᐅᑎᑎᓪᓗᒋᑦ. 

 

ᑕᖅᑭᐅᓚᐅᖅᑐᒥᑦ ᖃᕆᓴᐅᔭᒃᑯᑦ ᑕᑯᔪᕕᓃᑦ 

ᐅᖃᓕᒫᒐᓕᕆᑎᓪᓗᒋᑦ ᓴᓂᑭᓗᐊᕐᒥᐅᑦ 

ᑕᑯᖃᑦᑕᖅᑐᒃᓴᐅᓚᐅᖅᐳᑦ ᐊᒥᓱᓂᓪᓗ 

ᐆᒃᑐᕐᕕᐅᓚᐅᖅᖢᑎᒃ ᐊᒥᓱᑦ ᓄᓇᕐᔪᐊᕐᒦᓐᖔᖅᑐᑦ 

ᓇᒥᓕᒫᖅ. ᑕᐃᒃᑯᐊ ᓴᓂᑭᓗᐊᖅ $10,000-ᓂᒃ 

ᓵᓚᒃᓴᓚᐅᖅᑐᑦ, 365-ᓂᓪᓗ ᐅᖃᓕᒫᓂᒃ. 

 

ᓇᓗᓇᐃᖅᓯᔪᒪᔪᖓ ᐅᖃᖅᑏ, ᓴᓂᑭᓗᐊᕐᒥᐅᑕᐃᑦ 

ᐃᑲᔪᓚᐅᕐᒥᔪᑦ $4,000-ᓂᒃ ᑐᓂᓯᒋᓪᓗᑎᒃ 

ᑮᓇᐅᔭᓂᒃ ᐱᕈᖅᓴᐃᑎᓪᓗᒋᑦ ᖁᕕᐊᒍᑎᓗᐊᖅᑕᒃᑲ 

ᐃᓕᓐᓂᐊᕐᕖᑦ. 

ᐅᖃᖅᑏ, ᐃᖅᑲᐅᒪᔪᒃᓴᐅᕗᑎᑦ ᐊᐱᖅᑯᑎᒋᓚᐅᕋᒃᑭᑦ 

ᐅᖃᓕᒫᒐᖃᕐᕖᒃ ᐊᕐᕌᒎᒃ ᒪᕐᕉᓕᖅᑑᒃ ᐊᒻᒪᓗ 

ᓄᑕᐅᓐᖏᑦᑐᕐᔪᐊᒻᒪᕆᐊᓘᓕᕐᒪ ᑕᐃᒃᑯᐊ ᐅᖃᓕᒫᑦ 

ᑕᐃᑲᓃᑦᑐᑦ ᖃᓕᕇᖅᓱᖅᓯᒪᕈᓗᑐᐃᓐᓇᖅᖢᑎᒡᓗ. 

ᐅᖃᖅᑏ, ᐃᓅᔭᐅᑉ ᐃᓕᓐᓂᐊᕐᕕᖓᑕ ᐊᖓᔪᖅᑳᖓ 

ᖁᕕᐊᓲᑎᖃᓪᓚᕆᒃᑐᖅ ᑕᐃᑲᓂ ᓄᑖᒥᑦ 

ᐃᓕᐅᖅᑲᐃᔪᓐᓇᖅᓯᓂᐊᕐᒪᑕ ᐅᖃᓕᒫᓂᑦ 

ᐃᓄᖕᓄᓪᓗ ᑐᕌᖓᔪᓂᑦ, ᐃᓄᒃᓯᐅᑎᓂᓪᓗ 

ᐅᖃᓕᒫᒐᓂᑦ ᐃᓕᐅᖅᑲᐃᓪᓗᑎᒃ. ᐊᒃᓱᐊᓗᒃ 

ᐅᐱᒋᔭᕗᑦ. ᐅᖃᖅᑏ, ᓴᓂᑭᓗᐊᕐᒥᐅᑦ 

ᐅᐱᒍᓱᕐᔪᐊᖅᑐᑦ ᐱᓇᔪᓪᓚᕆᒃᖢᑎᒃ ᐃᑲᔫᑎᒃᓴᒥᑦ 

ᓴᖅᑭᑦᑎᓚᐅᕐᒪᑕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᒃᑐᖅ.  

ᐱᕙᓪᓕᐊᔭᐃᓂᖅ ᐃᓄᑐᐃᓐᓇᕐᓄᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᒥᑦ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᑖᒃᓱᒥᖓ ᓴᖅᑭᑦᑎᒍᐊᖅᑐᖓ 

ᑖᒃᑯᓂᖓ ᑕᑯᓇᑦᑎᐊᕐᒪᖔᕐᒥᒃ ᐊᒻᒪᓗ 

ᐊᑐᑦᑎᐊᕐᒪᖔᕐᒥᒃ ᑖᑉᓱᒥᖓ ᐱᕙᓪᓕᐊᔪᓕᕆᓂᕐᒥ 

ᖃᒪᓂᑦᑑᑉ ᓄᓇᐊᐅᑉ ᐃᓗᐊᓂ ᐊᒻᒪᓗ 

ᖃᒪᓂᑦᑐᐊᕐᒥᐅᑕᓄᑦ ᐊᒃᑐᐊᖓᔪᓂᒃ.  

 

(ᑐᓵᔨᑎᒎᓕᖅᑐ) ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ 

ᑮᓇᐅᔭᓕᐅᕋᓱᐊᕐᓂᖅ ᐊᒃᓱᕉᑎᒋᓯᒪᔭᕋ 

ᖃᒪᓂᑦᑐᐊᕐᒧᑦ ᓄᓇᕗᒻᒧᓪᓗ. ᐅᖃᖅᑏ, 

ᐋᖅᑭᐅᒪᑦᑎᐊᕐᓂᖅ ᑐᑭᖃᖅᐳᖅ ᓄᓇᒥᐅᑕᕗᑦ 

ᑕᒪᒃᑯᐊ ᐊᑦᑕᕐᓇᔾᔭᐃᖅᓯᒪᑦᑎᐊᕐᓗᑎᑦ ᐊᒻᒪᓗ 

ᐊᕙᑎᕗᑦ ᐊᒻᒪᓗ ᓱᕈᓯᑦᑎᓐᓄᑦ 

ᐊᑐᖅᑕᐅᒍᓐᓇᕐᓂᐊᕐᒪᑕ ᓱᕈᖅᓴᖏᓪᓗᑎᒃᑯᑦ. 

ᐋᖅᑭᐅᒪᑦᑎᐊᕐᓂᖅ ᑐᑭᖃᕆᕗᖅ ᓄᓇᓖᑦ 

ᑭᓐᖒᒪᔭᖏᑦ ᐃᓱᒪᒃᓴᖅᓯᐅᕈᑎᒋᔭᐅᖃᑦᑕᕐᓗᑎᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐸᕐᓇᐅᓯᕆᓕᕌᖓᒥᒃ. 

ᐋᖅᑭᐅᒪᑦᑎᐊᕐᓂᖅ ᑐᑭᖃᕆᕗᑦ ᓯᓚᕗᑦ 

ᑐᓐᖓᓇᕐᓗᓂ ᑕᒪᒃᑯᓄᖓ ᓇᖕᒥᓂᕆᔭᐅᔪᓄᑦ 

ᓴᓇᕕᒡᔪᐊᓄᓪᓗ ᑭᓯᐊᓂ ᓴᖅᑭᔮᑦᑎᐊᕐᓗᑎᑦ 

ᒪᑐᐃᖓᑦᑎᐊᖅᓯᒪᔭᕆᐊᓖᑦ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᓱᑦ ᐱᓗᐊᕐᓗᒋᑦ ᐅᓪᓗᒥ ᐅᖃᐅᓯᕆᓂᐊᖅᑕᒃᑲ. 

 

ᑕᒪᓐᓇ ᐱᓇᓱᐊᕈᓯᖅ ᐱᒋᐊᓕᓵᖅᑎᓪᓗᒍ 

ᒥᑦᑎᒪᑕᓕᖕᒥᐅᑕᖅ ᐱᕐᔪᐊᕐᒪᕆᐊᓗᖕᓂᒃ 

ᐊᐱᖅᑯᑎᖃᖃᑦᑕᓚᐅᕐᒪᑦ ᑲᑐᔾᔨᖃᑎᒌᖕᓂᒃᑯᑦ 

ᐊᖏᕈᑏᑦ ᐊᑎᓕᐅᖅᑕᐅᖁᓪᓗᒋᑦ ᒐᕙᒪᒃᑯᓐᓄᑦ 

ᐱᔾᔪᑎᒋᓪᓗᒍ ᓄᓘᔮᖕᓂ ᐅᔭᕋᖕᓂᐊᕐᕕᒃ. 

ᖃᐅᔨᒪᔪᔅᓴᐅᕗᒍᑦ ᑖᒃᑯᐊ ᐱᕙᓪᓕᐊᑎᑦᑎᓂᕐᒧᑦ 

ᐊᖏᕈᑏᑦ ᐊᑎᓕᐅᖅᑕᐅᓚᐅᖅᓯᒪᔪᑦ 2007-ᒥ ᒥᐊᑐ 

ᓚᐃᒃ ᐅᔭᕋᖕᓂᐊᕐᕕᖓᓂ. ᑕᐃᒃᑯᐊ ᐃᓘᓐᓇᖏᑦ 

ᐱᓕᕆᖃᑕᐅᔪᖅ ᐊᖏᖅᓯᒪᔭᒥᓂᒃ 

ᐱᓕᕆᐊᖃᕆᐊᖃᕋᓱᒋᔭᒃᑲ ᐊᖏᕈᑏᑦ ᒪᓕᒡᓗᒋᑦ.  

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖏᑦᑕ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐃᓚᖃᓚᐅᖅᑐᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᕐᓂᐊᕐᓂᖏᓐᓄᓪᓗ ᐊᖏᕈᑏᑦ ᐊᒡᓃᑯ ᐄᒍ 

ᐅᔭᕋᖕᓂᐊᕐᕕᖓᓂ ᐊᒻᒪᓗ ᐊᖏᕈᑎᒃᓴᒃᑲᓐᓃᑦ 

ᓴᖅᑭᓐᓂᐊᐸᓗᒃᖢᑎᒃ ᒥᐊᓚᑏᓐ-ᒧᑦ ᑭᒡᒐᕕᖕᒧᓪᓗ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᐅᓪᓗᖓ ᐊᒻᒪᓗ 

ᓄᓇᑖᖃᑕᐅᓯᒪᓪᓗᖓ ᐊᖏᕈᑎᑎᒍᑦ 

ᓴᖅᑭᔮᑦᑎᐊᒃᑲᓐᓂᕆᐊᓖᑦ 

ᒪᑐᐃᖓᑦᑎᐊᒃᑲᓐᓂᕆᐊᓖᓪᓗ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 

ᐃᑲᔫᓯᐊᖅᑖᕐᓂᐊᕐᓂᖏᓐᓄᓪᓗ ᐊᖏᕈᑏᑦ.  

 

ᐅᖃᖅᑏ, ᑮᓇᐅᔭᓕᕆᕝᕖᑦ ᑕᒪᒃᑯᐊ ᑲᓇᑕᒥᐅᓄᑦ 

ᖃᐅᑕᒫᖅᓯᐅᑎᒋᔭᐅᑐᐃᓐᓇᖅᑐᑦ ᑭᓯᐊᓂᓕ ᑕᒫᓂ 

ᑮᓇᐅᔭᒃᑯᕕᖃᓐᖏᒧᑦ ᐊᔪᖅᓴᖅᑑᑎᒋᔭᐅᖃᑦᑕᖅᑐᖅ. 

ᐊᕐᕌᒎᓕᖅᑐᓂᒃ ᐊᓂᒍᖅᑐᓂᑦ ᑭᕙᓪᓕᕐᒥᐅᑦ 

ᖁᕕᐊᓗᐊᓚᐅᖅᓯᒪᔪᑦ ᑮᓇᐅᔭᒃᑯᕕᒃᑖᕐᓂᐊᓕᕋᒥ. 

ᐊᔭᐅᖅᑐᐃᕗᖓ… 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᒍ 

ᐅᖃᐅᓯᒃᓴᒃᑲ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐃᓘᓐᓇᖏᓐᓄᓄᓇ ᐊᖏᖅᑕᐅᔪᒪᔪᖅ  

ᐅᖃᐅᓯᒃᓴᒥᓂᒃ ᐱᔭᕇᕐᓂᐊᕐᒪᑦ. ᐋᒃᑳᖅᑐᖃᓐᖏᒻᒪᑦ, 

ᐊᑏ ᑲᔪᓯᒋᑦ.  

 

ᐊᐅᐸᒃᓗᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᑲᔪᓯᑎᑕᐅᔪᓐᓇᕋᒪ. 

 

ᐊᔭᐅᖅᑐᐃᔪᒪᔪᖓ ᑲᑐᔾᔨᖃᑎᒌᖕᓂᒃᑰᕐᓗᑎᑦ 

ᓇᓗᓇᐃᔭᐃᖁᓪᓗᒋᑦ ᑮᓇᐅᔭᒃᑯᕕᓕᕆᓂᕐᒥᒃ 

ᑕᒪᒃᑯᓂᖓ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

ᖁᔭᓕᓂᖅ ᖁᑦᑎᓐᓂᓕᒃ 5-ᒥ 

ᐃᓕᓐᓂᐊᖅᑎᓂᑦ ᓇᐅᔮᓂ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᓇᐅᔮᕐᒥᐅᑦ 

ᖁᑦᑎᖕᓂᓕᑦ 5 ᐃᓕᓐᓂᐊᖅᑐᐃᑦ ᐅᓪᓛᑰᔅᓯᐊᖅᐸᒃᑲ. 

 

ᐅᖃᖅᑎᑦᑎᔨ. ᐃᓛᓐᓂ ᒪᓕᒐᓕᐅᖅᑎᐅᓪᓗᓂ 

ᓂᕆᑎᑕᐅᓂᐊᕋᓱᐊᕆᐊᔅᓴᖅ ᓇᓗᓇᖅᓯᓲᖑᒻᒪᑦ, 

ᓇᐅᔮᓃᑎᓪᓗᖓ ᑕᐃᒃᑯᐊ ᐃᓕᓐᓂᐊᖅᑐᑯᓗᐃᑦ 

ᖁᑦᑎᖕᓂᓕᑦ 5 ᐃᓕᓐᓂᐊᕐᕕᖓᓂ 

ᓂᕆᖃᑎᒋᓚᐅᕋᒃᑭᑦ ᐊᒃᓱᐊᓗᒃ ᖁᔭᓐᓇᒦᖅᐸᒃᑲ 

ᐊᒻᒪ ᐃᓕᓐᓂᐊᖅᑎᑦᑎᔩ ᐃᓱᒪᑕᖓ ᖁᔭᓐᓇᒦᖅᖢᒍ 

ᐊᒻᒪ ᓇᐅᔮᕐᒥᐅᑦ ᒪᐃᔭᖓᑦ, ᒥᔅᑕ ᓴᖅᐱᒃ, 

ᓂᕆᖃᑎᒋᓚᐅᕋᑉᑎᒍ ᐃᓕᓐᓂᐊᕕᒻᒥ ᖁᑦᑎᖕᓂᓕᑦ 

5-ᓂ ᖁᔭᓐᓇᒦᖅᐸᕋ. 

 

ᐊᒻᒪ ᑕᐃᒃᑯᐊ ᖁᑦᑎᖕᓂᓕᑦ 5 ᑯᓗᐃᑦ 

ᓇᐅᔮᓃᑦᑐᐃᑦ ᐅᓪᓗᖃᑦᑎᐊᖁᕙᒃᑲ 

ᓯᕗᓂᔅᓴᖃᑦᑎᐊᖁᕙᒃᑲ. ᐃᓱᒪᑕᔅᓴᕆᒐᑉᑎᒍ 

ᐃᓇᖏᖅᑎᔅᓴᕆᒐᑉᑎᒍ ᓯᕗᓂᑦᑎᓐᓂ ᐊᒻᒪᓗ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᑎᑦᑎᔨᖓᑦᑕᐅᖅ ᐊᒃᓱᐊᓗᒃ 

ᖁᔭᓐᓇᒦᖅᖢᒍ.  

 

ᐅᖃᖅᑎᑦᑎᔩ, ᓇᐅᔮᕐᒥᐅᑦ ᐃᓕᓐᓂᐊᖅᑐᑦ 

ᐃᓕᓐᓂᐊᑎᑦᑎᔩᑦ ᐃᓱᒪᑕᖓᑦ 

ᐅᖃᓪᓚᖃᑎᒋᓚᐅᐱᓪᓚᓚᐅᕋᒃᑯ ᑕᒫᓂ ᐊᒃᑐᕝᕙ 

16-ᒥ ᓇᐅᔮᓃᓚᐅᕋᒪ, ᓯᕗᐊᒍᓪᓗ ᐊᒃᑐᕝᕙ 16 

ᖄᖏᖅᖠᖅᖢᒍ. ᑕᐃᓐᓇ ᐃᓕᓐᓂᐊᑎᑦᑎᔨ 

ᐃᓱᒪᑕᖓᑦ ᐅᖃᓚᐅᕐᒪᑦ ᒪᕐᕉᖕᓂᒃ ᓱᓕᒎᖅ 

ᐃᒡᓗᕈᓯᒃᓴᓂᒃ ᐃᓕᓐᓂᐊᖅᑎᑦᑎᔨ ᐊᒥᒐᖅᓴᕐᒪᑕ 

ᑖᓐᓇ ᓯᕗᓂᒃᓴᑦᑎᓐᓂ ᐃᓕᓐᓂᐊᖅᑎᑦᑎᔨᒧᑦ 

ᒥᓂᔅᑕᖑᔪᒧᑦ ᐃᓱᒪᒋᖁᕙᕋ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

3. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᓇᓄᓕᖕᒥ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 

ᓄᑖᖅ ᐅᔭᖅᑲᓂᑦ ᐃᓪᓕᕆᔭᐅᔪᖅ ᓴᓪᓕᓂ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑏ. ᐅᑉᓛᑰᖅᐸᒃᑲ 

ᓴᓪᓕᕐᒥᐅᑦ ᐊᒻᒪ ᐃᒡᓗᓕᒑᕐᔪᖕᒥᐅᑦ ᓄᓇᕗᑦᒥᐅᓪᓗ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᖁᔭᓐᓇᒦᒃ ᐅᓪᓗᒥ 

ᐅᖃᐅᓯᖃᕈᒪᔪᖓ ᑐᓴᕐᓇᖅᑐᒥᑦ ᓴᓪᓕᕐᒥᑦ. 

ᐅᖃᖅᑎ, ᑕᕝᕙᓂ ᑲᓇᑕᒥ ᐅᑭᐅᑕᖅᑐᒥᑦ 

ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᑮᓇᐅᔭᓂᑦ 

ᐱᓚᐅᕐᒪᑕ ᐱᐊᓂᒃᑕᐅᔪᓐᓇᖁᓪᓗᒍ ᑕᐃᒃᑲᓂ ᐅᔭᕋᑦ 

ᓴᓇᔭᐅᓂᐊᖅᑐᖅ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 

ᐅᖃᐅᓯᖃᓚᐅᕐᒪᑕ ᖃᐅᔨᕚᓪᓕᕈᑕᐅᓂᐊᕐᒪᒡᒎᖅ 

ᓄᓇᓕᖕᓂ ᑕᒪᓐᓇ ᓴᓪᓕᕐᒥᐅᑦ, ᓴᓪᓕᐅᑉ  

ᕿᑭᖅᑕᖓᓂᓪᓗ ᐃᑲᔪᖅᓯᒪᓂᖏᓐᓄᑦ ᑖᑦᓱᐊᒥ 

ᐅᔭᕋᖕᒥᑦ ᓴᓇᔭᐅᓯᒪᔪᒥᑦ ᕼᐋᒻᓚᒃᑯᓐᓄᑦ 

ᓴᕆᒪᒋᔭᐅᔪᓐᓇᖁᓪᓗᓂ. 

 

ᐅᖃᖅᑏ, ᑕᐃᒪᑦᑕᐅᖅ ᖁᔭᓐᓇᒦᕈᒪᔪᖓ ᒥᓂᔅᑕ 

ᐊᒡᓘᑲᕐᒧᑦ ᐃᑲᔪᖅᓯᒪᖕᒪᑦ ᑕᒪᓐᓇ ᓴᓇᔭᐅᑎᓪᓗᒍ. 

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑕᐃᒪᓐᓇ 

ᐃᑲᔪᖅᑐᐃᖃᑦᑕᖅᓯᒪᒐᒪ ᑕᒪᒃᑯᓂᖓ 

ᐱᕙᓪᓕᐊᓂᕐᒧᑦ ᐱᒍᑕᐅᔪᓂᑦ ᓄᓇᑦᑎᓐᓂ 

ᓄᓇᕗᒥᓗᒃᑖᕐᓗ. 

 

ᐅᖃᖅᑏ, ᑕᐃᒪᓐᓇᐃᓘᓚᐅᖅᑎᓪᓗᒋᑦ 

ᓴᓇᓚᐅᖅᑎᓪᓗᒋᑦ ᑕᐃᒪᓐᓇ ᓴᓇᒍᓐᓇᕐᓂᐊᖅᐳᒍᑦ 

ᑕᒪᒃᑯᓂᖓ ᐳᓚᕋᑦᑐᓄᑦ ᐅᖃᓕᒫᒐᒃᓴᐅᒐᔭᖅᑐᓂᑦ 

ᐊᒻᒪᓗ ᓇᓗᓇᐃᒃᑯᑕᐅᒐᔭᖅᑐᓂᑦ ᓄᓇᑦᑎᓐᓂ." 

 

ᖁᕕᐊᓱᒃᐳᖓᑦᑕᐅᖅ ᑕᒪᒃᑯᐊ ᐳᓚᕋᖅᑐᓕᕆᓂᕐᒧᑦ 

ᓄᓇᕗᒻᒥ ᐱᕙᓪᓕᐊᓂᖃᕐᓂᐊᕐᒪᑕ 

ᐱᕈᖅᐸᓪᓕᐊᑎᑦᑎᒍᓐᓇᕐᓂᐊᖅᖢᑎᒡᓗ 

ᐃᑲᔪᖅᑐᖅᐸᒃᑲᓗ ᑕᒪᕐᒥ ᒐᕙᒪᒃᑯᑦ ᑕᐃᒪᓐᓇ 

ᓇᓗᓇᐃᖅᓯᖃᑦᑕᖁᓪᓗᒋᑦ ᑕᐃᒪᐃᑦᑐᓂᑦ 

ᐊᑐᖅᑕᐅᔪᓐᓇᖅᑐᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᖏᑦ. ᑲᖏᖅᖠᓂᖅ ᓂᒋᐊᓂ ᑎᑭᕋᕐᔪᐊᒥᓗ, 

.ᒥᔅᑕ ᑲᓱᒐᖅ. 

2012-ᒥ ᖁᑦᑎᓂᖅᓴᓂ ᐃᓕᓐᓂᐊᖅᑐᑦ 

ᐃᓱᓕᓐᓂᑯᐃᑦ ᒫᓂ ᐅᓗᔪᒃ ᐃᓕᓐᓂᐊᕕᒻᒥᒃ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓛᒃᑯᑦ 

ᓄᓇᕗᒻᒥᐅᑦ. ᐊᐅᔭᖅ ᐅᖃᖅᑎᑦᑎᔩ, 

ᖁᕕᐊᓇᓚᐅᖦᖤᖅᐳᖅ ᑲᖏᖅᖠᓂᕐᒥᑦ 

ᖃᐃᖁᔭᐅᓚᐅᕐᒥᒐᒪ ᐃᓕᓐᓂᐊᕌᓂᒃᑐᓂᑦ 

ᖁᓐᖏᐊᕆᐊᖅᑐᖁᔭᐅᓪᓗᖓ ᓂᑉᓕᖁᔭᐅᓪᓗᖓᓗ. 

ᑲᖏᖅᖠᓂᕐᒥ ᒫᓂ ᐅᓗᔪᒃ ᐃᓕᓐᓂᐊᕐᕕᐊᓂ 

ᐃᓕᓐᓂᐊᕌᓂᒃᑐᑦ ᐊᒥᓱᓐᖑᖅᐸᓪᓕᐊᖏᓐᓇᕐᒪᑕ 

ᐊᕐᕌᒍᑕᒫᑦ, ᐃᓕᓐᓂᐊᕐᕕᓪᓗ ᑕᑖᑦᑎᐊᓚᐅᖅᖢᓂ 

ᑲᖏᖅᖠᓂᕐᒥᐅᑕᕐᓂᑦ ᖁᕕᐊᓱᖃᑕᐅᔪᓂᑦ 

ᐊᒥᓱᒻᒪᕆᐊᓗᐃᑦ ᓄᑕᕋᖃᖏᑦᑑᒐᓗᐊᑦ 

ᐃᓕᓐᓂᐊᖅᑐᓂᒡᓘᓐᓃᑦ ᑕᐃᒃᑯᖓ 

ᖁᓐᖏᐊᕆᐊᓚᐅᕐᒪᑕ ᑕᑯᔭᖅᑐᖅᖢᑎᑦ 

ᐃᓕᓐᓂᐊᕌᓂᒃᑐᐊᓗᖕᓂᑦ. 

 

31-ᓂᑦ ᐃᓕᓐᓂᐊᕌᓂᒃᑐᖃᓚᐅᖅᑐᖅ ᐊᐅᔭᖅ 

ᑲᖏᖅᖠᓂᕐᒥᑦ ᐅᑯᐊ ᑕᒪᕐᒥᒃ ᐊᒃᓱᕈᖅᖢᑎᑦ 

ᐃᓕᓐᓂᐊᕌᓂᓚᐅᕐᒪᑕ ᐊᑎᖏᑦ ᑕᐃᓂᐊᕋᒃᑭᑦ, 

ᑖᒃᑯᐊ ᑕᒡᒐ: 

 

ᔭᐃᒥ ᐊᐃᕈᑦ, 

ᐳᕌᓐᑕᓐ ᐊᐃᕈᑦ, 

ᔨᐊᓯᑲ ᐊᓕᑲᓱᐊᖅ, 

ᐄᓱᕆᐅ ᐊᓕᔭᒃ, 

ᕇᐱᑲ ᐋᓐᑐᓴᓐ, 

ᒪᐃᒐᓐ ᐊᖏᓪᓕᖅ, 

ᓴᐃᒪᔅ ᐊᔭᕈᐊᖅ, 

ᐊᓂᐊᑦ ᐴᓴᐃ, 

ᔮᓐ ᐳᕉᔅ, 

ᐋᓕᒃᓵᑐᕆᐊ ᑯᒪᒃᓯᐅᑎᒃᓴᖅ, 

ᑲᓵᓐᑐᕋ ᒍᐊᑕᓐ, 

ᓴᐃᕋᔅ ᒍᐊᑕᓐ, 

ᑎᐊᓃᔅ ᒍᕌᒻ, 

ᕌᒃ ᖃᑯᖅᑎᑦᓐᓂᖅ, 

ᑕᕐᕋᓕᒃ ᒥᓯᕋᓛᖅ, 

ᑕᐃᕕᑦ ᓄᑲᑉᐱᐊᖅ, 

ᑑᓂ ᓄᑕᕋᑭᑦᑐᖅ, 

ᐃᐅᕋᓐ ᐸᒥᐅᓕᒃ, 

ᑲᑐᕇᓇ ᐸᒥᐅᓕᒃ, 

ᔨᐊᓂᑲ ᐱᓱᒃ, 

ᔪᐃᔅ ᕋᐃᒥ, 

ᐋᓕᒃᓴᓐᑐᕋ ᕋᑦ, 

ᒥᐅᕆᓚᓐ ᓵᓐᑎ, 

ᓯᑎᕝ ᓵᓐᑎ, 

ᓵᓐᑎᐅᓪ ᓵᑎᐊᓇ, 

ᑮᑦ ᓯᒍᑦᓴᓐ, 

ᓘᑐ ᓯᒃᓯᒃ, 

ᐊᐃᕋᔅ ᑕᑎ, 

ᑭᓕᐅᕆᓴ ᐅᓴᒃ, 

ᕼᐃᓕ ᕙᐃᑦ, ᐊᒻᒪ 

ᑭᐊᕙᓐ ᐃᒫᓇ. 

ᑖᒃᑯᐊ ᓴᕆᒪᒋᕙᒃᑲ ᐊᒻᒪ ᓯᕗᓂᒃᓴᖃᑦᑎᐊᕐᓂᐊᖅᑐᑦ 

ᓇᓗᓇᖏᑦᑐᖅ ᑖᒃᑯᐊ ᐃᓕᓐᓂᐊᕌᓂᒃᑐᑦ 

ᐱᓕᕆᓕᖅᐸᑕ. ᖁᔭᓐᓇᒦᖅᐸᒃᑲ ᐊᒻᒪ ᓴᕆᒪᒋᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑲᓱᒐᖅ. 

ᑖᒃᑯᐊᑦᑕᐅᖅ ᐅᐱᒋᕙᒃᑲ. 3. ᑲᑎᒪᔨᑐᐃᓐᓇᐃᑦ 

ᐅᖃᐅᓯᒃᓴᖏᑦ. ᐊᕐᕕᐊᓂ ᒪᓕᒐᓕᐅᖅᑎ , ᒥᔅᑕ 

ᓯᐅᑦᓴᒃ. 

ᐊᕐᕕᐊᓂ ᐃᓱᓕᒃᓯᔪᐃᑦ ᑎᓯᓛᓂᑦ 

ᓂᐅᑦᑑᑎᓕᕆᓂᕐᒧᑦ ᐃᓕᓐᓂᐊᕈᑎᒥᒃ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓂᑭᕕᑦᑐᖓ ᐅᓪᓗᒥ 

ᐃᓕᑕᖅᓯᔪᒪᓪᓗᖓ ᖁᕕᐊᓱᖕᓂᐊᖅᑎᓪᓗᑕ ᑕᐃᑲᓂ 

ᐊᕐᕕᐊᓂ ᖃᓄᐃᓘᕈᑕᐅᓂᐊᖅᑐᒥ. 

 

ᐅᓪᓗᒥ ᐊᕐᕕᐊᕐᒥᐅᑦ ᖁᕕᐊᓱᒍᑎᖃᕐᓂᐊᕐᒪᑕ 

ᐱᖓᔪᖓᓐᓂ ᑕᐃᒪᓐᓇ ᐃᑰᑕᕐᓂᕐᒧᑦ 

ᐅᔭᕋᖕᓂᐊᕐᕕᖕᒥ ᐃᓕᓐᓂᐊᕌᓂᖕᓂᐊᕐᒪᑕ. 

ᖁᓕᐅᓪᓗᑎᑦ ᐃᓕᓐᓂᐊᕌᓂᖕᓂᐊᖅᑐᑦ 31-

ᖑᓕᖅᖢᑎᑦ ᐃᓕᓐᓂᐊᕌᓂᒃᓯᒪᔪᑦ ᐊᑰᑕᕐᓂᕐᒧᑦ 

ᐅᔭᕋᖕᓂᐊᕐᕕᖕᒥ.  

 

ᑕᒃᑯᐊ ᐱᓕᕆᖃᑎᒌᒃᖢᑎᑦ ᕼᐋᒻᓚᒃᑯᑦ ᐊᕐᕕᐊᓂ, 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ, 

ᓯᓚᑦᑐᖅᓴᕐᕕᓕᕆᔨᒃᑯᑦ ᐊᒻᒪᓗ ᐋᓐᑎᐅᕆᐅᒥ 

ᐃᓕᓐᓂᐊᕐᕕᒃᑯᑦ ᐊᒻᒪᓗ ᐊᒡᓃᒎ ᐄᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᑦ ᐊᒻᒪᓗ ᕗᐊᑦ ᓛᖕᔨᐅ 

ᐊᒻᒪᓗ ᑭᕙᓪᓕᕐᒥ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᔨᖏᑦ. 

 

ᖁᓕᐅᖕᒪᑕ, 8 ᐊᕐᕕᐊᓂ, ᒪᕐᕉᒃ, ᐋᑕᒻ ᐱᓐᖑᓵᖅ, 

ᐋᓕᒃᔅ ᒋᐱᓐᔅ, ᐋᓯᑕ ᑲᔾᔪᒃ, ᑎᐊᕆᓐ ᐅᖃᑦᓯᐊᖅ, 

ᔪᕌᑦ ᐅᖅᓱᒃ, ᔪᐊᑎ ᑭᓪᓛᐱᒃ, ᔮᓱᐊ ᐃᑉᓚᐅᖅ 

ᐊᒻᒪᓗ ᐸᑐᕆᒃ ᓱᓗᕌᕐᔪᒃ. ᑲᖏᖅᖠᓂᕐᒥ 

ᐃᓕᓐᓂᐊᕌᓂᓚᐅᖅᑐᑦ ᑎᒧᑎ ᐱᓚᑲᑉᓯ, ᑭᓕᐅᕆᓴ  

ᐅᓴᒃ. ᑖᒃᑯᐊ ᐃᓕᓐᓂᐊᕌᓂᓚᐅᖅᐴᒃ ᐃᑰᑕᕐᓂᕐᒧᑦ. 

ᑭᓕᐅᕆᓴ ᑖᓐᓇ ᑐᖏᓕᕆᔭᐅᓪᓗᓂ ᐊᕐᓇᐅᓪᓗᓂ 

ᐃᓕᓐᓂᐊᖃᑕᐅᓚᐅᖅᑐᖅ. 

 

ᐃᓕᓐᓂᐊᖅᑎᑦᑎᓚᐅᖅᑐᖅ ᑖᓄᑦ ᐋᓯᑕᓐ 

ᐊᒻᒪᓗᑦᑕᐅᖅ ᑖᒃᑯᓇᓐᖓᑦ 

ᓯᓚᑦᑐᖅᓴᕐᕕᖕᒦᓐᖔᖅᖢᑎᒃ ᐃᑲᔪᖅᑎᒋᔭᐅᓚᐅᖅᑐ 

ᕼᐊᓐᑐ ᑕᐅᑐᓐᖏ. ᑖᓐᓇ 

ᐃᓕᓐᓂᐊᖃᑕᐅᓚᐅᖅᖢᓂ ᐊᒻᒪᓗᑦᑕᐅᖅ 

ᐱᓕᕆᔨᑖᕆᔭᐅᓚᐅᖅᖢᓂ ᐊᒻᒪᓗ ᑖᓐ 

ᖁᕕᐊᓱᑦᑎᐊᓚᐅᖅᑐᖅ ᐅᐱᑦᓯᐊᓚᐅᖅᑐᓪᓗ 

ᕼᐊᓐᑐᒥ ᑕᐃᒪᓐᓇ ᐱᓕᕆᔨᒋᔭᐅᓚᐅᖅᑐᖅ 

ᐃᓕᓐᓂᐊᖅᑎᑦᑎᔨᐅᖃᑕᐅᓪᓗᓂ ᐱᓇᓱᐊᕈᓯᓄᑦ 8-

ᓄᑦ. ᐊᔪᓐᖏᑐᒻᒪᕆᐅᓚᐅᖅᖢᓂᓗ 

ᐃᓕᓐᓂᐊᖅᑎᑦᑎᓪᓗᓂ ᕼᐊᓐᑐ. ᑖᓐᓇ 

ᐅᑎᕐᓂᐊᖅᑐᖅ ᔮᓐᓄᐊᕆᐅᓕᖅᐸᑦ.  

 

ᑖᒃᑯᐊ ᑲᒻᐸᓂᒋᔭᖅᐳᑦ ᓲᕐᓗ ᑕᐃᒪᓐᓇ 

ᐃᓕᓐᓂᐊᕌᓂᒃᑐᓂᑦ ᐱᓕᕆᔨᑖᕈᒪᓚᐅᖅᐳᑦ 13-

ᖑᔪᓪᓗ ᐱᓕᕇᓐᓇᓚᐅᖅᖢᑎᑦ ᓯᑎᕝᕙ 2012-ᒥ 

ᐱᒋᐊᖅᖢᑎᑦ. ᐊᒥᓱᑦᑕᐅᖅ ᑕᒪᒃᑯᐊ 

ᐱᓕᕆᓐᖏᓚᐅᕋᓗᐊᕐᓗᑎᑦ ᔮᓐᓄᐊᕆᒥ 

ᐱᓕᕆᒋᐊᕐᓂᐊᖅᐳᑦ. 21-ᓂᑦ ᑖᒃᑯᐊ 

ᐃᓕᓐᓂᐊᓚᐅᖅᑐᓂ 18 ᑖᒃᑯᐊ 

ᐱᓕᕆᐊᒃᓴᖅᑖᓚᐅᖅᑐᑦ ᐅᔭᕋᖕᓂᐊᖅᑐᓕᕆᔨᒃᑯᓐᓂ. 

ᑖᓐᓇ ᐱᐊᓂᒍᒪᓪᓗᒍ ᐊᖏᖅᑕᐅᒍᒪᒐᓗᐊᖅᐳᖓ. 

 

ᐅᖃᖅᑎ, ᐊᖏᖅᑕᐅᔪᒪᒐᓗᐊᖅᑐᖓ 

ᐃᓱᓕᒃᓯᖁᓪᓗᖓ ᐅᖃᐅᓯᒃᓴᕐᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖅᑕᐅᔪᒪᒐᓗᐊᕐᒪᑦ. ᐋᒡᒑᖅᑕᐅᕚ?  

ᐋᒡᒑᖅᑕᐅᓐᖏᓐᓇᕕᑦ, ᐊᑏ ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑏ, ᐅᐱᒋᕙᒃᑲ ᑕᒪᒃᑯᐊ ᑕᒪᕐᒥ 

ᐃᓕᓐᓂᐊᕌᓂᓚᐅᖅᑐᑦ ᐱᓕᕆᑦᓯᐊᓚᐅᕐᒪᑕ ᐊᒻᒪᓗ 

ᐃᓚᓗᒃᑖᖏᑦ, ᖃᑕᓐᖑᑎᖏᑦ. ᑕᒪᕐᒥᓗᑦᑖᖅ 

ᑲᔪᓯᑦᑎᐊᖁᕙᒃᑲ ᐃᓅᓯᒥᓂᒃ ᖃᓄᑐᐃᓐᓇᖅ 

ᐱᓕᕆᓂᐊᕋᓗᐊᖅᐸᑕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᐅᐱᒋᕙᒃᑲᑦᑕᐅᖅ ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ. 

ᕼᐊᓐᑐ ᑖᓐᓇ ᐃᓕᓐᓂᐊᖅᑎᑦᑎᔨᐅᖃᑕᐅᓚᐅᖅᑐᖅ. 

 

>>ᐃᓪᓚᖅᑐᑦ 

 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᐅᐊᓐᓇᖓᓂ, ᒥᔅᑕ ᑰᓕ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 3(3): 

ᐱᒃᑯᒋᔭᐅᓂᖏᑦ ᑲᖏᖅᖠᓂᕐᒥ 

ᑐᓐᓂᕆᔭᐅᔪᖅ ᑲᓇᑕᐅᑉ ᐊᖓᔪᖅᑳᒻᒪᕆᖓᑕ 

ᓵᓚᒃᓴᕈᑎᑖᖅᑎᑕᐅᓂᖓᓄᑦ 

ᐃᓕᓴᐃᑦᑎᐊᓂᕐᒧᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᓪᓗ 

ᑲᖏᖅᖠᓂᕐᒥᐅᑦ. ᓂᑯᕕᔾᔪᑎᒋᔭᕋ, ᐅᖃᖅᑏ, 

ᐃᓕᑕᕆᔪᒪᓪᓗᒍ ᓖᓴ ᑯᕆᔅᑭ, 

ᐃᓕᓐᓂᐊᖅᑎᑦᑎᔨᐅᔪᖅ ᑲᖏᖅᖠᓂᕐᒥ, ᒫᓂ ᐅᓗᔪᒃ 

ᐃᓕᓐᓂᐊᕐᕕᐊᓂ. ᑖᓐᓇ ᒫᓐᓇᓵᖅ ᑲᓇᑕᒥ 

ᓯᕗᓕᖅᑎᕐᔪᐊᒧᑦ ᑐᓂᔭᐅᖃᑕᐅᓚᐅᕐᒪᑦ 

ᐃᓕᓐᓂᐊᖅᑎᑦᑎᑦᑎᐊᕐᓂᖓᓂ ᑲᓇᑕᓕᒫᓄᑦ 

ᑐᕌᖅᑐᓄᑦ ᑕᐃᒃᑯᐊ ᑐᓂᔭᐅᖃᑦᑕᕐᒪᑕ.  

 

ᐅᖃᖅᑏ, ᑖᓐᓇ ᑯᕆᔅᑭ 

ᐃᓕᓐᓂᐊᖅᑎᑦᑎᔨᐅᓯᒪᓕᖅᑐᖅ ᐅᑭᐅᓂ 

ᖁᓕᓂᑲᓴᒻᒪᕆᒃ ᑕᐃᑲᓂ ᑲᖏᖅᖠᓂᕐᒥ. 

ᑕᐃᑲᓃᑎᓪᓗᒍ ᐱᓕᕆᐊᒥᓂᒃ 

ᐊᒃᓱᕉᑎᖃᑦᑎᐊᖅᖢᓂ ᐃᓕᓐᓂᐊᖅᑐᓪᓗ ᓲᕐᓗ 

ᑕᒫᓂ ᐊᕙᑎᒥᓂᒃ ᓱᓇᓕᒫᑦᑎᐊᓂ ᐃᓕᓐᓂᐊᕐᓂᐅᑉ 

ᒥᒃᓵᓄᑦ. ᐃᓄᑐᖃᐅᓂᐅᓪᓗ, ᐃᓄᐃᑦ 

ᐃᓕᖅᑯᓯᖓᓄᑦ ᐊᒻᒪᓗ ᓯᓚᕐᔪᐊᕐᒥ ᖃᓄᖅ 

ᐊᒃᑐᐊᓂᖃᕐᒪᖔᑕ ᑕᒪᒃᑯᓂᖓ ᐊᒻᒪ ᕿᑎᕐᓂᐅᑉ 

ᒥᒃᓵᓄᑦ. ᑕᒪᒃᑯᓂᖓ ᐊᒃᓱᕉᑎᖃᖃᑦᑕᖅᖢᓂ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᒃᑯᐊ ᐃᒪᓐᓇᐃᓕᔭᐅᓚᐅᖅᑐᖅ 

ᑐᓴᓚᐅᖅᑕᕗᑦ ᑎᑎᕋᖅᓯᒪᔪᓂ. 

 

ᑖᓐᓇ ᐃᓕᓐᓂᐊᖅᑎᑦᑎᔨ ᐊᖏᔪᖅᑳᖓ ᐅᖃᓚᐅᖅᑐᖅ, 

ᓖᓴ ᒍᕆᑦᓯᑭ-ᒎᖅ ᑕᑯᒃᓴᐅᑎᑦᑎᑦᑎᐊᖅᑐᖅ 

ᐃᓗᐃᑦᑐᒥᒃ ᐊᒻᒪᓗ ᐃᒃᐱᖕᓇᑦᑎᐊᖅᖢᓂ ᐊᒻᒪᓗ 

ᑲᔪᖏᕐᓂᓕᒫᑦᑎᐊᖏᑦ 

ᐃᓕᓐᓂᐊᖅᑎᑦᑎᔨᐅᔭᕆᐊᖃᕐᓂᐅᑉ ᒥᒃᓵᓄᑦ.  

 

ᐊᒻᒪ, ᐃᓕᓐᓂᐊᖅᑎᑕᕕᓂᖓ ᐃᒪᐃᓕᓚᐅᖅᑐᖅ, ᓖᓴ-

ᒎᖅ ᑖᓐᓇ ᐃᓕᓐᓂᐊᖅᑎᑦᑎᔨᐅᑦᑎᐊᕐᓂᖅᐹᕆᓯᒪᔭᖓ 

ᐊᒻᒪᓗ ᑕᒪᒃᑯᐊ ᐃᓕᓐᓂᐊᖅᑎᑕᓂ 

ᐊᒃᓱᕉᑎᒋᒻᒪᕆᖃᑦᑕᕐᒪᒋ ᖃᓄᐃᓕᐅᑦᑎᐊᕐᒪᖔᑕ 

ᖃᓄᐃᓕᐅᕐᒪᖔᑕᓗ. ᑲᔪᖏᑦᑎᐊᖅᑐᖅ ᑖᓐᓇ 

ᓴᕆᒪᓱᒃᖢᓂ ᐅᖃᓚᐅᖅᑐᖅ ᐊᒻᒪᓗ 

ᐱᓕᒻᒪᒃᓴᖅᑎᒻᒫᖅᖢᓂᐅᒎᖅ ᐊᒻᒪᓗ 

ᐃᑲᔪᖅᑎᒋᖃᑦᑕᖅᖢᓂᐅᒃ ᐃᓕᓐᓂᐊᕈᑕᒥᓄᑦ. 

ᐃᓕᓐᓂᐊᖅᑐᑯᓗᒃ ᑖᓐᓇ ᐅᖃᖅᑐᖅ ᑕᐃᒪᓐᓇᒎᖅ 

ᐃᓕᓐᓂᐊᖅᑐᑯᓗᐃᑦ 

ᐃᓕᓐᓂᐊᖅᑎᑦᑎᔨᖃᖃᑦᑕᕋᔭᕐᒪᑕ. 

 

ᐅᖃᖅᑎᑦᑎᔩ, ᑕᐃᒪᐃᑦᑐᓂᒃ 

ᐃᓕᓐᓂᐊᖅᑎᑦᑎᔭᕆᐊᖃᑦᑎᐊᖅᐳᒍᑦ 

ᐊᒃᓱᕉᑎᖃᖅᑐᓂᒃ ᐃᓅᓯᖏᑦ ᓯᕗᓂᒃᓴᖏᓪᓗ 

ᑲᔪᓯᑦᑎᐊᖁᓪᓗᒋᑦ ᒪᒃᑯᒃᑐᑦ. 

 

ᑖᓐᓇ ᖁᔭᓐᓇᒦᓚᐅᕐᓚᕗᑦ, ᐃᓕᑕᕆᔭᐅᓕ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑖᒃᑯᐊ ᑲᑎᒪᔾᔪᑎᒃᓴᕗᑦ 

ᐱᒋᐊᒃᑲᓐᓂᕐᓗᒋᑦ. 4. ᐅᖃᐅᓯᒃᑯᑦ ᐊᐱᖅᑯᑎᓄᑦ 

ᑭᐅᔾᔪᑏᑦ. 5. ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. 

ᒥᓂᔅᑕ ᑖᓐᓇ ᓯᓚᑦᑐᖅᓴᕐᕕᓕᕆᔨᒃᑯᓐᓄᑦ, ᒥᓂᔅᑕ 

ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᐱᒋᑦᑎᐊᖅᐸᒃᑲ ᑖᒃᑯᐊ 

ᑐᓐᖓᓱᑦᑎᐊᖁᓪᓗᒋᓪᓗ ᑖᒃᑯᐊ ᒥᖅᓱᕐᓂᕐᒧᑦ 

ᐃᓕᓐᓂᐊᖅᑐᑦ ᐅᓪᓗᒥ ᐳᓛᕆᐊᖅᓯᒪᖕᒪᑕ. 

ᑕᑯᓇᔪᓐᓇᖅᑐᓯ ᐊᓐᓄᕌᖅᓯᒪᖕᒪᑕ ᐃᓄᐃᑦ 

ᐊᓐᓄᕌᓕᐅᖅᓯᒪᔭᖏᓐᓂᑦ. ᑕᐃᒪᓐᓇ ᐱᒻᒪᕆᐅᕗᖅ 

ᑕᑯᒃᓴᐅᑎᑕᐅᑎᑦᑎᖕᒪᑕ ᑕᒪᒃᑯᓂᖓ ᐃᒥᕐᓂᑦ 

ᐊᑐᖅᖢᑎᒃ ᒥᖅᓱᖃᑦᑕᕐᒪᑕ ᐊᓐᓄᕌᓂᒃ.  

ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ ᐃᒪᓐᓇ 

ᐱᕙᓪᓕᐊᖃᑦᑕᕐᒪᑕ ᑲᔪᓯᑦᑎᐊᕈᓐᓇᖁᓪᓗᒋᑦ 

ᕿᓯᕐᓂᑦ ᒥᖅᓱᖅᓯᒪᔪᓂᑦ ᐊᓐᓄᕌᓕᐅᕐᓂᕐᒧᑦ ᐃᓄᐃᑦ 

ᐱᖅᑯᓯᖏᓐᓂᒡᓗ ᐊᑐᖅᖢᑎᒃ. 

ᕿᓯᓕᕆᖃᑦᑕᖅᖢᑎᒡᓗ ᐊᒻᒪᓗᑦᑕᐅᖅ 

ᒥᖅᓱᖃᑦᑕᖅᖢᑎᒃ, ᑕᐃᒪᓐᓇ 

ᐊᓐᓄᕌᕆᔭᐅᔪᓐᓇᕋᔭᖅᑐᓂᒃ. ᑕᐃᒪᓐᓇ ᓇᖕᒥᓂᖅ 

ᐱᓕᕆᕝᕕᖃᕐᓂᕐᒧᑦ ᑕᐃᒪᓐᓇ 

ᐃᓕᓐᓂᐊᖅᑎᑕᐅᓂᐊᖅᐳᑦ ᑲᔪᓯᒍᓐᓇᕐᓂᐊᖅᐳᓪᓗ 

ᓲᕐᓗ ᓇᖕᒥᓂᖅ ᐱᓕᕆᕝᕕᖃᓛᕐᓂᕐᒧᑦ.  

 

ᐅᖃᖅᑏ, ᑕᐃᒪ ᑐᓐᖓᓱᖁᕙᒃᑲ ᑖᒃᑯᐊ 

ᓂᑯᕕᖃᑦᑕᕐᓂᐊᖅᐳᑦ ᐃᓕᑕᕆᔭᐅᒑᖓᒥᒃ: 

 

ᓲᓯ ᐊᒃᐸᓕᐊᓗᒃ ᐸᓐᓂᖅᑑᒥᐅᑕᖅ 

ᕉᓯ ᐊᐅᓚᕿᐊᖅ ᕿᑭᖅᑕᕐᔪᐊᕐᒥᐅᑕᖅ 

ᐃᓕᓴᐱ ᐊᕙ ᐃᒡᓗᓕᖕᒥᐅᑕᖅ 

ᔅᑕᓚ ᐊᕙ ᐃᒡᓗᓕᖕᒥᐅᑕᖅ 

ᑯᕆᔅᑏᓇ ᐃᔭᕆᐊᖅ ᐃᒡᓗᓕᖕᒥᐅᑕᖅ 

ᑕᕝᕙᓃᖅᑰᖏᒻᒪᑦ, 

ᒥᐊᓕ ᓇᑦᓯᖅ ᐃᖃᓗᖕᒥᐅᑕᖅ 

ᑭᑎ ᐱᐅᓴᓐ ᑰᒡᔪᐊᕐᒥᐅᖅ, 

ᒫᒡᒍᓚ ᐳᓪᓚᑦ ᓴᓪᓕᕐᒥᐅᑕᖅ, 

ᒥᐊᓕ ᐅᐃᓪᒪᓐ ᐃᖃᓗᖕᒥᐅᑕᖅ, 

ᒨᓇ ᓇᑦᓯᖅ ᐃᖃᓗᖕᒥᐅᑕᖅ, ᐊᒻᒪᓗ 

ᐃᓕᓐᓂᐊᖅᑎᑦᑎᔨᖓᑦ ᒦᑲ ᕿᓚᕝᕙᖅ 

ᐃᖃᓗᖕᒥᐅᑕᖅ. 

 

ᑕᐃᒪ ᐃᓚᖏᑦ ᒪᒥᐊᓇᖅ ᐊᑎᖏᑦ 

ᐅᖃᓐᖏᓐᓂᕈᒃᑭᑦ ᒪᒥᐊᓇᐅᒐᓗᐊᖅ. ᑕᐃᒪ 

ᐅᖃᖅᑏ, ᑖᒃᑯᐊ ᑐᓐᖓᓱᖁᔭᒃᑲ ᐊᑎᖏᑦ 

ᐅᖃᓐᖏᑕᕕᓂᕆᒍᒃᑭᑦ ᒪᒥᐊᓇᐅᒐᓗᐊᖅ. 

ᖁᔭᓐᓇᒦᒃ, ᖃᐃᓯᒪᖅᑲᐅᒐᔅᓯ 

ᐊᓐᓄᕌᑦᑎᐊᕙᒃᓯᒪᓪᓗᓯᓗ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐅᑦᓴᒃ. 

ᑕᐃᒪ ᐊᓐᓄᕌᒥᖕᓂᒃ ᐊᑐᕐᒪᑕ ᒫᓐᓇᐅᔪᖅ 

ᐊᔾᔨᓕᐅᖅᑕᐅᒍᓐᓇᕈᑎᒃ ᑕᕆᐅᑉ ᐊᑭᐊᓄᑦ 

ᓇᒃᓯᐅᑎᔭᐅᓂᐊᕐᒪᑕ ᑕᐃᑲᓂ ᓇᑦᑎᕐᓂᑦ 

ᑐᖁᕋᓚᐅᖅᑎᓪᓗᒋᑦ. 

 

ᐳᓛᕆᐊᖅᓯᒪᔪᓂᑦ ᐃᓕᑕᖅᓯᓂᖅ. ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒃᑯᐊ 

ᐃᓕᑕᕆᓂᐊᖅᑖᒃᑲᒃ ᐆᒪ ᐃᓗᐊᓂ ᒪᓕᒐᓕᐅᕐᕕᐅᑉ 

ᖃᐅᔨᒪᔭᐅᔫᒃ ᐊᒻᒪᓗ ᓄᓇᕗᑦ ᐃᓗᐊᓂ 

ᖃᐅᔨᒪᔭᐅᔫᒃ ᓇᓗᓇᓐᖏᑦᑐᖅ. 

 

ᑑᓇᑦ ᒥᓗᖅᑐᖅ ᓇᐅᔮᓂᕐᒥᐅᖅ ᐊᒻᒪᓗ ᐹᐱ 

ᓚᐃᐅᓪ ᑕᓗᕐᔪᐊᕐᒥᐅᖅ. 

ᑲᑎᒪᖃᑎᒋᖃᑦᑕᖅᓯᒪᑉᓗᒋᓪᓗ ᑕᒪᕐᒥᓪᓗ 

ᐃᓚᓐᓇᕆᓪᓗᒋᒃ. ᑕᒫᓂ ᑐᓐᖓᓱᑦᑎᐊᕆᑦᑎᒃ ᐆᒪ 

ᐃᓗᐊᓂ ᐊᒻᒪᓗ ᐃᖃᓗᓐᓂ. ᖁᔭᓐᓇᒦᒃ ᐅᖃᖅᑏ. 

 

>>ᑦᑕᑐᖅᑐᑦ 

  

ᐅᖃᖅᑎ (ᑐᓵᔨᖃᓐᖏ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᑦ. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓕᑕᖅᓯᔪᒪᒻᒥᒐᒪ, ᐃᓕᑕᖅᓯᒐᔪᓐᖏᑦᑐᖓᓗᐃᓛᒃ 

ᑕᕝᕗᓐᖓᕋᔪᓐᖏᓐᓂᖏᓐᓄᑦ ᓴᓪᓕᕐᒥᐅᑕᐅᖃᑎᒃᑲ. 

ᑖᓐᓇ ᐃᓛᐱᒐ ᒫᒡᒍᓚ ᐳᓪᓚᑦ ᐃᓕᑕᕆᔭᐅᖁᓪᓗᒍ 

ᑐᓐᖓᓱᑦᑎᑕᐅᖁᓪᓗᒍᓗ ᑕᒫᓂ ᐃᖃᓗᖕᓂ 

ᐃᓕᓐᓂᐊᖃᑕᐅᔪᖅ ᑕᐃᔭᐅᖃᑕᐅᖅᑲᐅᔫᒐᓗᐊᖅ 

ᑐᓐᖓᓱᒃᑎᑕᐅᓕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ 

ᑕᐃᒪᐃᒻᒥᒐᒪᐃᓛᒃ ᐃᒡᓘᑉ ᐃᓗᐊᓂ ᓄᓇᖅᑲᑎᓐᓂ 

ᑕᕝᕗᓐᖓᕋᔪᒃᑐᖃᓐᖏᒻᒪᑦ. 

ᐃᓕᓴᕆᔭᐅᖅᑲᐅᔫᒐᓗᐊᖅ ᑖᒃᑯᐊ ᐃᓕᓴᐱ ᐊᕙ 

ᐊᒻᒪᓗ ᐅᑯᐊᖓ ᓯᑎᐊᓚ ᐊᕙ ᑕᕝᕙᓂ 

ᐃᓚᐅᔪᐊᓐᓅᓐᓂᕐᒪᑕ ᐊᒻᒪᓗ ᑕᕝᕙᓂ 

ᓄᓇᖅᑲᑎᒋᒐᒃᑭᑦ ᑐᓐᖓᓱᒃᑎᑉᐸᒃᑲ ᐊᒻᒪᓗ 

ᐊᓕᐊᓇᐃᑦ ᐃᓕᓴᕆᑎᑕᐅᔪᓐᓇᕋᒪ ᑖᒃᑯᓇᓂ. 

ᖁᔭᓐᓇᒦᕌᓗᖔ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐳᓛᕆᐊᖅᓯᒪᔪᓂ ᐃᓕᑕᖅᓯᓂᒃ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑖᒃᑯᐊ ᐊᕐᓇᐃᑦ ᑕᒫᓃᒻᒪᑕ. ᐊᕐᓇᐅᔪᒍᑦ 

ᒥᖅᓱᕈᒪᑉᓯᐊᖃᑦᑕᕋᑉᑕ ᑎᑭᒃᑲᓪᓗ ᒥᖅᑯᑎᒃᑲᓪᓗ 

ᐃᑉᖅᑲᐅᒪᓕᕋᑉᑭᑦ ᑐᓐᖓᓱᒃᑎᑉᓗᐊᖅᐸᑉᑲ ᐊᕐᓇᐃᑦ 

ᑕᐃᒃᑯᐊ ᒥᖅᓱᐊᒥᓂᒃ ᐊᑐᖅᓱᑎᒃ ᖃᐃᔪᒥᓃᑦ. 

ᑭᓯᐊᓂᒡᓕ ᐅᓇ ᑐᓐᖓᓱᑦᑎᑦᑐᒪᕙᕋ ᑕᖁᓕᒃ, ᕌᐳᑦ 

ᓚᐃᔪᓪ, ᑐᓵᕕᒻᒧᑉᓗ ᓂᐱᓴᕕᒻᓄᑉᓗ ᓄᑕᕋᓐᓄᐊᖓ 

ᐊᖑᑎᓂᓗ ᓄᑲᖅᖡᑦᑑᔪᑦ. ᑐᓐᖓᓱᑦᑎᐊᖁᕙᕋ 

ᑕᓗᕐᔪᐊᕐᒥᐅᖃᑎᒋᒐᑉᑯ. ᑐᓐᖓᕕᒃᑯᓐᓄᑦ ᑕᒫᓃᒻᒪᑦ 

ᑲᑎᒪᔭᖅᑐᖃᑕᐅᓯᒪᑉᓗᓂ. ᐃᒃᐸᒃᓴᖅ ᐱᔭᕇᖅᑰᕐᒪᑕ 

ᐃᓚᐅᑦᓯᐊᕐᒥᒻᒪᑕ ᐃᑲᔪᕐᒪᑦ ᓄᓇᕗᒻᒥᐅᓂᑦ 

ᖁᔭᒋᑉᓗᐊᖅᐸᕋ. ᖁᔭᓐᓇᒦᒃ ᐅᖃᖅᑎᑦᑎᔨ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᐃᓕᓴᖅᓯᖃᑕᐅᔪᒪᒐᒪ ᑖᒃᑯᐊ 

ᐅᐱᒋᔭᐃᓐᓇᕋᓗᐊᒃᑲ ᐃᓕᓐᓂᐊᖅᑐᑯᓗᐃᑦ  

ᑕᒪᒃᑯᓂᖓ ᓇᑦᑎᕐᓂᑦ ᐱᖁᔭᐅᖃᑦᑕᕈᓐᓃᐸᒃᑐᓂᒃ 

ᓴᓇᖃᑦᑕᖅᑐᑯᓘᒻᒪᑕ. ᑕᐃᒪᐃᑦᑐᓂᒃ 

ᓴᒃᑯᐃᔮᓐᖏᓇᑦᑕ ᖃᐅᔨᒪᓇᕐᖓᑦ ᓄᓇᑦᑎᓐᓂ. 

 

ᐊᒻᒪᓗ ᑖᓐᓇ ᐃᓕᓴᕆᔪᒪᓗᐊᓐᖑᐊᖅᑕᕋ ᑕᕝᕙᓂ 

ᑲᒪᔨᐅᖃᑕᐅᒻᒪᑦ ᐊᔭᕋᓛᕋ ᒦᑲ ᕿᓚᕝᕙᖅ. ᑕᒪᒃᑯᐊ 

ᑕᖃᔪᓐᓇᖏᓐᓂᖓ ᖃᐅᔨᒪᓇᕐᖓᑦ ᑕᐃᒪᓐᖔᓗᒃ 

ᓱᖅᑯᐃᓱᓕᕋᒪᓂᒃ ᑭᓱᓕᕆᖃᑦᑕᕐᖓᑦ 

ᖃᓄᐃᑦᑐᑐᐃᓐᓇᕐᓂᒃ ᐱᓕᕆᖃᑦᑕᕐᖓᑦ ᐊᒻᒪᓗ 

ᑖᒃᑯᓇᓂ ᓄᓇᑦᑎᓐᓂ ᒐᕙᒪᐅᓇᑎᒃ ᑎᒥᐅᔪᓂᒃ 

ᐱᒋᐊᓐᖓᑎᑦᑎᖃᑕᐅᓚᐅᖅᓯᒪᒻᒪᑦ ᐃᓄᐃᑦ ᑕᐱᕇᑦ 

ᑲᓇᑕᒥ. ᑖᓐᓇ ᑕᐃᒪᓐᖓᓂᑦ ᐊᔾᔨᒌᓐᖏᑦᑐᓂᒃ 

ᐱᓕᕆᖃᑦᑕᐃᓐᓇᕋᒥ ᒫᓐᓇᒧᑦ ᑕᕝᕙᓂ 

ᐃᓕᓴᐃᔨᐅᖃᑕᐅᓕᕆᓪᓗᓂ ᑕᒪᒃᑯᓂᖓ 

ᕿᑐᑦᑐᒐᕐᓂᒃ ᐃᓄᐃᑦ ᐊᓐᓄᕌᖏᓐᓂ 

ᓴᓇᖃᑦᑕᖅᑐᓂ. ᑖᓐᓇ ᐅᐱᒋᑦᑎᐊᖅᑲᕋ, ᒦᑲ 

ᕿᓚᕝᕙᖅ.  

 

ᐊᒻᒪᓗ ᑖᓐᓇᑦᑕᐅᖅ ᑕᒫᓂ ᓄᓇᖅᑲᑎᕗᑦ 

ᐃᓕᓐᓂᐊᖃᑕᐅᒥᒻᒪᑦ ᐊᕐᕌᒍᓂ ᖃᑦᑎᓂ ᒪᕐᕉᓂᖃᐃ 

ᐃᓕᓐᓂᐊᖃᑕᐅᓯᒪᒻᒥᒪᑦ ᓄᓇᖅᑲᑎᒋᒻᒥᒐᒃᑯ 

ᐃᓕᓴᕆᔪᒪᒋᕙᕋ ᓲᓯ ᐊᒃᐸᓕᐊᓗᒃ. 

 

ᐊᒻᒪᓗᑦᑕᐅᖅ ᐃᓚᖓ ᑖᓐᓇ ᐃᓅᑉ ᐃᓚᖓ ᑕᕝᕙᓂ 

ᐳᓛᖅᑎᒋᔭᕗᑦ ᑐᓐᖓᓱᑦᑎᒍᒪᒋᕙᕋ 

ᐱᓕᕆᖃᑎᒋᖃᑦᑕᖅᓯᒪᒻᒥᒐᒃᑯ ᒪᐃᔭᐅᑎᓪᓗᑕ ᑑᓇᑦ 

ᒥᓗᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᐅᖅᑯᕐᒥᐅᓂ 

ᒪᓕᒐᓕᐅᖅᑎ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ ᖁᔭᓐᓇᒦᒃ 

ᑕᕝᕙᓃᒻᒪᑕ. ᑕᐃᓐᓇᓗ ᐅᖃᐅᓯᕆᖅᑲᐅᔭᕋ 

ᒪᓕᑦᑎᐊᖅᑐᓂ ᑕᒪᒃᑯᐊ ᓇᑦᑎᕋᔭᐃᑦ ᑕᐅᕙᓐᖓᑦ 

ᓂᐅᕕᐊᖑᔪᓐᓇᖃᑦᑕᑲᓐᓂᖁᓪᓗᒋᑦ 

ᐅᖃᓪᓚᖅᑲᐅᑎᓪᓗᖓ ᓈᒻᒪᓈᑦᑎᐊᕐᒥᖕᒪᑕ 

ᖁᔭᓐᓇᒦᒃ ᐊᒻᒪ ᑖᒃᑯᐊ ᓴᓈᖏᑦ  

ᐱᐅᑦᑎᐊᖅᑑᑎᐅᖕᒪᑕ. ᑖᓐᓇ ᐃᓕᓴᕆᔪᒪᖕᒥᒐᒃᑯ 

ᓂᕈᐊᖅᑕᐅᕕᒋᓯᒪᓐᓃᑦᑕᐅᖅ ᑕᕝᕗᖓ 

ᓴᖅᑭᒐᓚᒃᑐᖃᓗᐊᖅᐸᖏᒻᒥᖕᒪᑦ, ᕉᓯ ᐊᐅᓚᕿᐊᖅ 

ᕿᑭᖅᑕᕐᔪᐊᕐᒥᐅᑕᖅ. ᑐᓐᖓᓱᒋᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐱᑕᖃᕈᓐᓃᖅᐸᑦ 

ᑕᐃᒪᓐᓇ ᑐᓐᖓᓱᑦᑎᐊᕆᑦᓯ ᑕᑯᖃᑦᑕᕐᓂᐊᖅᐳᒍᑦ. 

ᑕᕝᕙ ᑲᑎᒪᔾᔪᑎᒃᓴᑦᑎᓐᓄᑦ ᐱᒋᐊᕐᓗᑕ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 427 - 3(3): ᐃᓗᕖᑦ ᓅᑕᐅᓂᖏᑦ 

ᓴᓂᕋᔭᒻᒥ (ᑕᐹᕐᔪᒃ) 

 

ᑕᐹᕐᔪᒃ: ᐅᓐᓄᓴᒃᑯᑦ, ᐃᓛᒃ ᐅᓪᓛᑯᖅᑲᐃ. 

ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ. 

 

ᑕᒪᑐᒪᓂ ᐱᓇᓱᐊᕈᓯᑦᑎᓐᓂ ᐱᒋᐊᓕᓵᕐᓂᑰᑎᓪᓗᑕ 

ᑕᕝᕗᖓ ᐃᒡᓘᑉ ᐃᓗᐊᓂ ᑎᑎᖅᑲᓂᒃ ᓴᖅᑮᓚᐅᕋᒪ. 

ᑕᒪᓐᓇ ᐊᑯᓂᐊᓗᒃ ᐱᓕᕆᐊᖑᓯᒪᔪᖅ 

ᑐᑭᑖᕈᑕᐅᓐᖏᓯᒪᑯᑖᖏᓐᓇᖅᑐᖅ ᓴᓂᕋᔭᖕᒥ 

ᐃᓗᕕᓕᕆᔨᐅᓚᐅᖅᓯᒪᔪᖅ 1960-ᓂᑦ 

ᑲᒪᒋᔭᐅᓚᐅᖅᓯᒪᔪᖅ. ᓯᕗᓪᓕᕐᒥ, ᐅᖃᖅᑎᑦᑎᔩ, 

ᖁᔭᒋᐊᓪᓚᓚᐅᕐᓚᒍ ᑖᓐᓇ ᒥᓂᔅᑕ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 

ᑭᒡᒐᖅᑐᕈᓐᓇᓚᐅᕐᒫᑎᒍᑦ ᑖᔅᓱᒧᖓ 

ᓄᓇᖃᖅᑳᖅᓯᒪᔪᑦ ᒥᓂᔅᑕᖓᓐᓄᑦ ᑎᑎᕋᖅᖢᓂ 

ᑕᒪᓐᓇ ᐱᔾᔪᑎᒋᓪᓗᒍ. ᐅᖃᖅᑎᑦᑎᔩ, 

ᓇᓗᓇᓐᖏᑦᑎᐊᓕᓚᐅᕐᒪᑦ ᑖᔅᓱᒪ 

ᐃᓄᓕᕆᔨᑐᖃᒃᑯᑦ ᒥᓂᔅᑕᒋᔭᖓᑦ ᑭᐅᔾᔪᑎᖏᓐᓄᑦ 

ᐃᒪᓐᓇ ᐅᖃᓚᐅᕐᒪᑦ ᑭᐅᓪᓗᓂ ᑖᔅᓱᒧᖓ, ᑲᓇᑕᐅᑉ 

ᒐᕙᒪᒃᑯᖏᑦ ᑕᒪᑐᒥᖓ ᐊᑭᓖᔭᕆᐊᒃᓴᖅ 

ᐱᔪᒃᓴᐅᑕᐅᓇᓱᒋᓐᖏᖦᖢᑎᑦ 

ᐊᑭᓖᔪᒃᓴᐅᑕᐅᓇᓱᒋᓐᖏᖦᖢᓂᔾᔪᒃ ᑕᒪᓐᓇᒎᖅ 

ᑲᒪᒋᓚᐅᓐᖏᒻᒪᔾᔪᒃ.  

 

ᐅᖃᖅᑎᑦᑎᔩ, ᓴᓂᕋᔭᖕᒥᐅᑦ ᑲᑎᒪᔨᖏᑦ ᕼᐊᒻᓚᒃᑯᑦ 

ᐊᒻᒪᓗ ᑎᑎᖅᑲᖏᑎᒍᑦ ᐅᕙᖓᓗ, ᓄᓇᕗᑦ 

ᒐᕙᒪᒃᑯᑦ ᑎᑎᕋᕐᕕᒋᓯᒪᒐᑦᑎᒍ ᑕᒪᓐᓇ ᖃᓄᖅ 

ᐋᖅᑭᒃᑕᐅᔪᓐᓇᕋᔭᕐᒪᖔᑦ ᓄᓇᕗᑦ ᒐᕙᒪᒃᑯᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑎᒋᓗᑎᒍᑦ ᑕᒪᒃᑯᐊ ᑕᐃᒃᑯᐊ 

ᐊᑭᓕᖅᑕᐅᔭᕆᐊᖃᖅᓯᒪᑯᑖᒃᑐᑦ 1960-ᒥᑦ ᑖᒃᑯᐊ 

ᐃᑲᔪᖅᑕᐅᔪᓐᓇᖁᓪᓗᒋᑦ 

ᐊᑭᓕᖅᑕᐅᔪᓐᓇᖁᓪᓗᒋᓪᓗ. ᑖᓐᓇ ᐱᔾᔪᑎᒋᓪᓗᒍ 

ᐅᖃᖅᑎᑦᑎᔩ, ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑦ 

ᑕᐃᒪᐃᓕᐅᕈᓐᓇᖅᐸᑦ ᐊᑭᓖᔪᓐᓇᖅᐸᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᑲᒪᔨᐅᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓐᓄᓪᓗ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒥᔅᑕ ᑕᐹᕐᔪᒃ ᑕᒪᑐᒥᖓ 

ᐊᐱᕆᒐᕕᑦ. ᑕᒪᓐᓇ ᐊᒃᓱᐊᓗᒃ ᐊᑯᓂᐊᓗᒃ 

ᐱᓕᕆᔭᐅᓯᒪᓇᓱᓕᕐᒪᑦ 1960-ᖑᑎᓪᓗᒍ ᓄᓇᕗᑦ 

ᒐᕙᒪᒃᑯᖏᑦ ᐱᑕᖃᓚᐅᖅᓯᒪᓐᖏᒻᒪᑦ 1999-ᒥ 

ᑭᓯᐊᓂ. ᐸᐃᑉᐹᓪᓗ ᑕᐃᒃᑯᐊ 

ᑎᑎᕋᖅᑕᐅᖃᑦᑕᓚᐅᖅᑐᑦ ᑖᔅᓱᒪᓕᕆᔨᒧᑦ 

ᐱᔾᔪᑎᖃᖅᖢᑎᑦ ᐅᓄᖅᑐᐊᓘᑲᑕᓕᕐᒪᑕ 

ᐅᑎᖅᑕᕋᕈᓘᔭᖅᖢᑎᑦ ᒥᓂᔅᑕᖏᓐᓄᓪᓗ 

ᒐᕙᒪᑐᖃᒃᑯᑦ ᒥᓂᔅᑕᖏᓐᓄᑦ ᑕᒪᑐᒧᖓᓗ 

ᐱᓕᕆᓚᐅᕋᓗᐊᖅᖢᑎᑦ ᑭᓯᐊᓂ ᐊᕐᕌᓂ 

ᑎᑎᕋᕐᕕᓐᓄᐊᖅᑕᐅᓚᐅᕐᒪᑦ. 

 

ᐅᖃᖅᑏ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᓪᓚᕆᓚᐅᕐᒪᑕ ᑎᑎᖅᑲᑎᒍᑦ 

ᑎᑎᕋᖅᓯᒪᔪᖅᑕᖃᓐᖏᒪᒡᒎᖅ 

ᐃᓗᕕᓕᕆᓚᐅᖅᓯᒪᓂᖏᓐᓂ ᓴᓂᕋᔭᖕᒥ. ᑖᓐᓇ 

ᓄᓇᓖᑦ ᑖᒃᑯᐊ ᒐᕙᒪᑐᖃᒃᑯᓐᓂ 

ᑎᑎᕋᕈᓘᔭᖃᑦᑕᖅᖢᑎᒃ ᒐᕙᒪᑐᖃᒃᑯᓪᓗ 

ᑕᐃᒪᓐᓇᐃᓕᐅᓐᖏᓐᓂᕋᖅᖢᑎᑦ ᐊᒻᒪᓗ 

ᐃᓱᓕᕝᕕᒃᓴᖓ ᑎᑭᓚᐅᕆᓪᓗᓂ. 

 

ᓄᓇᕗᑦ ᒐᕙᒪᒃᑯᖏᑦ ᐃᓱᒪᓚᐅᕐᒪᑕ ᒪᓕᒐᖅᑎᒍᑦ 

ᕿᒥᕐᕈᓇᖕᓂᐊᕐᒪᑕ ᐊᖅᑯᑎᖃᕈᓐᓇᕐᒪᖔᑕ. 

ᐅᕙᖓᓗᑦᑕᐅᖅ ᒥᓂᔅᑕᕆᔭᐅᑎᓪᓗᖓ 

ᒪᓕᒐᓕᕆᓂᕐᒧᑦ ᒥᓂᔅᑕᐅᓪᓗᖓ ᐱᔭᕐᓂᖏᑦᑑᒐᔭᕐᒪᑦ 

ᐃᖅᑲᖅᑐᐃᕕᒃᑰᕋᓗᐊᖅᐸᑦ. 

 

ᑭᓯᐊᓂᓕ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ 

ᐊᑭᓕᖅᓱᐃᔾᔪᑏᑦ ᑭᐅᔭᕆᐊᒃᓴᖅ ᑕᒪᓐᓇ 

ᐱᔭᕐᓂᖏᒻᒪᑦ. ᖃᐅᔨᒪᓐᖏᓇᑦᑕ 

ᖃᔅᓯᑖᓚᕌᕐᓂᐊᕐᒪᖔᑕ ᑭᓇᒃᑯᓪᓗ ᑭᒪᒋᓐᓂᕐᒪᖔᒍ.  

ᐃᒪᓐᓇᐃᓕᐅᕈᓐᓇᖅᑐᖓ ᑖᒃᑯᐊ ᓄᓇᓕᖕᓃᑦᑐᑦ 

ᑕᐃᒃᑯᐊ ᓴᓂᕋᔭᖕᒥᐅᑕᐃᑦ 

ᐃᖅᑲᓇᐃᔭᖅᑎᑕᐅᔪᕕᓃᑦ ᐃᑲᔪᖅᑐᕈᓐᓇᕐᓗᒋᑦ 

ᐊᒃᑐᖅᑕᐅᓯᒪᔪᑦ. ᕿᒃᓵᖕᓂᖏᑦ ᒪᒥᓴᕐᓂᑯᓪᓗ 

ᐃᑲᔪᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᑐᒪ ᓯᕗᓂᐊᒍᑦ ᑖᓐᓇ ᒥᓂᔅᑑᓚᐅᖅᓯᒪᔪᖅ 

ᓂᕈᐊᖅᑕᐅᓵᕐᓂᑰᑎᓪᓗᒋᑦ ᓄᓇᕗᑦ 

ᒐᕙᒪᖃᓕᖅᑎᓪᓗᑕ ᐋᓐᓂᐊᖃᖅᑕᐃᓕᑎᑦᑎᔨᒃᑯᓐᓄᑦ 

ᒥᓂᔅᑕᖃᓚᐅᖅᓯᒪᖕᒪᑕ ᖃᐅᔨᒪᖅᑰᖅᑐᒍᑦ ᒥᓂᔅᑕ 

ᐃᐊᑦ ᐲᑯ. ᑕᐃᓐᓇ ᒥᓂᔅᑑᓪᓗᓂ ᓴᓂᕋᔭᖕᒥᐅᓄᑦ 

ᐃᑲᔫᑎᒃᓴᒥᒃ ᒪᒥᓴᖅᐸᓪᓕᐊᓂᕐᒧᑦ ᐊᒻᒪᓗ 

ᓄᓇᓕᖕᓄᑦ ᑐᕌᖓᔪᒥᒃ ᑖᒃᑯᐊ ᐃᓄᒐᕐᓄᑦ 

ᓄᒃᑎᖅᑎᕆᓚᐅᖅᓯᒪᔪᕕᓃᑦ ᐋᖅᑭᒃᐹᓪᓕᕈᑎᒃᓴᓂᒃ 

ᑮᓇᐅᔭᓄᑦ ᐃᑲᔫᑎᖃᓚᐅᖅᑑᒐᓗᐊᑦ ᓄᓇᕗᑦ 

ᒐᕙᒪᒃᑯᑦ.  

 

ᖃᐅᔨᒪᔪᖓ ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ 

ᐃᑲᔪᐊᓂᒃᓯᒪᖕᒪᑕ ᐋᖅᑭᒃᐹᓪᓕᕈᑎᒃᓴᓄᑦ ᑭᓯᐊᓂᓕ 

ᐅᓇ ᑐᒃᓯᕋᐅᑕᐅᓇᓱᐊᕐᒪᑦ ᑕᐃᒃᑯᐊ 

ᐊᒃᑐᖅᑕᐅᓯᒪᓪᓚᕆᒃᑐᑦ ᐃᓄᐃᑦ ᑲᒪᓪᓚᕆᓚᐅᖅᑐᑦ 

ᒫᓐᓇᒧᑦ ᓱᓕ ᑎᑭᖦᖢᒍ ᐋᖅᑭᐊᓂᒃᓯᒪᓐᖏᒻᒪᑕ 

ᐊᒃᓱᕈᕐᓇᖅᑐᖅᓯᐅᒻᒪᕆᓚᐅᕐᒪᑕ. ᖃᒧᑎᖏᒃ ᐃᓅᑉ 

ᐊᐅᖓᓂᒃ ᑕᑕᓚᐅᖅᑐᑦ ᐊᓐᓄᕌᖏᑦ 

ᒪᒪᕈᓐᓃᖃᑦᑕᓚᐅᖅᑐᑦ. 

 

ᑕᒪᒃᑯᐊ ᑎᑎᕋᑦᑎᐊᖅᓯᒪᔪᑦ ᕿᑭᖅᑕᓂᑦ ᐃᓄᐃᑦ 

ᑲᑐᔾᔨᖃᑎᒌᒃᑯᓪᓗ ᑎᑎᖅᑲᖁᑎᖏᓐᓂᑦ 

ᕿᒻᒦᔭᖅᑕᐅᖃᑦᑕᖅᑐᒥᓃᑦ ᐅᓂᒃᑳᖏᓐᓂᑦ 

ᑎᑎᕋᖅᓯᒪᑦᑎᐊᖅᑐᖅ. ᐅᖃᖅᑎᑦᑎᔩ, ᑖᓐᓇ ᒥᓂᔅᑕ 

ᐊᐱᕆᒃᑲᓐᓂᕈᒪᕙᕋ ᑕᒪᑐᒧᖓ 

ᑐᑭᓯᐅᑎᒃᓴᒃᑲᓐᓂᕐᒥᑦ ᑐᒃᓯᕋᐅᑎᒃᓴᒃᑲᓐᓂᕐᒥᒃ 

ᓴᓂᕋᔭᖕᒥᐅᑦ ᑎᑎᖅᑲᒥᑦ ᓴᖅᑮᒃᑲᓐᓂᕈᓐᓇᖅᐸᑕ 

ᓇᐃᓴᐅᑎᒥᒡᓗ ᑐᓂᓯᔪᓐᓇᖅᐸᑕ ᑮᓇᐅᔭᑎᒍᑦ 

ᑕᒪᓐᓇ ᕿᒥᕐᕈᔭᐅᔪᓐᓇᖅᐸ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ 

ᐲᑕᓴᓐ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒥᔅᑕ ᑕᐸᕐᔫᒃ. ᐄ, ᑕᐃᒃᑯᐊ 

ᐅᖃᓕᒫᖅᑕᐃᓐᓈᓗᒋᓚᐅᖅᑕᒃᑲ ᑎᑎᖅᑲᓪᓗ 

ᐅᖃᓕᒫᖃᑦᑕᓚᐅᖅᑐᒋᑦ ᑕᐃᒃᑯᐊ 

ᑎᑎᕋᐅᓯᕆᔭᐅᖃᑦᑕᓚᐅᖅᓯᒪᔪᑦ. ᖁᕕᐊᓇᓐᖏᑦᑐᖅ, 

ᐊᒃᓱᐊᓗᒃ ᐊᒃᓱᕈᕐᓇᖅᑐᕕᓂᐅᔪᒃᓴᐅᕗᖅ 

ᑕᐃᒃᑯᓄᖓ ᐃᓗᕕᓕᕆᔪᓄᑦ ᑕᐃᔅᓱᒪᓂ. ᑕᐃᒪᓐᓇ 

ᐊᒃᓱᕈᕐᓇᖅᑐᒻᒪᕆᐊᓘᓇᕐᒪᑦ ᐅᕙᖓᑦᑕᐅᖅ 

ᑕᐃᒪᐃᑦᑕᕆᐊᒃᓴᖅ ᐊᔪᕋᔭᖅᑐᒃᓴᐅᔪᖓ. 

 

ᑭᓯᐊᓂᓕ ᐅᖃᖅᑏ, ᐅᖃᓚᐅᕋᒪᐃᓛᒃ ᐱᓕᕆᕕᒃ 

ᑖᓐᓇ ᐃᓅᓯᓕᕆᖃᑦᑕᕈᓐᓇᕐᓂᐊᖅᑐᖅ ᑕᐃᒃᑯᓄᖓ 

ᐱᓕᕆᓚᐅᖅᑐᓄᑦ. ᐃᓱᒪᒃᑯᑦ 

ᐊᒃᓱᕉᓴᐅᑎᒋᔭᐅᓚᐅᖅᑐᓂᑦ ᓄᓇᓕᖕᓄᑦ 

ᐃᑲᔪᖅᑐᐃᔾᔪᑎᒃᓴᓂᒃ 

ᐃᓱᒪᒃᓴᖅᓯᐅᕈᓐᓇᕋᓗᐊᖅᑐᖓ 

ᐊᑭᓕᖅᑕᐅᔾᔪᑎᒃᓴᖏᓐᓂᑦ ᑕᐃᒃᑯᐊ 

ᐃᓱᒪᒃᓴᖅᓯᐅᕈᓐᓇᖏᑦᑐᖓ ᒫᓐᓇ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ, 

ᑕᒪᓐᓇ ᐅᖄᓪᓚᓚᐅᖅᑎᓪᓗᒍ ᑕᐃᒃᑯᐊ ᓄᓇᕗᑦ 

ᒐᕙᒪᒃᑯᒡᒎᖅ ᐃᑲᔪᕈᓐᓇᕐᓂᐊᖅᑐᑦ ᑕᒪᒃᑯᓂᖓ ᓲᕐᓗ 

ᓄᓇᓕᖕᓂᑦ ᑕᒪᑐᒧᖓ ᐋᖅᑭᒃᐹᓪᓕᕈᑎᒃᓴᖏᓐᓂᑦ.  

 

ᐅᖃᖅᑎᑦᑎᔩ, ᐅᓇ ᐃᓱᒫᓘᑕᐅᖕᒪᑦ 

ᐅᖃᐅᔾᔭᐅᓚᐅᖅᓯᒪᖕᒪᑕ ᑕᐃᒃᑯᐊ 

ᓄᒃᑎᖅᑎᕆᖁᔭᐅᔪᑦ ᐃᓗᕕᕐᓂᑦ ᓄᓇᓕᖕᓄᑦ 

ᖃᓂᓗᐊᕐᒪᑕ ᐃᒡᓗᒃᓴᑦ ᐃᓂᖓᓃᓗᐊᕐᒪᑕ ᓅᓪᓗᒋᑦ 

ᑭᓯᐊᓂ. ᐊᑭᓕᖅᑕᐅᓂᐊᖅᑐᒡᒎᖅ, 

ᐅᓄᓐᖏᑦᑐᓂᐅᓐᖏᑦᑐᕉᖅ 

ᐊᑭᓕᖅᑕᐅᑦᑎᐊᕐᓂᐊᖅᑐᒡᒎᖅ. ᒫᓐᓇᒧᑦ ᓱᓕ 

ᐅᑕᖅᑭᔪᖅ ᐊᑕᐅᓯᖅ, ᐃᓚᖏᑦ ᑕᐃᒃᑯᐊ 

ᐃᓅᔪᓐᓃᖅᑐᐃᑦ ᑲᒪᓚᐅᖅᑐᑦ. 

ᑖᒃᑯᐊ ᐊᑭᓕᖅᑕᐅᓂᐊᕐᓂᕆᓚᐅᖅᓯᒪᔭᖏᑦ ᒫᓐᓇᒧᑦ 

ᑎᑭᖦᖢᒍ ᓂᕆᐅᖕᒪᑕ ᑕᒪᓐᓇ ᖃᓄᒃᑲᓐᓂᖅ ᒥᓂᔅᑕ 

ᐅᕙᓐᓂᒃ ᐅᖃᐅᔾᔨᔪᓐᓇᖅᐸ, ᐃᒡᓗ 

ᐅᖃᐅᑎᔪᓐᓇᖅᐸᐅᒃ, ᓴᓂᕋᔭᒡᓗ 

ᐅᖃᐅᑎᔪᓐᓇᖅᐸᐅᒃ ᖃᓄᖅ ᑖᒃᑯᐊ 

ᐃᑲᔪᖅᑕᐅᒃᑲᓐᓂᕈᓐᓇᖅᐸᑦ? 

ᒪᒥᓴᕐᓂᑐᐃᓐᓇᐅᓐᖏᑦᑐᒧᑦ ᑭᓯᐊᓂ 

ᐊᑭᓕᖅᑕᐅᓂᐊᕐᓂᕆᓚᐅᖅᓯᒪᔭᖏᑦ ᑕᒪᒃᑯᐊᓗ 

ᐊᖑᓇᓲᑎᖏᑦ ᓱᕋᒃᓯᒪᑎᓪᓗᒋᑦ ᑖᒃᑯᐊ 

ᐃᓱᒪᒋᔭᐅᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏ. 

ᐅᐱᒋᑦᑎᐊᖅᑕᕋ ᒥᔅᑕ ᑕᐹᕐᔪᒃ ᐊᒃᓱᕈᑦᑎᐊᖅᖢᓂ 

ᐱᓕᕆᐊᖃᕐᒪᑦ ᑭᒡᒐᖅᑐᖅᖢᓂᐅᒃ ᓄᓇᓕᖁᑎᓂ. 

ᐅᖃᓕᒫᖅᖢᒋᑦ ᑕᐃᒃᑯᐊ ᑎᑎᕋᐅᓯᐊᕆᔭᐅᓚᐅᑐᑦ 

ᖁᔭᒋᑦᑎᐊᖅᐸᒃᑲ ᐊᒃᓱᕈᕐᓇᖅᑐᐊᓗᒃᑯᑦ 

ᐊᖅᑯᓵᖅᓯᖃᑦᑕᓚᐅᖅᓯᒪᖕᒪᑕ. 

 

ᑲᓇᑕᐅᑉ ᒐᕙᒪᒃᑯᖏᑕ ᑕᐃᒃᑯᐊ ᑎᑎᖅᑲᖁᑎᒥᓂᒃ 

ᕿᒥᕐᕈᓇᒃᑐᑎᒃ ᑕᐃᔪᒪᖕᒪᑕ ᒐᕙᒪᑐᖃᒃᑯᑦ 

ᓇᓗᓇᐃᖅᓯᒪᔪᓂᑦ ᑎᑎᖅᑲᓂᒃ ᐱᑕᖃᓐᖏᒻᒪᑦ 

ᑖᔅᓱᒧᖓ ᐊᒃᑐᐊᓂᖃᖅᑐᓂᒃ. ᑲᓇᑕᐅᑉ ᒐᕙᒪᒃᑯᖏᑦ 

ᐃᓚᐅᓚᐅᖅᓯᒪᓐᖏᑦᑐᑦ, ᓄᓇᕗᑦ ᒐᕙᒪᒃᑯᖏᑦ 

ᐃᓚᐅᓚᐅᖅᓯᒪᓐᖏᑦᑐᑦ. ᑭᓇᒃᑯᒃᑭᐊᕐᖓᐃ ᑕᐃᒃᑯᐊ 

ᑲᒪᓐᓂᕐᒪᖔᑕᐃ?  

 

ᒪᒥᐊᓇᐅᒐᓗᐊᖅ ᒥᔅᑕ ᑕᐹᕐᔫᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᓯᐊᓂ 

ᑲᔪᓰᓐᓇᖅᑐᒃᑯᑦ ᐃᑲᔪᖅᑐᐃᔾᔪᑎᒋᔭᐅᓂᐊᖅᑐᓂᒃ 

ᓄᓇᓕᖕᓄᑦ ᑕᐃᒃᑯᓄᖓ ᐃᓚᒋᔭᐅᔪᓄᑦ 

ᒪᒥᓴᕈᑎᒋᓂᐊᖅᑕᖏᓐᓂᑦ, 

ᐊᓂᒍᐃᔾᔪᑎᒋᓇᓱᖕᓂᐊᖅᑕᖏᓐᓂᑦ ᑖᔅᓱᒧᖓ 

ᐋᓐᓂᕈᑕᐅᓚᐅᖅᑐᓄᑦ ᑖᓐᓇ ᐃᖏᕐᕋᓂᖓᓄᑦ ᓲᕐᓗ 

ᐃᓱᒪᒃᑯᑦ ᒪᒥᓴᕐᓂᕐᒧᑦ ᐊᒃᑐᐊᓂᖃᕐᓂᖅᓴᐅᖕᒪᑦ 

ᑮᓇᐅᔭᒃᑰᓐᖏᖔᖅᑐᖅ. ᖁᔭᓐᓇᒦᒃ ᐅᖃᖅᑏ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐱᖓᔪᖓᑦ, ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ 

ᐅᒡᒍᓇᖅᑑᒐᓗᐊᖅ, ᐅᒡᒍᓇᓪᓚᕆᒃᑑᒐᓗᐊᖅ ᑖᒃᑯᐊ 

ᓲᕐᓗ 

ᑕᐃᒪᓐᓇᐃᖁᔭᐅᓚᐅᖅᓯᒪᓐᖏᑦᑐᕕᓂᐅᓐᓂᖅᐸᑕ 

ᑖᒃᑯᐊ ᓄᓇᐃᑦ ᓴᓂᕋᔭᖕᒥᐅᑦ ᓄᓇᖓᑕ 

ᐋᖅᑭᒃᓯᒪᓂᕆᓇᔭᖅᑕᖓᓂ ᑖᓐᓇ 

ᐊᔾᔨᒋᓇᔭᓐᖏᑕᖓ. ᑖᓐᓇ ᓇᓕᐊᒃ ᓱᓕᓪᓚᕆᒻᒪᖔᑦ 

ᒐᕙᒪᑐᖃᒃᑯᑦ ᑕᐃᒪᓐᓇᐃᖁᔨᓚᐅᖅᓯᒪᓐᖏᑦᑐᑦ. 

ᑕᐃᒃᑯᐊᓗ ᓴᓇᓪᓚᕆᓚᐅᖅᑐᑦ 

ᑕᐃᒪᓐᓇᐃᑦᑑᓂᖓᓄᑦ. 

 

ᐅᖃᖅᑎᑦᑎᔩ, ᐅᓇ ᐊᐱᕆᒃᑲᓐᓂᕈᒪᔭᕋ. ᒪᑯᓄᖓ 

ᒪᒥᓴᕐᓂᕐᒧᑦ ᐋᖅᑭᑉᐹᓪᓕᕈᑎᒃᓴᒧᑦ 

ᐃᑲᔪᕈᓐᓇᕐᓂᕋᖅᑲᐅᒻᒪᑦ ᖃᓄᐃᑦᑐᒧᒃᑭᐊᖅ 

ᐃᑲᔫᑎᖃᕈᓐᓇᖅᐸ ᓄᓇᓕᓐᓄᑦ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ ᐅᖃᖅᑏᑦ. 

ᖁᔭᓐᓇᒦᑦᑕᐅᖅ ᒥᔅᑕ ᑕᐹᕐᔪᒃ, ᖁᔭᓐᓇᒦᖅᐸᕋ. 

ᐅᖃᖅᑏ, ᐃᓱᒪᓕᕆᔨᑕᖃᕋᑦᑕ ᓄᓇᓕᓕᒫᓂᑦ 

ᑕᐃᒃᑯᐊ ᐅᐸᑦᑕᐅᔪᓐᓇᖃᑦᑕᕐᒥᔪᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ, ᐃᓱᒪᓕᕆᔨᒃᑯᓪᓗ, 

ᐃᓅᓯᓕᕆᔨᒃᑯᓪᓗ, ᐃᓄᓕᕆᔩᓂᓛᒃ ᑕᐃᒃᑯᐊ 

ᓄᓇᓕᓐᓂ ᐃᖅᑲᓇᐃᔭᖃᑎᖃᕐᓗᑎᒃ ᑕᒫᓂ 

ᐊᖓᔪᖅᑳᒃᑯᕕᒻᒦᑦᑐᓂᒃ ᐱᓕᕆᐊᖃᕈᓐᓇᖅᑐᑦ. 

ᐊᕐᕌᒍ 40 ᐊᓂᒍᐸᓗᒃᓯᒪᓕᖅᑐᑦ ᑕᐃᒃᑯᐊ 

ᐃᖅᑲᐃᑎᓐᓂᐊᖅᐸᒃᑲ ᓄᓇᓖᑦ 

ᐃᑲᔪᖅᑐᖅᑕᐅᔪᒪᒻᒪᑕ ᑕᒪᑐᒨᓇ. ᖁᔭᓐᓇᒦᒃ 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑏᑦ 

ᐊᐱᖅᑯᑎᖏᑦ. ᒥᔅᑕ ᐊᐅᐸᓗᒃᑐᖅ. 

 

ᐊᐱᖅᑯᑦ 428 - 3(3): ᐱᕙᓪᓕᐊᔭᐃᓂᕐᒧᑦ 

ᑲᑐᔾᔨᖃᑎᖃᓐᓂᕐᒧᑦ ᐊᖏᖃᑎᒌᒍᑦ ᐊᒡᓃᑯ-

ᐄᒍᓪ ᐅᔭᕋᓐᓂᐊᖅᑎᒃᑯᓐᓂᑦ (ᐊᐅᐸᓗᒃᑐᖅ) 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᓄᑦᑕᐅᓯᕆᔨᒃᑯᓐᓄᑦ, ᐱᕙᓪᓕᐊᔪᓕᕆᔨᒃᑯᓐᓄᑦ. 

 

ᕕᕝᕗᐊᕆ 21-ᖑᑎᓪᓗᒍ ᐊᕐᕌᒍᒋᔭᑦᑎᓐᓂᑦ 

ᐊᐱᖅᓱᖃᑦᑕᓚᐅᕋᒪ ᖃᓄᐃᓕᖓᓕᕐᒪᖔᑦ ᓄᓇᕗᑦ 

ᒐᕙᒪᒃᑯᖏᑕ ᓴᓇᓂᕆᔭᖏᑦ ᑕᐱᕇᓪᓗᑎᒃ 

ᐊᖏᖃᑎᖃᕐᓂᐊᖅᑎᓪᓗᒋᑦ ᐊᐳᑦᑐᓐᓈᑉ 

ᐅᔭᕋᓐᓂᐊᕐᕕᖓᓂ. ᑕᐃᒃᓱᒪᓂ 

ᐊᖏᖃᑎᒌᒍᓐᓇᐃᓕᓚᐅᖅᓯᒪᒻᒪᑕ ᓄᓇᕗᑦ 

ᒐᕙᒪᒃᑯᖏᑦ ᐊᒻᒪᓗ ᑲᒻᐸᓂᐅᔪᖅ ᑕᒪᑐᒧᖓ 

ᑐᓂᓯᖁᔨᖃᑦᑕᕐᓂᕐᒧᑦ ᐊᕐᕌᒍᑕᒫᒧᑦ ᐅᓂᒃᑳᓕᐊᓂᒃ. 

ᑕᕝᕙᓐᖓᑦ ᑕᕝᕙᓂᐅᔪᖅ ᑲᒻᐸᓂᐅᔪᖅ 

ᐅᖅᓱᐊᓗᓐᓄᑦ ᑖᒃᓰᔭᕐᓂᕐᒧᑦ ᐅᑎᖅᑎᑕᐅᔾᔪᑎᒃᓴᖓ 

ᐊᖏᖅᑕᐅᓚᐅᓐᖏᒻᒪᑦ ᑐᒃᓯᕋᐅᑎᓂᑦ. 

 

ᐊᐱᖅᑯᑎᒐᓕ ᒥᓂᔅᑕᒧᑦ ᑕᐃᒃᑯᐊ 

ᐊᐳᑎᓐᓈᕐᔪᐊᒥᐅᑦ ᐅᔭᕋᓐᓂᐊᖅᑏᑦ ᐅᓪᓗᒥᒧᑦ 

ᑎᑭᓪᓗᒍ ᑐᓂᓯᖃᑦᑕᕐᓂᖏᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᓂᑦ, ᐅᓪᓗᒥᒧᑦ ᑐᓂᓯᓯᒪᓕᖅᐹᑦ 

ᐅᓂᒃᑳᓕᐊᓂᑦ ᒐᕙᒪᒃᑯᓐᓄᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᔪᖅ ᐱᕙᓪᓕᐊᔪᓕᕆᓂᕐᒧᑦ, 

ᓄᑦᑕᐅᓯᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑎᓴᒪᒋᔭᖓᓂ 

ᐅᓂᒃᑳᓕᐊᕆᔭᐅᔪᖅ ᑕᐃᓐᓇ ᑐᓂᔭᐅᓯᒪᓕᖅᑐᖅ 

ᑭᖑᕙᖅᓯᒪᓐᖏᑦᑐᓂ. ᐊᐱᖅᑯᑎᒋᔭᕋ  

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖅ ᑕᕝᕙ ᑖᓐᓇ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᒥᔅᑕ ᐊᐅᐸᓗᒃᑐᖅ, ᓯᕗᓪᓕᖅᐹᒥᑦ ᐃᓚᒋᐊᕈᑏᑦ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᒪᓂᑦᑐᐊᕐᒥᐅᑦ ᖃᐅᔨᒪᓪᓚᕆᓕᕐᒪᑕ 

ᖃᓄᐃᓕᐅᓕᕐᒪᖔᑕ ᑖᒃᑯᐊᓗ ᐊᐱᖅᓱᖃᑦᑕᓕᕐᒪᑕ 

ᒐᕙᒪᒃᑯᑦ ᐊᖏᖃᑎᒌᒍᑎᖃᖅᓯᒪᓕᕐᒪᖔᑕ 

ᑕᐃᒃᑯᓂᖓ ᒪᓕᑦᑎᐊᕋᓗᐊᕐᒪᖔᑕᓗ 

ᐃᖏᕐᕋᓂᐅᔭᕆᐊᖃᖅᑐᓂᒃ. 

 

ᐅᓪᓗᒥ ᐅᖃᐅᓯᕆᔭᕐᓂᑦ ᐅᖃᖅᑲᐅᒐᒪ 

ᐱᒻᒪᕆᐅᓂᖓᓂ ᓴᖅᑭᔮᕿᐊᖃᕐᒪᑕ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ. ᑖᒃᑯᐊ 

ᓴᓇᔭᐅᓕᖅᑎᓪᓗᒋᑦ ᐱᓕᕆᖃᑎᒌᓐᓂᕐᒧᑦ 

ᐊᖏᖃᑎᒌᒍᑏᑦ ᒐᕙᒪᒃᑯᓐᓄᑦ ᑖᒃᑯᐊ ᑲᒻᐸᓂᐅᔪᑦ 

ᓲᕐᓗ ᐱᓕᕆᐊᖃᕆᐊᖃᕐᒪᑕ ᐃᓅᓯᓕᕆᓂᕐᒧᑦ, 

ᐸᕐᓇᐃᓂᖅ, ᓇᐅᔾᔨᖅᓱᐃᓂᖅ, ᐅᓂᒃᑳᓕᐅᕐᓂᖅ, 

ᑕᑯᓐᓇᖏᖅᓯᓂᖅ, ᐃᓕᓐᓂᐊᖅᑎᑦᑎᓂᖅ, 

ᐱᓕᒻᒪᒃᓴᐃᓂᖅ, ᐃᖅᑲᓇᐃᔭᖅᑎᑦᑎᓂᖅ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᕐᒥᑦ ᐱᕙᓪᓕᐊᑎᑦᑎᓂᖅ. ᒥᓂᔅᑕ 

ᓴᖅᑭᑦᑎᔪᓐᓇᕐᓂᐊᖅᐹ ᒪᓕᒐᓕᐅᕐᕕᒻᒥ ᐊᔾᔨᖏᓐᓄᑦ 

ᑲᒻᐸᓂᐅᔪᖅ ᑕᐃᒃᑯᐊ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓕᐊᖏᓐᓂᑦ ᐱᕙᓪᓕᐊᑎᑦᑎᓂᕐᒧᑦ 

ᐊᖏᖃᑎᒌᒍᑎᒋᔭᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᒥᓂᔅᑕ ᑲᒪᔪᖅ ᐱᕙᓪᓕᐊᔪᓕᕆᓂᕐᒧᑦ 

ᓄᒃᑕᐅᓯᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ. 

ᐅᖃᖅᑏ, ᑕᐃᒃᑯᐊ ᐊᖏᖃᑎᒌᒍᑎᑎᒍᑦ 

ᐱᕙᓪᓕᐊᑎᑦᑎᓂᕐᒧᑦ ᓴᖅᑮᔭᕆᐊᖃᕐᓂᕐᒧᑦ 

ᒪᑐᐃᖓᑦᑎᐊᕐᓗᓂᓗ ᑖᒃᑯᐊ ᒪᓕᑦᑕᐅᔭᕆᐊᖃᕐᒪᑕ 

ᑐᓴᒐᒃᓴᓂᑦ ᑎᑎᖅᑲᓂᒃ ᑖᒃᑯᐊ ᐊᒥᖅᑳᖃᑦᑕᕐᓗᑎᒃ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᓄᓇᓕᓐᓂ. 

ᑕᐃᒪᓕ ᑖᒃᑯᐊ ᑎᓴᒪᖓᓐᓂ ᐅᓂᒃᑳᓕᐊᑦ 

ᐊᑐᐃᓐᓇᓕᖅᐸᑕ ᑕᐃᒪᐃᓕᐅᕋᓱᓛᖅᐳᖓ. 

ᖁᔭᓐᓇᒦᒃ ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᖓᓄᑦ, ᒥᔅᑕ 

ᐊᐅᐸᓗᒃᑐᒃ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐱᕙᓪᓕᐊᔪᓕᕆᔨᒃᑯᑦ ᓄᑦᑕᐅᓯᕆᔨᒃᑯᓪᓗ 

ᐃᒃᓯᕙᐅᑕᐅᖃᑦᑕᕐᒪᑕ ᐃᓅᓯᓕᕆᓂᕐᒧᑦ 

ᑮᓇᐅᔭᓕᕆᓂᕐᒧᓪᓗ ᕿᒥᕐᕈᓇᑦᑏᑦ 

ᑲᑎᒪᔨᕋᓛᖏᓐᓂᑦ ᕿᒥᕐᕈᓇᖃᑦᑕᖅᑐᑎᓪᓗ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖏᓐᓂᑦ ᑲᒻᐸᓂᐅᔪᑦ 

ᒪᓕᒃᑲᓗᐊᕐᒪᖔᑕ ᐊᖏᖃᑎᒌᒍᑕᐅᓯᒪᔪᓂᑦ 

ᐱᕙᓪᓕᐊᑎᑦᑎᓂᕐᒧᑦ. ᖃᒪᓂᑦᑐᐊᕐᒥᐅᑦ 

ᖃᐅᔨᒪᓂᐊᕐᒪᑕ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᒐᕙᒪᒃᑯᑦ ᓈᒻᒪᒃᓴᕐᒪᖔᑕ ᑲᒻᐸᓂᐅᔪᑦ 

ᒪᓕᑦᑎᐊᕋᓗᐊᕐᒪᖔᑕ ᒪᓕᒋᐊᖃᖅᑕᒥᓐᓂᒃ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᓗᒃᑐᖅ. ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕ, 

ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᐊᖏᖃᑎᒌᒐᓱᐊᖅᑎᓪᓗᒋᑦ 

ᑕᐃᔅᓱᒪᓂ ᑕᐱᕇᓪᓗᑎᑦ ᐱᕙᓪᓕᐊᑎᑦᑎᓂᕐᒧᑦ 

ᐊᖏᖃᑎᒌᒍᑎ ᐊᖏᖅᑕᐅᑉᐸᑦ ᒪᓕᑦᑕᐅᑉᐸᑕᓗ 

ᑕᐃᒃᑯᓄᖓ ᐊᖏᖃᑎᒌᒐᓱᐊᕈᑕᐅᔪᓄᑦ. 

ᐅᖅᓱᐋᓗᑕᕈᑎᒋᓚᐅᖅᑕᖏᓐᓄᑦ 

ᑖᒃᓰᔭᕈᑎᒋᓚᐅᖅᑕᖏᓐᓄᑦ 

ᐅᑎᖅᑎᑦᑎᕕᐅᔪᓐᓇᖅᑑᒐᓗᐊᑦ 

ᑕᐃᒪᐃᓚᐅᖅᓯᒪᒻᒥᔫᒐᓗᐊᑦ. ᑕᐃᓐᓇ ᑭᓯᐊᓂ 

ᐅᓂᒃᑳᖅ ᓴᖅᑭᑦᑐᓐᓇᖅᓯᒍᒃᑯ ᐊᑐᐃᓐᓇᕈᖅᐸᑦ 

ᓴᖅᑭᓐᓇᓱᓛᕆᕙᕋ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᒪᓂᑦᑐᐊᕐᒥᐅᑦᑕᐅᖅ ᐃᑲᔪᖅᑕᐅᖃᑦᑕᕐᒪᑕ ᓲᕐᓗ 

ᐃᖅᑲᓇᐃᔭᕐᓂᒃᑯᑦ ᑕᒪᒃᑯᐊᓗ ᐊᕙᑎᒥᓐᓂᒃ 

ᓴᐳᒻᒥᔭᐅᖁᔨᓪᓗᑎᑦ ᐊᖏᖃᑎᒌᒍᑎᑎᒍᑦ 

ᐱᔾᔪᑎᖏᑦ ᒪᓕᒐᐃᓪᓗ ᒪᓕᑦᑕᐅᑦᑎᐊᖁᓪᓗᒋᑦ 

ᑕᒪᒃᑯᐊ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᐱᕚᓪᓕᖅᑕᐅᓯᒪᑎᓪᓗᒋᑦ 

ᐃᖅᑲᓇᐃᔭᒐᒃᓴᐃᑦ ᑕᐃᒪᓐᓇ 

ᐃᖅᑲᓇᐃᔭᕈᒪᑦᑎᐊᕐᒪᑕ ᐊᒃᓱᕈᕐᓇᑐᒃᑰᕈᓘᖃᑦᑕᕐᒪᑕ 

ᓄᓇᓕᓐᓂ. ᑕᐃᒃᑯᐊᓕ ᐃᖅᑲᓇᐃᔭᕐᓂᒃᑯᑦ 

ᑮᓇᐅᔾᔭᔅᓴᕈᑕᐅᖃᑦᑕᖅᑐᓂᒃ ᖁᔭᓕᑦᑎᐊᖅᑐᒍᑦ 

ᐊᒻᒪᓗᑦᑕᐅᖅ ᐊᒃᓱᕉᓴᐅᑎᖃᕋᑦᑕ 

ᑐᓗᖅᑕᐅᑎᖃᖅᖢᑕᓗ ᑭᓯᐊᓂᓕ ᓄᓇᓕᓐᓂ 

ᐃᒻᒥᓂᒃ ᐃᑲᔪᕆᐊᖅᐸᓪᓕᐊᓕᕐᒪᑦ ᐊᒻᒪ 

ᐊᒡᒍᖅᑐᖅᓯᒪᓂᖏᓐᓂ ᓄᓇᕗᒻᒥ 

ᑮᓇᐅᔭᓕᐅᕈᑎᒋᖃᑦᑕᖅᑕᖏᑦ ᑕᐃᑲᓂ.  

 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᐅᖃᐅᓯᕆᖅᑲᐅᔭᓐᓄᑦ 

ᐅᓪᓛᖅ ᕿᓂᕆᐊᖃᕐᒪᑕ ᖃᓄᖅ 

ᑮᓇᐅᔭᒃᑯᕕᑦᑖᕆᐊᖃᕋᑦᑕ ᑕᐃᑲᓂ ᑕᐃᒃᑯᐊ 

ᐃᖅᑲᓇᐃᔭᖃᑎᖃᕆᐊᖃᕐᒪᑕ ᕿᓂᕐᓗᑎᑦ 

ᑮᓇᐅᔭᒃᑯᕕᑦᑖᕈᒪᓗᑎᑦ ᑕᐃᑲᓂ ᓄᓇᓕᓐᓂ 

ᒥᑭᔫᑕᐅᓂᖅᓴᓄᑦ ᑮᓇᐅᔭᒃᑯᕕᑦᑖᑎᑦᑎᓗᑎᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᖃᐅᑕᐅᖃᑦᑕᖅᓯᒪᒻᒪᖔᖅ 

ᑕᒪᑐᒧᖓ ᐋᖅᑭᓱᖅᓯᒪᓂᕆᔭᖓ 

ᐱᓕᕆᖃᑎᒌᓐᓂᕐᒧᑦ ᐊᖏᖃᑎᒌᒍᑎᐅᑉ ᒥᔅᓵᓄᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᐅᐸᒃᓗᑐᖅ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᓄᑦᑕᐅᓯᕆᔨᒃᑯᓄᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ, ᑕᐃᒃᑯᐊ 6-ᖑᔪᑦ ᒪᓕᒐᖏᑦ 

ᐊᖏᖃᑎᒌᒐᓱᐊᖅᑎᓪᓗᒋᑦ ᑕᐱᕇᓪᓗᑎᑦ 

ᐊᖏᖃᑎᒌᒍᑎᐅᖃᑦᑕᓂᐊᖅᑐᖅ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᓂᕐᒧᑦ, ᐱᓕᒻᒪᖅᓴᐃᓂᕐᒧᑦ, ᓄᓇᕗᒻᒥ 

ᑕᒪᑐᒥᖓ ᐃᓗᓕᓕᒃ ᐱᖁᑎᕐᔪᐊᓂᒃ ᓴᓇᖃᑦᑕᕐᓂᖅ 

ᐊᒻᒪ ᑮᓇᐅᔭᖃᖅᑎᑦᑎᖃᑦᑕᕐᓂᖅ ᓲᕐᓗ 

ᐅᖃᖃᑎᒌᖃᑦᑕᕐᓗᑎᑦ ᐋᖅᑭᓱᕐᓗᓂᐅᓪᓗ ᑎᒥᐅᑉ 

ᐋᖅᑭᓱᖅᓯᒪᓂᕆᔭᖓ ᓴᓇᓗᑎᓪᓗ ᐊᔾᔨᒌᓐᖏᑦᑐᓂᒃ 

ᐱᕚᓪᓕᑎᑦᑎᓗᑎᑦ ᓄᓇᓕᓐᓂ ᓇᒻᒥᓂᕆᔭᐅᔪᓂᒃ 

ᑐᓴᒐᒃᓴᐃᓪᓗ ᑐᓂᔭᐅᖃᑦᑕᕐᓗᑎᑦ ᓄᓇᓕᓐᓄᑦ 

ᐊᒻᒪᓗ ᐊᒡᒍᑐᖅᓯᒪᓂᐊᓄᑦ. ᑮᓇᐅᔭᓂᑦ 

ᐊᑐᖃᑦᑕᕐᓗᑎᑦ ᒪᒃᑯᑦᑐᓄᓪᓗ ᐊᑐᕐᓗᑎᑦ 

ᐱᓕᕆᔾᔪᓯᖏᑦᑕᓂ ᐊᔪᕈᕐᓃᖅᓴᓗᑎᑦ 

ᐃᓅᓯᖏᓐᓂᓪᓗ  

ᑮᓇᐅᔭᐅᓕᐅᕈᑎᒋᒐᓱᐊᕐᓂᖏᓄᓪᓗ 

ᐱᕚᓪᓕᖁᓪᓗᒋᑦ ᐃᖅᑲᓇᐃᔭᖅᑎᑦᑎᖃᕐᓂᒃᑯᑦ. 

ᑕᐃᒪᓐᓇᐃᓕᐅᖃᑦᑕᖅᓯᒪᒐᒪ ᐃᓚᖓ ᑕᐃᓐᓇ 

ᐊᑐᕆᐊᖃᖅᑐᖅ ᐊᔪᖅᓴᖏᓐᓂᖅᓴᐅᓕᖁᓪᓗᒋᑦ 

ᐃᓄᖁᑎᕗᑦ ᐃᖅᑲᓇᐃᔭᕐᓂᒃᑯᑦ.  

 

ᐅᖃᖅᑏ, ᐱᖃᑖ ᐊᐱᖅᑯᑎᒋᕋᑖᖅᑕᖓ, 

ᑮᓇᐅᔭᒃᑯᕕᑦᑖᕈᓐᓇᕐᒪᖔᑕ ᑖᓐᓇ ᓇᒻᒥᓂᕆᔭᐅᔪᓄᑦ 

ᑮᓇᐅᔭᒃᑯᕕᓕᕆᔨᓄᑦ ᐃᓱᒪᓕᐅᕈᑕᓕᕆᔭᐅᔪᓐᓇᕐᒪᑕ 

ᑮᓇᐅᔭᓕᐅᓪᓚᐅᔪᓐᓇᕐᒪᖔᑦ. ᑭᓇᐅᔭᒃᑯᕕᒃ 

ᑕᐃᑲᓃᑦᑐᓐᓇᑦᑎᐊᖅᑐᖅ ᖃᐅᔨᓴᐃᔪᖃᓚᐅᕐᓗᑎᑦ 

ᑮᓇᐅᔭᓕᐅᕈᓐᓇᕐᒪᖔᑕ ᑕᐃᑲᓂ.  

 

ᐅᖃᖅᑏ, ᖃᐅᔨᒪᔪᔅᓴᐅᒐᕕᑦ 

ᐅᑭᐅᖅᑕᖅᑐᒥᐅᓕᒫᑲᓴᐃᑦ 

ᑮᓇᐅᔭᒃᑯᕕᓕᕆᖃᑦᑕᕐᒪᑕ ᖃᕋᓴᐅᔭᒃᑯᑦ. ᑖᓐᓇ 

ᓲᕐᓗ ᖃᕋᓴᐅᔭᒃᑯᑦ ᓲᕐᓗ 

ᑮᓇᐅᔭᒃᑯᕕᓕᕆᖃᑦᑕᓕᕐᒥᒐᑦᑕ ᖃᕋᓴᐅᔭᑎᒍᑦ 

ᑕᐃᒃᑯᐊ ᓇᒻᒥᓂᕆᔭᐅᔪᑦ ᕿᒥᕐᕈᓇᒍᓐᓇᖅᑕᖓ 

ᐊᒻᒪᓗᑦᑕᐅᖅ ᑮᓇᐅᔭᒃᑯᕕᓕᕆᔨᒃᑯᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᖃᕋᓴᐅᔭᒐᓚᐃᑦ 

ᐊᑐᖅᑕᐅᕙᓪᓕᐊᑐᐃᓐᓇᓕᕐᒪᑕ ᐱᓕᕆᐊᒃᓴᒥᓐᓂᒃ 

ᐱᓕᕆᐊᖅᑲᖅᖢᑎᑦ ᓇᒻᒥᓂᕆᔭᐅᔪᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᒃ.  

 

ᐊᐱᖅᑯᑦ 429 - 3(3): ᐅᖅᓱᐊᓗᓕᕆᔾᔪᑎᑦ 

ᑕᓗᕐᔪᐊᒥ (ᐅᒡᔪᒃ) 

 

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. 

ᑕᓗᕐᔪᐊᕐᒥᐅᓪᓗ ᐅᖅᓱᖅᑑᕐᒥᐅᓪᓗ 

ᐅᑉᓛᑰᑦᓯᐊᖅᖢᒋᑦ. ᓱᓕᓘᓐᓃᑦ ᐃᓕᓴᒋᐊᓐᖏᒻᒪᑕ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᓛᒃᑰᖅᐸᒃᑲ ᐃᓕᓴᒋᐊᖅᐸᓪᓕᐊᓕᖅᑐᖅ. 

ᑕᓪᓕᒥᐅᑎᑦᑎᐊᕙᐅᒻᒪᓪᓗ ᖁᕕᐊᓱᑦᑐᔅᓴᐅᕗᑦ. 

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐊᐱᖅᓱᓂᐊᖅᑕᕋ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑏᑦ ᒥᓂᔅᑕᖓᑦ.  

 

ᒥᓂᔅᑕ ᐃᖅᑲᐃᔪᔅᓴᐅᕗᖅ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂ ᐅᖃᓪᓚᓚᐅᖅᓯᒪᒐᒪ ᒫᑦᓯ 6, 2012-

ᒥ ᐱᔾᔪᑎᖃᖅᖢᖓ ᐅᖅᓱᐊᓗᓐᓄᑦ 

ᓯᐊᒻᒪᖅᑎᕆᓂᕐᒧᑦ ᑳᓐᑐᕌᖅ ᐅᖃᖅᖢᖓᓗ 

ᐱᕐᔪᐊᖑᒻᒪᑦ ᑖᒃᑯᐊ ᑳᓐᑐᕌᖅᑖᕋᓱᑦᑐᑦ 

ᓱᓇᒃᑯᑖᖃᐅᑦᑎᐊᖁᓪᓗᒋᑦ ᐱᖁᑎᕐᔪᐊᓂᓪᓗ. 

ᑕᐃᒃᑯᐊ ᑳᓐᑐᕌᖏᑕ ᒪᓕᒐᖏᑦ ᐃᓘᓐᓇᖏᑦ 

ᒪᓕᑦᑕᐅᖃᑦᑕᕐᓂᐊᕐᒪᑕ. ᓄᓇᓕᓕᕆᔨᒃᑯᑦ 

ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᑖᒃᑯᓂᖓ ᒪᓕᒐᕐᓂᑦ 

ᒪᓕᖃᑦᑕᖅᐸᑦ ᑳᓐᑐᕌᖅᑖᑎᑦᑎᕋᓱᓕᕌᖓᒥ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᖓᓐᓄᑦ 

ᐱᓕᕆᕝᕕᖓᓐᓄᑦ ᒥᓂᔅᑕ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓇᒦᖅᖢᒍ 

ᐊᐱᖅᑯᑎᒋᔭᐅᒻᒪᑦ. ᐄ, ᑕᐃᒃᑯᐊ ᐃᖅᑲᐅᒪᔭᒃᑲ 

ᓇᓗᓇᐃᓵᖅᑕᖏᑦ ᐅᖃᐅᓯᕆᓚᐅᖅᑕᖏᑦ. 

(ᑐᓵᔨᑎᒎᕈᓐᓃᖅᑐᖅ) ᑳᓐᑐᕌᑦ ᒪᓕᑦᑕᐅᔭᕆᐊᖃᖅᑐᑦ 

ᒪᓕᒐᖏᑦ ᒪᓕᑦᑕᐅᑦᑎᐊᖃᑦᑕᖅᑐᑦ ᑖᑉᓱᒪ 

ᐅᖃᐅᓯᕆᔭᖓᑕ ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ ᐅᒡᔪᒃ. 

  

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕ ᖃᐅᔨᒪᔪᒃᓴᐅᕗᖅ 

ᑎᑎᕋᖃᑦᑕᐅᑎᖃᑦᑕᑎᓪᓗᑕ 

ᐊᐱᖅᓱᖃᑦᑕᓚᐅᖅᑕᒃᑲᓗ ᐱᔾᔪᑎᒋᓪᓗᒋᑦ ᑕᓗᕐᔪᐊᒥ 

ᐃᓱᒫᓘᑎᖃᓚᐅᖅᑐᑦ ᐅᖅᓱᐊᓗᐃᑦ 

ᓯᐊᒻᒪᖅᑎᖅᑕᐅᓂᖏᓐᓄᑦ 

ᑳᓐᑐᕌᖅᑖᖅᑎᑕᐅᖃᑦᑕᕐᓂᖅ ᓄᓇᑦᑎᓐᓂ. ᒥᓂᔅᑕ  

ᓇᓗᓇᐃᖅᓯᒍᓐᓇᖅᐹ ᓱᒻᒪᑦ ᐅᖅᓱᐊᓗᑦᑕᖅᑏᑦ 

ᑎᒥᒨᖅᑕᐅᓚᐅᖅᓯᒪᒻᒪᑦ 

ᓄᓇᓯᐅᑎᒃᑯᕕᖃᖏᑦᑐᒥᓪᓘᓐᓃᑦ ᐅᖅᓱᐊᓗᓐᓄᑦ 

ᐊᔾᔭᖅᑐᐃᔾᔪᑎᖏᑦ 

ᑕᐃᒪᐃᓕᖓᔪᖅᑕᖃᕋᓗᐊᖅᑎᓪᓗᒍ ᑳᓐᑐᕌᑉ 

ᐃᓗᐊᒍᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᖏᓐᓄᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᒻᒪᓗ ᖁᔭᓇᒦᖅᖢᒍ ᑖᓐᓇ 

ᐱᕐᔪᐊᕌᓗᒻᒥᑦ ᐊᐱᕆᒻᒪᑦ. ᐅᖃᖅᑏ, 

ᐋᔩᖅᑎᒋᔭᐅᖃᑕᐅᓚᐅᖏᓐᓇᒪ ᑕᒪᑐᒪ ᒥᔅᓵᓄᑦ 

ᑳᓐᑐᕌᕐᓕᕆᑎᓪᓗᒋᑦ ᑭᓯᐊᓂ ᑖᓐᓇ 

ᓇᓗᓇᐃᖅᓯᕕᒋᔪᒪᔭᕋ, ᑳᓐᑐᕌᓕᒫᑦ 

ᕿᒥᕐᕈᓇᑦᑎᐊᖅᑕᐅᓚᐅᖅᑐᑦ. 

ᑐᓐᓂᖅᑯᑕᐅᓚᐅᖏᓐᓂᖓᓂ ᐊᔪᖏᓂᖅᐹᒧᓪᓗ 

ᑐᓐᓂᖅᑯᑕᐅᓚᐅᖅᖢᑎ ᐅᖅᓱᐊᓗᓐᓂᑦ 

ᐊᔾᔭᖅᑐᐃᔨᐅᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᑐᒡᓕᐊ ᐃᓚᒋᐊᕈᑦ. ᒥᔅ ᐅᒡᔪᒃ. 

  

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᐅᓯᒃᓴᓐᓂᑦ ᒫᑦᓯ 6-ᖑᑎᓪᓗᒍ ᒐᕙᒪᒃᑯᑦ 

ᑐᑭᓯᓇᑦᑎᐊᖅᑐᓂᑦ ᐱᕙᓪᓕᐊᔾᔪᓯᖃᕆᐊᖃᖅᑐᖅ 

ᐱᔾᔪᑕᐅᑎᓪᓗᒋᑦ ᑕᒪᒃᑯᐊ ᑳᓐᑐᕌᖅᑖᖃᑦᑕᖅᑐᑦ 

ᐃᖅᑲᓇᐃᔭᕐᓂᖏᑦ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᒍᓐᓇᖅᐸ ᖃᓄᐃᑦᑐᓂᑦ 

ᐱᕙᓪᓕᐊᕐᔪᓯᕐᓂᑦ ᐊᑐᓚᐅᕐᒪᖔᖏᑦ ᐊᒻᒪᓗ 

ᐊᑲᐅᖏᓕᐅᕈᑏᑦᑕᒪᒃᑯᐊ ᖃᓄᖅ 

ᑲᒪᒋᔭᐅᓚᐅᕐᒪᖔᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᖏᓐᓄᑦ 

ᒥᓂᔅᑕ ᑯᓱᒐᖅ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐱᓕᕆᕝᕕᑉᐳᑦ ᑲᒪᔨᐅᑎᓪᓗᒋᑦ 

ᑕᐃᒪᐃᑦᑐᓅᖓᔪᓂᑦ ᐃᓱᒫᓘᑎᑕᖃᑐᐊᖅᐸᑦ 

ᐱᔭᒃᓴᑦᑕ ᐃᓗᐊᓃᖃᑕᐅᔪᒥᑦ 

ᖃᓄᐃᓕᒋᐊᒃᑲᓐᓂᖃᑦᑕᖅᑕᕗᑦ 

ᖃᐅᔨᒋᐊᒃᑲᓂᖅᖢᑎᒃᑯᓪᓗ ᐊᒻᒪᓗ ᑳᓐᑐᕌᑦ 

ᒪᓕᑦᑕᐅᒻᒪᖔᖏᑦ. ᕿᒥᕐᕈᓇᑦᑎᐊᖅᖢᑕ 

ᐊᑎᓕᐅᖅᑕᐅᓯᒪᒻᒪᑕ ᑕᐃᒃᑯᐊ ᐊᖏᕈᑏᑦ 

ᑕᒪᒃᑮᓐᓄᑦ ᒐᕙᒪᒃᑯᓪᓗ ᐊᒻᒪᓗ 

ᑳᓐᑐᕌᖅᑖᖅᑎᑕᐅᔪᓄᑦ. ᖃᓄᖅᑑᕈᑎᒋᖃᑦᑕᖅᑕᕗᑦ 

ᑕᐃᒃᑯᐊ ᐱᕙᓪᓕᐊᔾᔪᓰᑦ ᐊᑐᖅᑕᐅᔭᕆᐊᓖᑦ 

ᒪᓕᑦᑕᐅᑦᑎᐊᕋᓗᐊᕐᒪᖔᖏᑦ. ᑕᐃᒃᑯᓄᖓ 

ᐊᑎᓕᐅᖅᑕᐅᖃᑕᐅᓯᒪᔪᓄᑦ 

ᐅᖅᓱᐊᓗᓕᕆᔨᐅᓂᐊᖅᑐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐱᖓᔪᖓᑦ ᑭᖑᓪᓕᖅᐹᕐᓗ. ᒥᔅ ᐅᒡᔪᒃ. 

  

ᐅᒡᔪᒃ: ᖁᔭᓇᖅᑯᑎᑦ ᐅᖃᖅᑎᑦᑎᔩ. ᐃᕝᕕᓪᓗ 

ᑭᐅᑦᑎᐊᖃᑦᑕᕋᕕᑦ ᒥᓂᔅᑕ. ᑖᒻᓇ ᐅᑭᐅᖅ ᐊᑕᐅᓯᖅ 

ᓇᓪᓕᓐᓂᐊᓕᕐᒪᑦ ᑖᑉᑯᐊ ᓇᒻᒥᓂᕆᔭᐅᔪᑦ 

ᑳᓐᑐᕌᖅᑖᖅᓯᒪᓕᕐᒪᑕ ᐊᑦᑐᕝᕙ 30, 2016-ᒧᓪᓗ 

ᑎᑭᑦᑎᕐᓗᓂ ᑳᓐᑐᕌᖃᕈᒫᕐᒪᑕ. 

ᖃᐅᔨᓴᕐᓂᐊᖅᑐᒋᒐᒃᑭᑦ ᑐᑭᓯᑦᑎᐊᖅᖢᖓ 

ᖁᔭᓕᓪᓗᖓᓗ ᖃᐅᔨᓴᖅᑕᐅᓂᐊᕐᒪᑕ 

ᐃᓱᐊᖏᑐᒻᒪᕆᒻᒥᑦ ᐊᑐᖅᑎᑕᐅᒻᒪᑕ 

ᑕᓗᕐᔪᐊᕐᒥᐅᑕᑦ. (ᑐᓵᔨᑎᒍᑦ) ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᐊᖏᕈᓐᓇᖅᐸ 

ᕿᒥᕈᓇᑦᑕᐅᖑᖁᓪᓗᒍ ᑕᐃᓐᓇ ᒫᓐᓇ 

ᑳᓐᑐᕌᖅᑎᐅᔪᖅ ᒪᓕᒐᖏᓐᓂᑦ 

ᒪᓕᑦᑎᐊᓕᕋᓗᐊᕐᒪᖔᑦ ᑳᓐᑐᕌᑉ ᐃᓗᓕᖏᓐᓂᑦ 

ᑎᑎᕋᖅᓯᒪᔪᓂᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᖏᓐᓄᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑎᔩ. ᐄ, ᖃᐅᔨᒪᖏᓚᖓ 

ᖃᓄᖅᐱᓕᕆᕝᕕᑉᐳᑦ ᑲᒪᔨᐅᑎᓪᓗᒋᑦ 

ᐃᒧᐊᖏᑦᑐᒻᒪᕆᒻᒥᑦ ᐊᑐᕐᒪᖔᑕ ᑕᓗᕐᔪᐊᒥᐅᑦ. 

ᐅᖅᓱᖅᑖᕆᐊᓖᑦ ᐅᖅᓱᖅᑖᖃᑦᑕᖅᖢᑎᒃ,  

ᐅᖅᓱᖅᑖᕆᐊᖃᖅᑐᒥᑦ 

ᐅᖅᓱᖅᑖᖅᑐᖃᓚᐅᖅᑰᔨᖏᑦᑐᓂ ᓱᓕ ᐅᓪᓗᒥ. 

 

(ᑐᓵᔨᑎᒍᑦ) ᐄ, ᑐᑭᓯᑦᑎᐊᖅᑐᖓ ᐅᖅᓱᐊᓗᐃᑦ 

ᑕᐃᒃᑯᐊ ᐊᔾᔭᖅᑐᖅᑕᐅᖃᑦᑕᕆᐊᖃᕐᒪᑕ ᓄᓇᓖᑦ 

ᐃᓗᐊᓂ ᐊᒻᒪᓗ ᑕᐃᒪᐃᓕᐅᑦᑎᐊᖃᑦᑕᖅᑐᑎᒃ. 

ᐅᖃᓪᓚᖃᑎᒋᖃᑦᑕᕋᒃᑯ 

ᑎᑎᕋᖃᑦᑕᐅᑎᖃᑦᑕᖅᑐᓄᓪᓗ ᑕᐃᒪᓐᓇ 

ᑐᑭᓯᐅᒪᔪᖓ ᑕᐃᓐᓇ ᓄᓇᓯᐅᑎᒃᑯᕕᒃ 

ᓂᓪᓕᐅᑎᒋᖅᑲᐅᔭᖓ ᑕᐃᒪᐅᕗᖅ. ᑖᓐᓇ 

ᕿᒥᕐᕈᑦᑎᐊᒃᑲᓂᕐᓂᐊᖅᑕᕗᑦ ᐊᒻᒪᓗ ᑳᓐᑐᕌ 

ᐃᓗᓕᖏᑦ ᒪᓕᑦᑕᐅᑦᑎᐊᕋᓗᐊᕐᒪᖔᖏᓪᓗ ᑕᐃᒃᑯᐊ 

ᒪᓕᑦᑕᐅᔭᕆᐊᖃᖅᑎᑕᐅᓚᐅᖅᑐᑦ ᑳᓐᑐᕌᑖᖅᑐᒧᑦ. 

 

ᐃᓪᓗ ᓇᒦᓐᓂᐊᕐᒪᖔᖅ ᐊᒻᒪᓗ ᓄᓇᓯᐅᑎᒃᑯᕕ 

ᐱᔾᔪᑕᐅᑎᓪᓗᒋᑦ ᕼᐋᒻᓚᒃᑯᓐᓄᑦ ᑕᒪᒃᑯᐊ 

ᑲᒪᒋᔭᐅᖃᑦᑕᖅᑐᑦ. ᐱᓕᕆᕝᕕᑉᐳᑦ 

ᕿᒥᕐᕈᓇᓐᓂᐊᖅᑐᑦ ᑕᒪᑐᒥᖓ ᑳᓐᑐᕌ, 

ᐊᖏᕈᑏᓪᓘᓐᓃᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᐊᖏᕈᑏᑦ ᐃᓗᓕᖏᑦ ᒪᓕᓪᓗᒋᑦ. ᑖᓐᓇ 

ᒪᓕᒐᓕᐅᖅᑎ ᓇᓗᓇᐃᖅᓯᕕᒋᖃᑦᑕᕐᓂᐊᖅᑕᕋ 

ᓄᑖᓂᒃ ᓴᖅᑭᖅᑐᖃᕌᖓᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ. 

 

ᐊᐱᖅᑯᑦ 430 - 3(3): ᐅᖅᓱᐊᓗᒻᒥᒃ 

ᑯᕕᔪᓕᕆᓂᕐᒧᑦ ᐅᐸᓗᖓᐃᖅᓯᒪᓂᖅ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᖑᖃᑎᒃᑲ ᐊᒻᒪᓗ ᑕᐃᓐᓇ ᐃᑉᐸᒃᓴᖅ 

ᐃᑦᑐᑯᓗᒻᒥᑦ ᐊᑎᖅᑖᕋᑖᓚᐅᖅᑐᖅ. ᐅᖃᖅᑏ, 

ᐊᐱᖅᓱᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ, 

ᒥᓂᔅᑕ ᐋᕆᐊᒃ. 

 

ᐅᖃᖅᑏ, ᑕᐃᒪ ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ 

ᐅᑭᐅᖅ, ᐅᑭᐅᖑᑎᓪᓗᒍ ᑖᒃᑯᓂᖓ ᐱᔾᔪᑎᖃᖅᑐᖓ 

ᐅᑭᐅᖅᑕᖅᑐᒥ ᖃᐅᔨᒋᐊᖅᑏᑦ ᐅᖅᓱᐊᓗᒻᒥᑦ 

ᑯᕕᔪᖃᕐᓂᖅᐸᑦ ᐱᓕᕆᐊᖏᓐᓂᑦ. ᒥᓂᔅᑕ 

ᑕᐃᔅᓱᒪᓂ ᑭᐅᓚᐅᖅᓯᒪᒻᒪᑦ ᐊᐱᖅᓱᖅᑎᓪᓗᖓ 

ᑖᒃᑯᐊᒎᖅ ᑲᑎᒪᔨᐅᔪᑦ ᒫᓐᓇ ᐱᓕᕆᐊᖃᓗᐊᕐᒪᑕ 

ᐃᓱᒫᓘᑎᖃᓗᐊᖅᑐᑎᓪᓗ ᐳᑦᑕᓛᖅᑐᓄᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖅᓱᐊᓗᖃᐅᑎᓄᑦ ᐅᑭᐅᒃᑯᑦ 

ᕿᒪᔅᓯᒪᔭᐅᔭᕆᐊᖃᖃᑦᑕᕐᓂᐊᖅᑐᓂᒃ ᓄᓇᕗᑦ 

ᐃᓗᐊᓂ. ᐱᔾᔪᑎᒋᓪᓗᒍ ᑕᒪᓐᓇ 

ᒪᓕᒐᖃᑦᑎᐊᓐᖏᓪᓚᕆᒻᒪᒡᒎᖅ ᒫᓐᓇ 

ᑐᓐᖓᕕᖃᑦᑎᐊᓐᖏᑦᑐᑎᓪᓗ ᓇᓗᓇᐃᖅᓯᒪᔪᒥᒃ. 

 

ᐅᖃᖅᑏ, ᐊᐱᕆᔪᒪᒐᒃᑯ ᒫᓐᓇ ᒥᓂᔅᑕ 

ᑐᓴᖅᑎᒋᐊᓚᐅᕐᓛᖓ, ᑐᓴᖅᑎᒋᐊᓚᐅᖅᑎᒍᑦ ᑖᓐᓇ 

ᐃᓱᒫᓘᑕᐅᓯᒪᓗᐊᖅᑐᖅ ᒪᓕᒐᖃᑦᑎᐊᓐᖏᓐᓂᖓᓂᒃ 

ᑐᓐᖓᕕᖃᑦᑎᐊᖏᓐᓂᖓᓂᓪᓗ ᖃᓄᖅ ᒫᓐᓇᒧᑦ 

ᒪᓕᒐᒃᓴᖏᑦ ᐋᖅᑭᑦᑕᐅᓯᒪᓕᕐᒪᖔᑕ? ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ 

ᑐᒃᓯᕋᖅᑐᖃᓚᐅᖅᓯᒪᒐᓗᐊᕐᒪᑦ ᑕᐃᒫᒃ 

ᐊᖏᖅᑕᐅᔪᒪᓪᓗᑎᒃ ᐳᑦᑕᓛᖅᑐᒥᒃ 

ᐅᖅᓱᖃᐅᑎᖃᕈᒪᓪᓗᑎᒃ. ᑕᐃᓐᓇ 

ᓈᒻᒪᒋᔭᐅᓚᐅᖅᓯᒪᓐᖏᒻᒪᑦ, 

ᐊᖏᖅᑕᐅᓚᐅᖅᓯᓐᖏᒻᒪᓂᓛᒃ 

ᑕᐃᒪᐃᓕᖓᖁᔨᓇᑎᒃ ᑕᐅᕙᓂ. ᒫᓐᓇ ᑕᒪᒃᑯᐊ 

ᐅᖃᐅᓯᕆᔭᐅᖃᑦᑕᖅᓯᒪᓕᕐᒥᒻᒪᑕ ᐅᒥᐊᕐᔪᐊᑦ 

ᐊᑕᐅᓯᐅᓐᖏᑦᑐᒥᑦ ᐅᖅᓱᕈᑎᒋᔭᐅᔪᒪᔪᑦ ᑕᐅᕙᓂ 

ᐊᑕᐅᓯᐅᓐᖏᑦᑐᒥᑦ ᐊᕙᓗᖃᕐᓗᑎᒃ ᒪᕐᕉᓐᓂᒃ 

ᐱᖓᓱᓂᓪᓘᓐᓃᑦ ᐃᓗᓕᕇᓐᓂᒃ ᐴᖃᕐᓗᑎᒃ. ᑕᒪᓐᓇ 

ᒪᓕᒐᓪᓚᑦᑖᕐᒥᑦ ᓱᒋᐊᖅᓯᒪᔪᖃᓐᖏᑦᑐᖅ ᑕᒪᓐᓇ 

ᐋᖅᑭᓱᖅᑕᐅᕙᓪᓕᐊᑐᐃᓐᓇᕐᒪᑦ ᓱᓕ 

ᒪᓕᒐᕆᔭᐅᖁᔭᐅᔪᖅ ᑕᒫᓂ ᐊᕙᑎᓕᕆᓂᕐᒧᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪᓗ ᐅᓇ, 

ᑕᐃᒃᓱᒪᓂ ᐊᐱᖅᓱᖅᑎᓪᓗᖓ ᒥᓂᔅᑕ ᑭᐅᔾᔪᑎᖓᑕ 

ᐃᓚᒋᓚᐅᖅᓯᒪᒻᒪᒍ ᑖᒃᑯᐊᒎᖅ ᐅᑭᐅᖅᑕᖅᑐᒥᑦ 

ᖃᐅᔨᒋᐊᖅᑏᑦ, ᑲᑎᒪᔨᐅᔪᑦ ᐅᖃᐅᓯᖃᕐᒥᒻᒪᑕ 

ᐃᓱᒫᓘᑎᖃᓪᓚᕆᑦᑐᑎᓪᓗ ᐅᑭᐅᖅᑕᖅᑐᒥ 

ᐸᕐᓇᒃᓯᒪᑦᑎᐊᕋᓗᐊᕐᒪᖔᑦᑕ ᑯᕕᔪᖃᕐᓂᖅᐸᑦ, 

ᖃᓄᕐᓗ ᑯᕕᔪᖃᕐᓂᖅᐸᑦ ᐱᓕᕆᐊᖑᒐᔭᕐᒪᖔᑕ. 

ᒥᓂᔅᑕ ᐅᖃᐅᑎᓚᐅᕐᓛᖓ ᖃᓄᖅ ᑕᒪᓐᓇ  

ᐱᓕᕆᐊᕆᕕᓯᐅᒃ ᐅᓪᓗᒥᒧᑦ ᑯᕕᔪᖃᕐᓂᖅᐸᑦ 

ᖃᓄᐃᓕᐅᕆᐊᕈᑎᒃᓴᓂᒃ ᐋᖅᑮᑦᑐᖅᓯᒪᔪᖃᓕᖅᐹ, 

ᓄᓇᓖᓪᓗ ᓄᓇᕗᑦ ᐃᓗᐊᓂ ᐸᕐᓇᒃᑕᐅᓯᒪᕙᑦ 

ᑯᕕᕐᔪᐊᖅᑐᖃᕐᓂᖅᐸᑦ ᐃᒪᖁᑎᑦᑎᓐᓂᑦ, ᖃᓄᖅ 

ᐱᓕᕆᐊᖑᒋᐊᕋᔭᕐᒪᖔᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪ ᑖᒃᑯᐊ ᑭᒡᒍᓯᒋᓚᐅᖅᓯᒪᔭᒃᑲ 

ᐃᖅᑲᐅᒪᒻᒪᒋᑦ ᖁᔭᓐᓇᒦᑦᑎᐊᖅᐸᕋ ᑖᓐᓇ, 

ᑕᐃᒫᔅᓱᓕ ᑕᒪᒃᑯᐊ ᑭᒡᒍᓯᒋᓚᐅᖅᓯᒪᔭᒃᑲ ᒪᓕᒻᒪᑕ 

ᐊᑐᕐᒪᑕ ᑕᒪᒃᑯᐊ ᖁᕕᕐᔪᐊᕐᓃᑦ ᑲᒪᒋᔭᐅᓪᓗᐊᑕᕐᒪᑕ 

ᑕᐅᒃᑯᓇᓐᖓᑦ ᑲᓇᑕᐅᑉ ᒐᕙᒪᖏᓐᓂ. ᑕᒪᒃᑯᐊᓕ 

ᒥᑭᑦᑑᑕᐅᓂᖅᓴᐃᑦ ᑕᒫᓂ ᓄᓇᕘᒥ 

ᑯᕕᓂᕆᔭᐅᕙᑦᑐᑦ ᑐᓴᐃᓐᓇᖃᑦᑕᖅᑕᕗᑦ 

ᐊᒻᒪᓗᑦᑕᐅᖅ ᐱᓕᕆᐊᖑᓐᓇᖅᐸᑦᑐᑎᑦ ᑕᒫᓐᖓᑦ 

ᐱᓕᕆᐊᖑᔪᓐᓇᖅᐸᑕ ᑕᒫᓂ ᓄᓇᕘᒥᐅᓂᑦ. 

ᑕᒪᒃᑯᐊ ᑯᕕᔪᓂᑦ ᒥᑭᑦᑐᓂᑦ ᓇᒻᒪᓂᖅ 

ᓴᓗᒻᒪᖅᓴᐃᖃᑦᑕᖅᑐᑦ ᐊᒥᓲᓂᖅᓴᐅᓪᓗᑎᑦ. ᑕᒪᒃᑯᐊ 

ᐊᖏᔪᓂᑦ ᑯᕕᓂᐅᔪᑦ, ᑯᕕᔪᖃᓪᓚᓂᖅᐸᑦ 

ᐊᖏᔫᔪᒥᑦ ᑲᓇᑕᐅᑉ ᒐᕙᒪᖏᓐᓂᑦ 

ᑲᒪᒋᔭᐅᓪᓚᕆᒃᑲᔭᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᒡᓕᐊ ᐃᓚᒋᐊᕈᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐱᓇᓱᐊᕈᓯᐅᓚᐅᖅᑐᒥᒃ ᐱᕙᓪᓕᐊᔪᑎᒍᑦ 

ᐅᖃᓕᒫᕐᓇᓕᓚᐅᕐᒥᒻᒪᑦ ᑐᓴᕐᓇᓕᓚᐅᕐᒥᒻᒪᑦ 

ᐅᖅᓱᓯᐊᓗᒃᓴᒥᒎᖅ ᑯᕕᔪᖃᕐᒪᑦ ᕿᑭᖅᑖᓘᑉ 

ᐃᒪᖓᑕ ᐃᒪᖓᓂ, ᐅᖓᓯᓗᐊᖏᑦᑐᒥᑦ 

ᐃᒪᐃᓐᓇᕐᒥᑦ ᑕᐅᓇᓂ, ᑕᒪᓐᓇᓗ ᐃᒻᒥᓂᒃ 

ᑕᐃᒪᐃᓲᖑᓪᓗᓂᒎᖅ. ᑖᓐᓇ ᑭᒡᒐᑐᖅᑎᐅᔪᖅ 

ᑲᓇᑕᐅᑉ ᓄᓇᓕᕆᔨᒃᑯᖏᓐᓂᑦ ᐅᖃᓚᐅᕐᒪᑦ 

ᑖᒃᑯᐊᒎᖅ ᑯᕕᕙᓪᓕᐊᔪᖅ ᐃᖅᑲᖓᓂ ᐃᒻᒪᖃ 

ᐊᖏᓂᖃᕐᒪᑦ 40-50 ᑭᓚᒦᑕᓂᓪᓘᓐᓃᑦ ᐊᒻᒪᓗ 

ᑕᒪᓐᓇᒎᖅ ᐃᔾᔪᓂᕆᔭᖓ ᖃᐅᔨᓴᖅᑕᐅᓇᓱᐊᕈᓂ 

ᐃᓱᒪᒋᔭᐅᔪᖅ ᐃᒻᒪᖄᒎᖅ 25,000-ᒥᑦ 75,000-ᒧᑦ 

ᖃᑦᑕᐅᔭᐃᑦ ᑕᐃᒪᓐᓇ ᐊᖏᑎᒍᓐᓇᕋᓱᒋᔭᐅᔪᖅ  

ᑕᒫᓂ ᐳᑦᑕᓛᖅᑐᖅ. ᖃᐅᔨᒪᑦᑎᐊᕋᓗᐊᖅᑐᖓ 

ᑖᓐᓇ ᐃᒻᒥᓂᒃ ᑕᐃᒪᐃᑦᑑᒻᒪᑦ ᑭᓱᒧᑦ 

ᑕᐃᒪᐃᑎᑕᐅᓇᓂ. ᐃᓱᒫᓘᑎᒋᔭᕋ ᑭᓯᐊᓂ ᑕᒪᓐᓇ 

ᐊᑦᑐᐃᓂᖃᕈᓐᓇᕐᓂᖓ ᐃᒪᑦᑎᓐᓂ ᓂᕐᔪᑎᓂᓪᓗ, 

ᓂᕐᔪᑎᒋᓐᓇᓱᑉᐸᑕᑎᓐᓂᓪᓗ ᐊᖑᓇᓱᑦᑎᒻᒪᕆᐅᒻᒪᑕ 

ᓄᓇᕗᒻᒥᐅᑦ ᕿᑭᖅᑖᓗᒻᒥᐅᓪᓗ ᓂᕿᒋᓪᓗᑎᒍᓗ 

ᑕᒪᒃᑯᐊ ᐃᒪᕐᒥᐅᑕᐃᑦ. ᒥᓂᔅᑕᖃᐃ 

ᐅᖃᐅᑎᔪᓐᓇᖅᐹᖓ ᖃᓄᐃᓘᖅᐱᓯ ᑕᒪᑐᒥᖓ 

ᖃᐅᔨᒪᓇᓱᐊᕐᓂᖅ ᐱᓪᓗᒍ, ᖃᐅᔨᒪᓇᓱᐊᖅᐱᓯᐅᒃ 

ᑖᓐᓇ ᐊᒻᒪᓗ ᖃᓄᐃᓘᕆᐊᕋᔭᖅᑰᖅᐱᓯ ᑕᒪᑐᒪ 

ᒥᔅᓵᓄᑦ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᓐᓇ ᐱᕙᓪᓕᐊᔪᒃᑯᑦ ᑐᓴᖅᓯᒪᔭᖓ 

ᑕᐅᕙᓃᒻᒪᑦ ᓱᕈᓯᐅᕕᒋᓚᐅᖅᓯᒪᔭᕐᒪ ᓵᖓᓂ ᐊᒻᒪᓗ 

ᑕᐃᒪᓐᖓᓕᒫᖅ ᑕᐃᒪᐃᑦᑐᖅ ᑕᐃᓐᓇ ᓯᕗᓂᑦᑎᓐᓂ 

ᖃᐅᔨᒪᔭᐅᔪᖃᑕᐅᓚᐅᖅᓯᒪᔪᖅ. 

 

ᐊᒻᒪᑦᑕᐅᖅ ᐅᖅᓱᐊᓗᓕᕆᔨᒃᑯᓐᓂᑦ 

ᑲᑎᒪᖃᑎᖃᖅᑐᑎᑦ ᓄᓇᕘᒥᐅᑕᐃᑦ ᑕᐅᕙᓂ 

1970-ᒥᑦ ᑲᑎᒪᖃᑎᖃᖅᑐᑎᑦ, ᑕᐃᓐᓇ 

ᑐᓴᖅᑎᑦᑎᔪᑎᒋᓗᐊᑕᓚᐅᖅᓯᒪᓪᓗᓂ ᑕᐃᒃᑯᓄᖓ 

ᐅᖅᓱᐊᓗᓕᕆᔨᐅᔪᓄᑦ. ᑖᓐᓇ ᑕᐃᒪᐃᓕᖓᔪᑐᖄᓗᒃ 

ᑕᐃᒫᒃ ᒫᓐᓇ ᓄᑖᖑᖏᑎᐊᖅᑐᖅ ᑕᐃᓐᓇ 

ᕿᓪᓛᖅᑐᖅ ᐳᑦᑕᓚᖅᐸᓪᓕᐊᔪᖅ ᐅᖅᓱᐊᓪᓚᕿᔪᖅ. 

 

ᑖᓐᓇ ᒫᓐᓇ ᐱᓕᕆᐊᖑᒋᐊᖅᓯᒪᒻᒪᖔᑦ 

ᑐᓴᖅᑎᑦᑎᒍᓐᓇᖏᓚᖓ ᑭᓯᐊᓂ ᖃᐅᔨᒪᕙᕋ 

ᑕᐃᒪᐃᖏᓐᓇᖅᑐᖅ ᐊᕐᕌᒍᓂᑦ ᐊᒥᓱᒻᒪᕆᐊᓗᓐᓂᑦ 

ᑕᐃᒃᑯᐊ ᓯᕗᓂᕆᓚᐅᖅᑕᕗᑦ 

ᓯᕗᓂᕆᓚᐅᖅᑕᕗᓂᓛᒃ ᖃᐅᔨᒪᐃᓐᓇᓚᐅᖅᑐᑦ 

ᐅᖅᓱᐊᓪᓚᕿᔪᖃᐃᓐᓇᖅᑐᖅ ᑕᐅᕙᓐᖓᑦ. 

ᓄᑖᖑᓱᕆᔭᐅᑉᐸᑦ ᒫᓐᓇ ᐱᒋᐊᓕᕋᑖᖅᑐᒋᔭᐅᑉᐸᑦ 

ᓇᓚᐅᑦᑎᖏᑦᑐᑦ ᑕᐃᒃᑯᐊ. 

ᖃᐅᔨᒪᔭᕗᓪᓕ ᓄᓇᖃᖅᑐᒍᑦ ᑕᑉᐹᓂ 

ᑕᐃᒪᐃᖏᓐᓇᖅᑐᖅ ᐃᖅᑲᐅᒪᓂᑦᑕ ᓯᕗᓂᖓᒍᑦ 

ᑕᐃᒪᐃᓕᕐᓂᑯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐱᖓᔪᐊᑦ ᑭᖑᓪᓕᐹᕐᓗ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᓇᓗᓇᖏᑦᑐᖅ 

ᐅᖃᐅᓯᐅᓯᒪᓪᓗᓂᓗ ᑕᒪᓐᓇᒎᖅ 

ᑕᐃᒪᐃᖏᓐᓇᖅᑐᑐᖄᓗᒃ. ᑖᓐᓇ 

ᐊᖏᖃᑎᒋᑦᑎᐊᖅᑕᕋ, ᐊᖏᖃᑎᒋᔭᐃᓐᓇᖅᐳᑦ. 

ᐅᓇᓕ ᐊᐱᖅᑯᑎᒋᓇᓱᒃᑲᓗᐊᖅᐸᕋ 

ᖃᐅᔨᒪᔭᐅᓇᓱᔾᔫᒥᓐᖏᓛᖅ ᓄᓇᕗᑦ 

ᒐᕙᒪᒃᑯᖏᓐᓂᑦ 

ᑕᐃᒪᐃᖏᓐᓇᖅᑐᑐᖄᓘᒐᓗᐊᖅᑎᓪᓗᒍ 

ᐊᑦᑐᐃᓂᐊᕐᒪᖔᑦ ᓂᕐᔪᑎᖁᑎᑦᑎᓐᓂᑦ 

ᐃᒪᕐᒥᐅᑕᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᒫᓐᓇ ᓱᓕ 

ᖃᓄᖅ ᐱᓕᕆᐊᖑᓯᒪᒻᒪᖔᑦ, 

ᐱᓕᕆᐊᖑᓪᓚᕆᔅᓯᒪᓕᕐᒪᖔᑦ 

ᐅᓂᒃᑳᕐᕕᐅᓯᒪᓐᖏᓐᓇᒪ. ᑖᓐᓇ 

ᖃᐅᔨᒋᐊᒃᑲᓐᓂᓚᐅᕐᓗᒍ 

ᑎᓕᔾᔪᑎᒋᒋᐊᒃᑲᓐᓂᕈᓐᓇᖅᑕᕗᑦ 

ᖃᐅᔨᓴᖅᑕᐅᒋᐊᒃᑲᓐᓂᖁᓗᒍ ᑕᐃᒃᑯᓄᖓ 

ᖃᐅᔨᒪᔨᐅᕙᑦᑐᓄᑦ ᑕᒪᑐᒥᖓ. ᑕᒪᑐᒥᖓᓖᓛ 

ᐃᒫᓃᑦᑐᒥᑦ ᓄᓇᕗᑦ ᒐᕙᒪᒃᑯᖏᑦ 

ᐊᕙᑎᓕᕆᔨᒃᑯᓂᓛᒃ ᐱᓕᕆᔪᓐᓇᓗᐊᓐᖏᒻᒪᑕ 

ᑭᓯᐊᓂ ᑎᓕᐅᕆᖃᑦᑕᕈᓐᓇᕋᑦᑕ ᑕᐃᒫᒃ 

ᐱᓕᕆᒃᑲᓐᓂᖁᓪᓗᑕ. ᑖᓐᓇ 

ᑕᑯᒋᐊᒃᑲᓐᓂᕈᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ ᒥᓂᔅᑕᕆᔭᐅᔪᖅ, ᒥᔅᑕ ᑰᓕ. 

ᐊᐱᖅᑯᑦ 431 - 3(3): ᓇᓗᓕᕆᔾᔪᑎᑦ (ᑰᓕ) 

 

ᑰᓕ: ᖁᔭᓐᓇᒦᒃ ᐅᖃᖅᑏ. ᑖᒃᓱᒧᖓᑦᑕᐅᖅ 

ᒥᓂᔅᑕᐅᔪᒧᑦ ᐊᕙᑎᓕᕆᓂᕐᒧᑦ. 

ᑐᑭᓯᕙᓪᓕᐊᖏᓐᓇᕋᑦᑕ ᑕᒪᒃᑯᐊ ᖃᐅᑕᒫᑦ 

ᖃᓄᐃᑉᐸᓪᓕᐊᔪᓂᒃ, ᐱᓗᐊᖅᑐᒥᑦ ᐃᓄᑦᑎᒍᑦ. 

ᐊᐱᖅᑯᑎᖃᕋᒪ ᒥᓂᔅᑕᒧᑦ ᑕᒪᒃᑯᐊ ᓇᓄᐃᑦ 

ᐱᔾᔪᑎᒋᓪᓗᒋᑦ ᓄᓇᒥ ᖃᓄᕐᓗ ᐊᑦᑐᐃᖃᑦᑕᕐᒪᖔᑕ. 

ᒫᓐᓇᓵᕈᓘᓚᐅᖅᑐᖅ ᐊᐅᔭᐅᖅᑲᐅᔪᕐᓗᑭᐊᖅ 

ᐅᖃᓕᒫᓚᐅᕋᒪ ᑖᒃᑯᓇᓂ ᑐᓴᒐᒃᓴᓃᑦᑐᓂᒃ 

ᐃᒪᓐᓇᐃᓕᖓᔪᓂᑦ, ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑕᕋ ᑖᓐᓇ ᐃᒪᓐᓇᐃᓕᓂᖓ. 

(ᑐᓵᔨᑎᒍᑦ) ᓇᓄᐃᑦ ᑑᒑᓕᐅᑉ ᓂᕿᒥᓂᖏᓐᓂᑦ 

ᓂᕆᔪᒻᒪᐅᓕᕐᒪᑕ (ᑐᓵᔨᑎᒍᑦ ᓄᖅᑲᖅᑐᖅ) 

ᓇᓄᐃᒡᒎᖅ ᓂᕆᔪᓐᓇᖅᓯᒻᒪᕆᑦᑐᐊᓗᐃᑦ 

ᓂᕐᔪᑎᕕᓂᕐᓂᑦ, ᕿᓚᓗᒐᕕᓂᕐᓂᑦ, 

ᐊᕐᕕᕕᓂᐊᓗᓐᓂᓪᓗ. ᐅᐊ! 

 

>>ᐃᓪᓚᖅᑐᑦ 

 

ᒥᓂᔅᑕ ᐊᐱᕆᔭᕋ ᓂᕆᖃᑦᑕᖅᑕᖏᑦᑎ ᑳᓐᓂᖏᑦ 

ᐊᓯᓐᖑᖅᑐᕕᓂᐊᓘᒻᒪᑕ. ᑖᓐᓇᖃᐃ ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᐳᖅ ᓲᖅ ᑕᒪᑐᒥᖓ 

ᑕᐃᒪᓐᓇᐃᓕᐅᓕᑲᓪᓚᒻᒪᖔᑕ ᓇᓄᐃᑦ ᓄᓇᕗᒻᒥ? 

ᖁᔭᓐᓇᒦᒃ ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᑦᑕᐅᖅ ᑕᒪᓐᓇ 

ᐊᐱᖅᑯᑎᑦᑎᐊᕙᒃ. ᑕᒪᓐᓇ ᐅᑉᐱᕆᒍᕕᐅᒃ ᑕᐃᒫᒃ 

ᓄᑖᖑᒻᒪᖔᑦ ᑕᐃᒪᑐᖅ...ᐅᑉᐱᕆᓐᖏᑕᕋᓕ 

ᓄᑖᖑᓂᖓᓂᑦ ᑕᒪᓐᓇ. ᑕᐃᒪᓐᖓᑦ 

ᐊᕐᕕᖃᓕᓚᐅᖅᓯᒪᓐᓂᕐᒪᑦ, 

ᕿᓚᓗᒐᖃᓕᓚᐅᖅᓯᒪᓐᓂᕐᒪᑦ ᓇᓄᖅᑕᖃᓕᖅᑐᓂᓗ 

ᑕᐃᒪᐃᖏᓐᓇᖅᑐᖅ ᑕᒪᒃᑯᓂᖓ ᓂᕆᔭᒃᓴᓂᑦ 

ᑕᐃᒃᑯᐊ ᐅᖅᓱᓕᓐᓂᑦ ᐱᓗᐊᖅᑐᒥᑦ 

ᓂᕆᔪᒪᓪᓗᐊᕐᒪᑕ ᓇᓄᐃᑦ. 

ᑕᒪᒃᑯᓂᖓᓗ ᑭᓱᑐᐃᓐᓇᕐᓂᑦ ᓂᕆᖃᑦᑕᕐᒪᑕ 

ᓂᕆᔭᒃᓴᕋᓛᓂᒃ ᐊᑐᐃᓐᓇᖅᑕᖃᑐᐊᖅᐸᑦ. 

ᐅᑉᐱᕆᔭᐅᖃᑦᑕᖅᑑᒐᓗᐊᑦ ᓯᑯᐃᓐᓇᕐᒥ, ᓇᑦᑏᓐᓇᕐᓂᑦ 

ᓂᕿᖃᖅᑐᕆᔭᐅᓪᓗᑎᒃ ᑕᐅᕙᒃᑯᓇᓐᖓᑦ 

ᑐᓴᖅᑎᑕᐅᓇᓱᑉᐸᒃᑲᓗᐊᖅᑐᑎᒃ ᑕᒪᓐᓇ ᓱᓕᓐᖏᒻᒪᑦ. 

ᓯᑰᓐᖏᑦᑑᒐᓗᐊᒥ, ᓇᑦᑎᐅᓐᖏᑦᑑᒐᓗᐊᓂᑦ 

ᓂᕆᔪᓐᓇᕐᒪᑕ ᑕᐃᒃᑯᐊ ᑕᐃᒪᓐᖓᓕᒫᕐᓗ 

ᑕᐃᒪᐃᑦᑐᑎᒃ ᓇᓄᐃᑦ ᖃᐅᔨᒪᒐᑦᑎᒍ. ᑕᒪᓐᓇ 

ᑐᓴᖅᑕᐃᑦ ᐸᐃᑉᐹᑎᒍᑦ ᑐᓴᒐᒃᓴᑎᒍᑦ 

ᐅᑉᐱᕆᓐᖏᓪᓗᒍ, ᒪᓐᓇᓕ ᑕᐃᒪᓐᖓᑦ ᓂᕿᖃᕐᒪᑕ 

ᓂᕆᔪᓐᓇᖅᑕᓕᒫᒥᓂᒃ ᐊᑐᐃᓐᓇᐅᑐᐊᖅᐸᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᒻᒪ ᖃᐅᔨᒪᔪᖓ 

ᐊᒥᓱᓄᑦ ᑐᓵᔪᓄᑦ ᖁᔭᒋᔭᐅᑦᑎᐊᖅᑐᑦ ᑕᐃᒫᒃ 

ᐅᖃᖅᑎᓪᓗᑎᑦ. ᐃᒫᒡᓕ ᓇᓄᐃᑦ ᒥᒃᓵᓄᑦ ᐱᓗᐊᖅᑐᒥᑦ 

ᐃᓚᕗᑦ ᓄᓕᐊᕗᑦ ᓄᓇᓕᖕᓂ, ᓄᓇᓕᕋᓛᓂᓪᓗ 

ᑲᑉᐱᐊᓱᒃᑐᒻᒪᕆᐅᓲᖑᖕᒪᑕ ᓇᓄᕐᓂᑦ 

ᐅᓗᕆᐊᒋᔭᒻᒪᕆᐊᓘᖕᒪᑕ. ᑖᓐᓇ ᐱᔾᔪᑎᒋᓪᓗᒍ 

ᓂᓪᓕᕈᑎᒋᓗᐊᖅᑕᕋ ᐅᖃᖅᑏ, ᐅᓇ ᐃᓚᖓᓂᑦ 

ᓱᓕᑦᑎᐊᖏᑦᑐᒥᑦ ᐅᒃᐱᕈᓱᒃᑎᑕᐅᖃᑦᑕᓕᕋᑦᑕ ᑕᐃᒃᑯᐊ 

ᑕᒫᓃᓕᖅᑎᓪᓗᒍ ᑖᒻᓇ ᐅᓂᒃᑳᖅ ᐅᖃᓕᒫᕋᔭᕈᑦᑎᒍ 

ᑕᐃᒃᑯᐊᒎᖅ ᑭᐅᒋᐊᒃᑲᓐᓂᓚᐅᕐᒪᑕ ᑕᒡᕙᓂ ᑎᒥᖓᓂ 

ᐅᖃᖅᑲᐅᔭᕐᒪ World Wildlife Fund ᒥᒃᓵᓄᑦ. 

ᐃᓄᐃᓪᓕ ᑐᑭᓯᐊᔫᔮᕐᒪᑕ ᐊᒥᓱᓐᖑᓗᐊᓕᕐᓂᑯᒥᖕᓄᑦ 

ᓇᓄᐃᑦ ᐊᒥᓲᓂᖅᓴᐅᓕᕐᒪᑕ 50 ᐊᑦᕌᒎᓕᖅᑐᓂᑦ, 

ᖃᐅᔨᒪᓪᓚᑖᖅᑐᖓᑦᑕᐅᖅ ᐅᕙᖓ, 60 ᐅᖓᑖᓂ 

ᐅᑭᐅᖃᕋᒪ. 

 

ᓇᓄᐃᑦ ᐊᒥᓱᓐᖑᖅᐹᓪᓕᕐᓂᖏᓐᓄᑦ ᓄᓇᓕᖕᓄᑦ 

ᑎᑭᖃᑦᑕᓕᕐᒪᑕ ᑖᓐᓇ ᐱᔾᔪᑎᒋᓪᓗᒍ ᒥᓂᔅᑕ 

ᐊᐱᕆᒃᑲᓐᓂᕈᒪᔭᒋᑦ, ᖁᐊᖅᓵᕐᓇᖅᑐᒦᖃᑦᑕᓕᕐᒪᑕ 

ᓇᓄᐃᑦ ᑎᑭᒃᑳᖓᒥ ᓄᓇᓕᖕᓄᑦ ᐊᓯᕙᖅᑎᓄᓪᓗ 

ᐊᖑᓇᓱᒃᑐᓄᑦ. ᐃᓚᖓᓂᑦ 

ᑐᖁᑕᐅᒋᐊᖃᓕᖃᑦᑕᖅᖢᑎ. ᒥᓂᔅᑕᖃᐃ 

ᐅᖃᕈᓐᓇᖅᐳᖅ ᓯᕗᓪᓕᖅᐹᒥᑦ ᑭᓇ ᐃᓱᒪᓕᐅᖅᑎᐅᕙ 

ᓇᓄᖅ ᐅᓗᕆᐊᓇᖅᓯᖕᒪᖔᑦ ᐊᖑᓇᓱᒃᑎᒧᑦ, 

ᓄᓇᓕᖕᓄᑦ, ᓄᑕᖅᑲᓄᑦ. ᑭᓇ ᑖᔅᓱᒥᖓ 

ᓇᓗᓇᐃᕆᒋᐊᖃᖅᐸ ᑖᓐᓇ ᓇᓄᐃᑦ 

ᐅᓗᕆᐊᓇᖅᑐᒦᓯᒪᓕᕐᒪᑦ ᓄᓇᓕᖕᓂ ᓇᓄᕐᓂᑦ, ᐃᓛᒃ 

ᐃᓄᖕᓂᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ. ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᓱᖅᑐᖅ ᑕᒪᑐᒥᖓ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒻᒪᕆᒃᐸᕋ ᒥᔅᑕ ᑰᓕ. ᑕᒪᓐᓇ ᐊᒥᓱᓄᑦ 

ᐊᐱᖅᑯᓯᕆᔭᐅᖕᒪᑦ ᓄᓇᖅᑲᑎᒋᔭᑦᑎᓐᓂ ᑕᒫᓂ. 

ᑕᐃᒃᑯᐊ World Wildlife Fund 

ᐃᑲᔪᖅᑎᒋᖃᑦᑕᖅᑕᕗᑦ ᑕᒪᒃᑯᓂᖓ ᓈᓴᐃᓂᕐᓂᑦ, 

ᖃᐅᔨᓴᕐᓂᕐᒥᑦ ᓇᓄᕐᓂᑦ ᑮᓇᐅᔭᖃᖅᑎᑦᑎᓂᕐᒥᑦ 

ᐃᑲᔪᖅᑎᒋᕙᒃᑕᕗᑦ ᑕᐃᒃᑯᐊ 

ᓯᕐᓈᖅᑎᐅᖃᑕᐅᖏᒻᒪᑕ ᑕᒫᓂ. 

 

ᑐᓴᖅᑎᑕᐅᓯᒪᒐᑦᑕ ᑕᐃᒪᓐᖓᑦ 1970-ᒦᑎᓪᓗᒋᑦ 

ᓇᓄᐃᑦ ᓇᓄᑭᒡᓕᓪᓚᕆᓚᐅᖅᓯᒪᒐᓗᐊᕐᒪᑦ 

ᑕᐃᒪᓐᖓᑦ ᖃᐅᔨᓴᖅᑕᐅᖏᓐᓇᖅᑐᑦ ᒫᓐᓇ 

ᐊᒥᓱᕈᖅᐸᓪᓕᐊᔪᑦ ᖃᐅᔨᖃᑦᑕᖅᑕᕗᑦ. ᐃᓛᒃ, ᑖᓐᓇ 

ᓱᓕᔪᖅ ᖁᐊᖅᓵᕐᓇᖅᑐᒦᑎᑦᑎᕙᒃᑐᑦ ᓇᓄᐃᑦ 

ᐅᕙᖓᓘᓐᓃᑦ ᑕᒡᕙ ᐊᐅᔭᖅ ᑐᐱᖅᓯᒪᑎᓪᓗᑕ 

ᓄᓕᐊᕋᓗ ᐃᕐᖑᑕᕗᓪᓗ ᑎᑭᕌᖅᑕᐅᒐᑦᑕ ᐃᓚᒌᓄᑦ 

ᐊᑎᖅᑕᓕᖕᒧᑦ ᐃᓛᒃ ᓇᓄᕐᒧᑦ ᑕᒫᓂ ᑐᐱᑦᑕ 

ᑭᒡᓕᖓᓃᑦᑐᖃᒻᒪᕆᒃᑎᓪᓗᒍ 

ᑲᑉᐱᐊᓇᒻᒪᕆᓚᐅᕐᒥᖕᒪᑦ ᑕᐃᒪᐃᖃᑦᑕᕐᒪᑕ. 

 

ᑖᒃᑯᐊ ᑭᒃᑯᑦ ᐅᖃᕈᓐᓇᕐᒪᖔᑕ 

ᖁᐊᖅᓵᖕᓇᖅᑐᒦᑎᑦᑎᔪᓐᓇᖅᑐᓂᑦ, 

ᖁᐊᖅᓵᕐᓇᖅᑐᒦᑦᑐᒥᑦ ᑭᒃᑯᑦ ᐅᖃᕈᓐᓇᕐᒪᖔᑕ 

ᐊᐱᕆᖕᒪᑦ. ᑖᓐᓇ ᑲᐱᐊᓇᖅᑐᒦᑎᑕᐅᒐᔭᖅᑐᑦ ᑕᕝᕙ 

ᐅᖃᕈᓐᓇᓪᓚᕆᒃᑐᑐᐊᖅ. ᐃᕝᕕᐅᒍᕕᑦ 

ᑎᕌᖅᑕᐅᒍᕕᑦ ᐃᖅᓯᓵᖅᑕᐅᓕᕈᕕᑦ ᐃᕝᕕᑦ ᑕᐃᒪ 

ᐅᖃᕈᓐᓇᖅᐳᑎᑦ ᑐᖁᓪᓗᒍᓘᓐᓃᑦ 

ᑐᖁᖏᓪᓗᖑᓘᓐᓃᑦ ᕿᒫᑎᓐᓇᓱᑐᐃᓐᓇᕐᓗᒍᓘᓐᓃᑦ 

ᖁᑭᕐᓗᒍᓘᓐᓃᑦ. ᐃᕝᕕᑦ ᑕᕝᕙ ᐅᖃᕈᕕᑦ ᑕᒪᓐᓇ 

ᓈᒻᒪᒋᔭᐃᑦ ᐊᑐᕐᓗᒍ ᐊᑐᕈᓐᓇᖅᐸᑦ. ᐊᖑᓇᓱᒃᑏᑦ 

ᑕᐃᒪ ᐃᒻᒥᖕᓂᒃ ᓴᐳᑎᓯᒪᓇᓱᒋᐊᖃᕐᒪᑕ ᐊᒻᒪᑦᑕᐅᖅ 

ᐃᓚᒥᓂᒃ ᓴᐳᑎᓯᒪᓇᓱᒋᐊᖃᕐᒪᑕ ᑭᓱᖁᑎᒥᓂᒡᓗ. 

 

ᐅᕙᒍᑦ ᐅᖃᕋᓗᐊᕈᑦᑕ ᐃᒫᒃ 15 ᐃᓯᒐᓂᓪᓘᓐᓃᑦ 

ᐅᖓᓯᖕᓂᖃᓕᖅᐸᑦ 50 ᐃᓯᒐᓂᓪᓘᓐᓃᑦ 

ᐅᖓᓯᖕᓂᖃᓕᖅᐸᑦ ᑕᐃᒪ ᓈᒻᒪᒃᑲᔭᖏᒻᒪᑦ, ᐃᓕᔅᓯ 

ᑕᕝᕙ ᖁᐊᖅᓵᕐᓇᕐᓂᓯ ᓴᐳᑎᓯᒪᓇᓱᒋᐊᖃᕐᓂᓯ 

ᒪᓕᒡᓗᒍ ᐅᖃᕈᓐᓇᖅᐳᓯ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑐᖏᓕᖓᓂᑦ ᐃᓚᒋᐊᕈᑦ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ. ᑖᓐᓇ ᒥᓂᔅᑕ ᐊᓕᐊᓇᐃᒋᔭᐅᔪᖅ 

ᑐᓵᔪᑦ. ᑕᐃᒪᓐᓇᐃᓕᔾᔪᑎᒋᓗᐊᖅᑕᕋ ᑖᓐᓇ 

ᓄᑕᐅᓐᖏᓗᐊᕋᓱᒋᓕᖅᖢᒍ ᒪᓕᒐᖅ ᐃᓕᖅᑯᓯᐅᔪᖅ 

ᖃᓄᖅ ᐋᖅᑭᒃᑕᐅᖃᑦᑕᕐᒪᖔᑦ 

ᐃᓱᒪᓕᐅᖃᑦᑕᕐᒪᖔᑕ ᖁᐊᖅᓵᕐᓇᑎᒃ. ᐃᓚᖏᑦ 

ᐆᒪᔪᓕᕆᔨᒥᑦ ᑭᓯᐊᓂ ᐅᑕᖅᑭᓕᓲᖑᖕᒪᑕ ᑕᐃᓐᓇ 

ᑭᓯᐊᓂ ᐅᖃᖅᐸᑦ. 

 

ᐅᖃᕈᓐᓇᖅᑐᖓ ᑕᐃᓐᓇ ᓴᑭᒋᓚᐅᖅᓯᒪᔭᕋ 

ᓄᓕᐊᕐᒪ ᐊᑖᑕᖓ ᐃᓅᔪᓐᓃᖅᑐᑐᖃᐅᔪᖅ 

ᐃᑦᑐᐊᖅᑕᐅᓚᐅᖅᓯᒪᔪᒃ ᓄᓕᐊᕇᒃ ᑐᐱᒃᑯᑦ, 

ᖁᑭᐅᑎᖃᕋᓗᐊᕋᒥ ᐊᑐᐃᓐᓇᐅᒐᓗᐊᖅ 

ᐊᑐᐃᓐᓇᐅᖏᒻᒪᑦ ᐸᑭᓂᒍᓐᓇᖏᓐᓇᒥᐅᒃ ᓱᑯᖕᒪᒍ 

ᐊᓂᔪᖅ. ᐊᓂᓕᖅᑎᓪᓗᒍ 

ᐊᓐᓄᕌᕌᓂᓐᖏᒃᑲᓗᐊᖅᖢᓂ ᖁᑭᐅᑎᖓᓗ 

ᑎᒍᓪᓗᓂᐅᒃ ᐊᓂᓪᓗᓂ 

ᒪᑭᑕᓕᕋᓗᐊᖅᐳᖔᓚᓚᐅᖅᓯᒪᔪᖅ ᓇᓄᕐᒧᑦ. 

ᑖᔅᓱᒧᖓ ᖁᑭᓐᖏᒻᒥᔮᓗᐊ, ᑐᖁᓐᖏᒻᒥᔮᓗᐊ 

ᑖᔅᓱᒧᖓ ᖁᑭᐅᑎᒥᓄᑦ ᑐᓗᖅᖢᓂᐅᒃ ᕿᖓᖓᒍᑦ. 

ᕿᒫᓯᔪᖅ ᑐᖁᓐᖏᒻᒥᔭᖓ. ᑖᓐᓇ 

ᖁᐊᖅᓵᕐᓇᖅᑰᖅᑐᖅ ᑕᐃᒪᓐᓇ ᐃᓕᕋᓱᖃᑦᑕᕐᒪᑕ 

ᐃᓄᐃᑦ. 

 

ᒥᓂᔅᑕᖃᐃ ᑖᓐᓇ ᒪᓕᒐᖅ 

ᐋᖅᑭᑦᑎᐊᕆᐊᒃᑲᓐᓂᕈᓐᓇᖅᐹ. ᓇᓄᐃᑦ 

ᑐᖂᑦᑎᒍᑎᒃ ᐃᓄᖕᒥᒃ ᓂᕆᑐᐃᓐᓇᕆᐊᖃᕐᒥᖕᒪᑕ. 

ᑕᐃᒪᐃᑦᑐᖃᓚᐅᖅᓯᒪᓪᓗᓂᓗ ᑲᖏᖅᖠᓂᐅᑉ 

ᖃᓂᒋᔮᓂ. ᑖᓐᓇ ᑕᐃᒪᐃᑕᐅᖁᓇᒍ ᒪᓕᒐᖃᐃ 

ᑖᓐᓇ ᐋᖅᑭᑦᑎᐊᕈᓐᓇᖅᐸᐃ ᒪᓕᒋᐊᖃᖅᑕᖓ 

ᓇᓗᓇᓐᖏᑦᑎᐊᓕᕐᓗᒍ 

ᖁᐊᖅᓵᕐᓇᖅᑐᒦᓗᐊᖃᑦᑕᕐᒪᑕ, ᕿᒻᒥᓂᓪᓘᓐᓃᑦ 

ᑐᖁᕋᐃᖃᑦᑕᕐᒪᑕ, ᑕᕝᕙ ᑕᐅᑐᒃᑐᖅ ᐃᓄᒃ.  

 

ᑖᓐᓇ ᐱᔾᔪᑎᒋᓪᓗᒍ ᒥᓂᔅᑖ ᐊᖏᕈᓐᓇᖅᐲᑦ ᑖᓐᓇ 

ᒪᓕᒐᖅ ᐋᖅᑭᑦᑎᐊᕆᐊᒃᑲᓐᓂᓚᐅᖅᓯᐅᒃ 

ᐃᓄᖁᑎᕗᑦ ᐃᓕᕋᓱᑐᐃᓐᓇᖏᓪᓗᑎᒃ ᐱᖁᑎᒥᖕᓂᒃ 

ᐃᓄᖕᓂᓪᓗ, ᕿᒻᒥᖁᑎᒥᖕᓂᒡᓗ 

ᐸᐸᑕᐅᑦᑎᐊᕆᐊᖃᕐᒪᑕᑦᑕᐅᖅ. ᖁᔭᓐᓇᒦᒃ ᐅᖃᖅᑏ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐊᕙᑎᒥᐅᑕᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᐊᖏᖅᐳᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ 

ᐊᑯᓪᓕᕐᒥᑦ, ᒥᔅᑕ ᓂᓐᖓᖅ.  

 

ᐊᐱᖅᑯᑦ 432 - 3(3): ᐃᒥᑦᑎᐊᕙᒻᒧᑦ 

ᐃᓱᒫᓗᓐᓇᖅᑐᑦ ᑰᒑᕐᕈᒻᒥ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐄ, ᐊᓕᐊᓇᐃᑦ 

ᐅᓪᓗᒥ ᑕᓪᓕᒥᖅᓱᖅ. ᑖᓐᓇ ᐅᓪᓗᒥᒧᑦ 

ᑐᑭᓯᒋᐊᕐᕕᒋᔪᒪᑐᐃᓐᓇᖅᖢᒍ ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ ᐊᐱᕆᓂᐊᕋᒃᑯ, 

ᐊᒻᒪᓗ ᖃᐅᔨᒪᖅᑰᖅᑐᒍᑦ ᑕᐃᓐᓇ 

ᑲᑎᒪᔨᐅᖃᑎᒋᔭᕋᓗ, ᖃᐅᔨᒪᔪᒍᑦ ᓇᓗᓇᓐᖏᑦᑐᖅ 

ᐅᓪᓗᒥ ᑕᓪᓕᕐᒥᐅᑎᓪᓗᒍ ᓇᓄᐃᑦ ᐲᑦᓴᒧᑦ 

ᐅᐃᕆᑦᑐᑦ, ᐲᑦᓴᑐᕈᒪᖃᑦᑕᓕᕋᒥᒃ ᑕᐃᒪ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᑕᐃᓐᓇ ᐊᐱᕆᔪᒪᕙᕋ ᐃᓚᓐᓇᕋᑦᑕᐅᖅ. 

ᑕᒪᓐᓇ ᐃᒪᖅ ᑰᒑᕐᔫᑉ ᐃᓗᐊᓂ ᑕᕆᐅᖑᖃᑦᑕᓕᕐᒪᑦ 

ᐅᑭᐅᒃᑯᑦ ᐊᒻᒪᓗ ᑕᒪᓐᓇ ᐃᒪᖅ, 

ᐃᒪᑦᓴᐅᓐᖏᑐᐃᓐᓇᖏᑦᑐᖅ ᐃᒥᕐᓂᐊᕐᓗᒍ, 

ᐊᓐᓄᕌᓄᓪᓗ ᑎᒥᒧᓪᓗ ᐃᖅᓯᒍᑎᒋᓇᓱᒃᖢᒍ 

ᐱᐅᔪᓐᓃᖃᑦᑕᖅᑐᐊᓘᖕᒪᑦ ᐅᑭᐅᒃᑯᑦ ᐊᒻᒪᓗ 

ᐃᓚᖏᑦ ᐃᓄᐃᑦ ᐃᓚᖃᑦᑎᐊᓐᖏᑦᑐᑦ, 

ᓯᑭᑑᖃᑦᑎᐊᓐᖏᑦᑐᑦ ᓂᓚᒃᑕᕐᓂᖅ ᐊᔪᖅᑐᑎᒃ, 

ᐃᒻᒥᓂᓪᓗ ᐃᒥᖅᑕᕐᓂᖅ ᐊᔪᖅᖢᑎᒃ. ᑖᓐᓇ 

ᐱᓕᕆᐊᕆᖕᒪᒍ ᖁᔭᒋᑦᑎᐊᖅᑕᕋ ᐊᒃᓱᐊᓗᒃ. 

ᐊᕐᕌᓂᑐᖃᖅ ᐱᓇᓱᐊᕐᒪᒍ. ᑐᓴᕆᐊᕈᒪᔭᕋᓕ, 

ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑎᖃᕐᒪᑦ; ᓇᓃᓕᖅᐱᓯ 

ᑖᒃᓱᒪ ᐸᕐᓇᒥᐊᖑᔪᒧᑦ? ᐃᒪᑦᑎᐊᕆᒃᑐᒥᑦ 

ᐃᒥᖅᑕᕐᕕᖃᕆᐊᖃᕋᑦᑕ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᒃ, ᑲᑎᒪᔨᐅᖃᑎᒪ 

ᐊᐱᕆᖕᒪᖓ ᑕᒪᑐᒥᖓ.  ᐃᒻᒪᖃ ᐅᓪᓗᒥ 

ᐅᓪᓗᕐᒥᑕᕐᓇᖅᓯᑉᐸᑦ ᐲᑦᓴᑐᕆᐊᖅᑐᕈᑎᒍᓐᖓ, 

ᐲᑦᓴᕈᓕᖅᑎᑖᓗᒋᒐᕕᓐᖓ. 

 

ᐃᓛᒃ, ᑖᓐᓇ ᐃᒪᑦᑎᐊᕙᐅᑉ ᒥᒃᓵᓄᑦ ᑰᒑᕐᔪᖕᒥ, 

ᑰᒑᕐᔪᒃ ᐅᐱᕐᖔᖅ ᐃᒪᖓ ᑭᐊᔅᓯᓚᕐᒥᖕᒪᑦ, 

ᑭᐊᑦᑑᓕᓚᐅᕐᒪᑦ ᑕᕆᐅᒧᑦ ᐃᒻᒥᓚᐅᕐᒥᒻᒪᑦ ᑖᓐᓇ 

ᐃᒪᖃᕐᕕᐊ. ᐊᓯᐊᓂᑦ ᐃᒥᖅᑕᕐᕕᒻᒥᑦ 

ᐊᑐᖃᑦᑕᕋᔭᖅᑐᒥᑦ ᓇᓗᓇᐃᖅᓯᓯᒪᔪᒍᑦ 

ᐊᑐᖅᑕᐅᐱᓪᓚᒋᐊᖃᓚᐅᖅᑐᒥᑦ 

ᑕᐃᒪᓐᓇᐃᑦᑐᒃᑰᓕᕌᖓᑕ. ᑭᓯᐊᓂ ᑕᒪᑐᒪ 

ᐃᒪᖃᕐᕕᐊᑕ ᐃᒥᖅᑕᕐᕕᐊᑕ ᒥᒃᓵᓄᑦ ᑖᒃᑯᐊ 

ᕼᐋᒻᒪᓚᒃᑯᑦ ᐱᓕᕆᖃᑎᒋᔭᕗᑦ ᑕᒪᓐᓇ 

ᕿᒥᕐᕈᓪᓗᑎᒍ ᖃᓄᖅ ᐃᒪᑦᑎᐊᕙᒻᒥᑦ 

ᐃᒪᖃᕋᔭᕐᒪᖔᑕ ᑰᒑᕐᔪᖕᒥᐅᑦ. ᑕᐃᒪ 

ᐅᒥᐊᕐᔪᐊᖅᑕᐅᒻᒥᑉᐸᑕ ᐊᐅᔭᐅᓂᐊᖅᑐᖅ 

ᐃᒥᖅᑕᕐᕕᒃᓴᒥᑦ ᓄᑖᒥᑦ ᒥᓪᓗᐊᕈᑎᖃᕐᕕᒻᒥᒃ 

ᑎᑭᕝᕕᐅᓇᔭᖅᑐᑦ, ᑎᑭᑉᐸᓪᓗ ᓴᓇᔭᐅᒋᐊᓕᕋᔭᖅᑐᓂ 

ᑕᐃᑲᓂ ᑯᒑᕐᔪᖕᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᐸᕋ. ᐅᒥᐊᕐᔪᐊᖅ ᑎᑭᓚᐅᖅᑎᓪᓗᒍ 

ᐲᑦᓴᑐᕆᐊᖅᑐᖃᑎᒋᓛᖅᐸᕋ ᑕᐃᓐᓇ. 

 

ᐅᖃᖅᑎᑦᑎᔩ, ᕼᐋᒻᓚᒃᑯᖅᑲᐃ 

ᐅᖃᐅᑎᔪᓐᓇᕐᓂᐊᖅᐸᐃᑦ ᖃᐅᔨᒪᓕᐊᓂᒃᐸᓪᓗ 

ᐅᕝᕙ ᓂᕆᐅᖁᓪᓗᒋᑦ ᒥᓪᓗᐊᕈᑎᖑᓂᐊᖅᑐᒥᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 

ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖃᐅᔨᒪᓕᐊᓂᓐᓂᓐᖏᑉᐸᑕ 

ᐅᖃᖃᑎᒋᓂᐊᖅᐸᕗᑦ, ᐃᓱᒪᕗᖓᓕ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓕᐊᓂᒐᓱᒐᓗᐊᒧᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑯᓱᒐᖅ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᖁᑦᑎᒃᑐᒥᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 433 - 3(3): ᓄᓇᕗᑦ ᒐᕙᒪᒃᑯᑦ 

ᐊᑐᐊᒐᖓᑦ ᓄᖑᔪᐃᑦᑐᓕᕆᓂᕐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐊᐱᕆᒍᒪᔭᕋ ᒥᓂᔅᑕ ᐃᖏᕐᕋᔪᓕᕆᔨᒃᑯᓐᓂᑦ. 

 

ᔫᓂ 6, 2006-ᖑᑎᓪᓗᒍ ᒥᓂᔅᑕ 

ᓴᖅᑭᑎᑦᑎᓚᐅᖅᓯᒪᖕᒪᑦ ᓄᖑᔪᐃᑦᑐᓕᕆᓂᕐᒧᑦ 

ᑕᒪᓐᓇ ᖃᓄᐃᓕᐅᖅᑕᐅᓂᐊᕐᒪᖔᖅ ᐅᖃᖅᓯᒪᓪᓗᓂ 

ᓄᓇᕗᑦ ᒐᕙᒪᒃᑯᖏᑦ ᕿᓂᕐᓂᐊᕐᓂᖏᓐᓄᑦ 

ᓄᖑᔪᐃᑦᑐᓂᒃ ᖃᓄᐃᒃᓴᖏᓐᓂᕋᖅᑕᐅᓗᑎᒃ. 

ᑕᐃᒪᐃᑦᑐᒥᒃ ᐊᐱᖅᑯᓯᖃᕐᓂᐊᖅᐳᖓ. 

 

ᐅᖃᖅᑏ, ᑖᓐᓇ ᓯᕗᓪᓕᖅᐹᖅ ᓇᒻᒪ 2 ᑖᒃᑯᐊ 

ᓄᖑᔪᐃᑦᑐᓕᕆᓂᕐᒧᑦ ᐊᑐᐊᒐᖓᑦ ᒐᕙᒪᒃᑯᑦ 

ᓄᓇᕗᒻᒥᐅᑦ ᑖᒃᑯᐊ 

ᐃᑲᔪᖅᑐᖅᑕᐅᓂᖅᓴᐅᒋᐊᖃᕐᒪᑕ 

ᐅᔭᕋᖕᓂᐊᖅᑐᖃᓕᕌᖓᑦ ᓄᖑᔪᐃᑦᑐᓂᑦ. 

ᖃᓄᐃᑦᑐᓂᒃ ᐊᑐᐊᒐᖃᖅᐱᓯ ᓄᓇᕗᑦ ᒐᕙᒪᒃᑯᖏᑦ 

ᑕᐃᒪᓐᓇ ᐃᓱᒪᖅᓴᖅᓯᐅᕈᑎᖃᖃᑦᑕᖁᓪᓗᒋᑦ 

ᓄᓇᕗᒻᒥᐅ ᓄᖑᔪᐃᑦᑐᓕᕆᓂᕐᒥᑦ ᒐᕙᒪᒃᑯᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑦᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᓱᖃᕐᒪᑦ ᑖᒃᑯᐊ ᒥᑦᓵᓄᑦ. 

ᑎᑎᕋᑦᑎᐊᖅᓯᒪᔫᒐᓗᐊᑦ ᑕᕝᕙᓂ ᑖᒃᑯᐊ 

ᓇᓪᓕᑭᑖᖅᑐᒋᑦ ᖃᓄᐃᑉᐸᓪᓕᐊᓂᖏᑦ 

ᒪᓕᒃᑕᐅᖃᑦᑕᖅᑐᑦ ᑕᒪᒃᑯᐊᓗ ᐊᑐᖅᑕᐅᖃᑦᑕᖅᑐᑦ 

ᑲᒻᐸᓂᐅᔪᓄᑦ. ᐊᒻᒪᓗ ᖃᓄᖅ 

ᐱᕙᓪᓕᐊᓂᖃᕆᐊᖃᕐᒪᖔᑕ ᐊᕙᑎᓕᕆᔨᒃᑯᓐᓄᑦ  

ᑲᒪᒋᔭᐅᖃᑦᑕᖅᑐᓂ ᐅᓗᕆᐊᓇᖅᑕᐃᓕᒪᖁᓪᓗᒋᑦ 

ᐅᔭᕋᖕᓂᐊᖅᑏᑦ, ᐅᔭᕋᒃᑕᕆᐊᖑᔪᑦ ᓄᖑᔪᐃᑦᑐᓂᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐃᓚᒋᐊᕈᑦ ᓯᕗᓪᓕᖅᐹᖅ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑕᕝᕙᓂ ᑕᓪᓕᒪᖓᓂ ᐅᖃᖅᓯᒪᖕᒪᑦ 

ᓄᖑᔪᐃᑦᑐᖅᓯᐅᕐᓗᓂ ᓄᓇᕗᒻᒥ 

ᓄᓇᓕᖕᓂᒥᐅᑕᐅᔪᑦ ᖃᓂᒋᔭᐅᓛᖑᔪᑦ 

ᖃᓄᐃᓕᐅᕆᐊᖃᕐᓂᖏᓐᓄᑦ 

ᐃᑲᔪᖅᑕᐅᔪᓐᓇᖃᑦᑕᕐᒪᑕᒎᖅ. ᖃᓄᖅ ᑕᐃᒪᓐᓇ 

ᐃᑲᔪᖃᑦᑕᕐᓂᐊᖅᐱᓯ ᓄᓇᓕᖕᓂᑦ ᖃᓂᒋᔭᐅᔪᓂᑦ? 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑕᕝᕙᓂ ᐋᖅᑭᑦᑎᐊᖅᓯᒪᔪᑦ ᑕᕝᕙᓂ 

ᓄᓇᑖᕈᑎᒋᔭᐅᔪᓂᑦ ᑎᑎᕋᖅᓯᒪᑦᑎᐊᖅᑐᓂ. ᑕᒪᓐᓇ 

ᓴᓇᔭᐅᕕᐅᓂᐊᖅᑐᖅ ᐃᑲᔪᕈᖅᑎᖃᕐᓂᐊᖏᑉᐸᑕ 

ᓄᓇᕗᒻᒥᐅᓄᑦ ᐅᕝᕙᓘᓐᓃᑦ 

ᐃᒃᐱᒍᓱᒃᑎᑕᐅᓂᐊᖅᐸᑕ ᐊᕙᑏᓪᓗ ᐃᓄᐃᓪᓗ 

ᐊᒻᒪᓗ ᐱᑕᖃᖅᑐᑦ ᓄᓇᕗᑦ 

ᐊᕙᑎᓕᕆᔨᒃᑯᖏᒃᑯᑎᒎᕆᐊᖃᖅᑐᑦ 

ᖃᐅᔨᓴᖅᑕᐅᓗᓂ ᐊᒻᒪᓗ ᐅᖃᓪᓚᖃᑎᒋᑦᑎᐊᕐᓗᒋᑦ 

ᑖᒃᑯᐊ ᖃᓂᓛᕆᔭᐅᔪᑦ ᓄᓇᓕᖕᓂᒥᐅᑦ. 

ᑕᐃᒪᓐᓇᐃᓕᖓᔪᖅ ᑕᐃᒪ ᒫᓐᓇ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑐᖏᓕᖓ ᐊᐱᖅᑯᑏᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓄᓇᕗᑦ ᑐᓐᖓᕕᒃᑯᑦ ᑕᐃᒪᓐᓇ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᔪᐃᑦᑐᓕᕆᓂᕐᒥᑦ ᐊᑐᐊᒐᖃᑦᑎᐊᕐᒪᑕ 

ᑮᓇᐅᔭᓪᓗ ᖃᓄᐃᓕᐅᖅᑕᐅᓂᐊᕐᒪᖔᑕ 

ᐱᕙᓪᓕᐊᓂᖃᑦᑎᐊᖅᑐᑎᒃ ᑕᒪᓐᓇ 

ᕿᒥᕐᕈᔭᐅᓂᐊᓚᐅᖅᓯᒪᔫᒐᓗᐊᖅ 

ᐊᓯᔾᔨᖅᑕᐅᓚᐅᖅᓯᒪᓪᓗᑎᒡᓗ. 

 

ᑭᓯᐊᓂ ᓄᓇᕗᑦ ᑐᓐᖓᕕᒃᑯᑦ ᑕᐃᓐᓇ ᒥᓂᔅᑕ 

ᑕᐃᒪᓐᓇᖃᐃ ᐅᖃᐅᓯᖃᖅᐸᖃᐃ ᓄᓇᕗᑦ 

ᑐᓐᖓᕕᒃᑯᑦ ᐅᖃᐅᓯᕆᓯᒪᔭᖏᓐᓂᑦ ᐊᑐᐊᒐᖏᓐᓂᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᒥᓂᔅᑕ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᐅᖃᐅᓯᕆᖅᑲᐅᓐᖏᑕᕋᓗᐊᕋ. 

ᓇᖕᒥᓂᖅ ᐊᑐᐊᒐᖃᕐᒪᑕᓕ ᐅᕙᒍᑦᑕᐅᖅ ᓇᖕᒥᓂᖅ 

ᐊᑐᐊᒐᖃᖅᖢᑕ. ᖃᓄᑐᐃᓐᓇᖅ ᐱᒍᒪᔭᒥᓂᒃ 

ᒪᓕᑦᑎᐊᕈᒪᔭᒥᖕᓂᒃ ᒪᓕᒍᓐᓇᖅᑐᑦ 

ᐊᖏᖃᑎᒌᒍᑎᖃᕋᑦᑕᓕ ᓇᖕᒥᓂᖅ 

ᐸᕐᓇᒍᑎᖃᖅᑐᖢᑕᓗ ᖃᓄᐃᓕᐅᕆᐊᖃᕐᓂᕐᒧᑦ 

ᓄᖑᔪᐃᑦᑐᓕᕆᓂᕐᒧᑦ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᐱᖑᔪᖓᓐᓂᑦ ᑭᖑᓪᓕᖅᐹᖅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᒥᓂᔅᑕ ᖃᐅᔨᒪᖕᒪᑦ ᖃᒪᓂᑦᑐᐊᕐᒥᐅᑦ ᓲᕐᓗ 

ᓄᖑᔪᐃᑦᑐᓕᕆᕕᐅᓂᐊᖅᑐᒥᑦ ᑕᐃᒪᓐᓇ 

ᓴᖅᑭᑎᑦᑎᔪᖃᓚᐅᕐᒪᑦ ᑕᕝᕙᓂ 

ᓄᖑᔪᐃᑦᑐᓕᕆᓂᕐᒧᑦ ᐅᔭᕋᖕᓂᐊᕈᒪᓪᓗᑎᒃ 

ᑕᐃᒪᖃᐃ ᑖᓐᓇ ᒪᓕᒐᒃᓴᐅᒐᔭᖅᑐᖅ ᓇᒻᒪ 5 

ᖃᓄᖅ ᑐᑭᖃᓪᓚᕆᖕᒪᖔᑦ. ᐃᒪᓐᓇ 

ᐱᕙᓪᓕᐊᑎᑦᑎᓂᐊᖏᑦᑐᒡᒎᖅ ᓄᖑᔪᐃᑦᑐᓕᕆᓂᕐᒧᑦ  

ᐊᒻᒪᓗ ᖃᓄᖅ ᐃᑲᔪᖅᑐᓂᐊᕐᓂᖏᑦ ᖃᓄᖅ 

ᐃᓱᒪᕙᓕᑭᐊᖅ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐊᒻᒪᓗ ᑕᒪᓐᓇ ᐃᓕᖅᑯᓯᕆᔭᐅᖃᑦᑕᖅᑐᖅ 

ᐊᕙᑎᒥᐅᑕᓕᕆᔨᒃᑯᓐᓄᑦ 

ᖃᐅᔨᓴᖅᑕᐅᑦᑎᐊᖃᑦᑕᕐᒪᑕ ᓄᓇᕗᒻᒥᑦ 

ᓄᓇᑖᕈᑕᐅᓯᒪᔪᑦ ᒪᓕᒃᖢᒋᑦ. ᑖᒃᑯᐊ ᑎᒥᖓᑦ 

ᐊᕙᑎᓂᑦ ᖃᐅᔨᓴᖅᑏᑦ ᑲᑎᒪᔨᖏᑦ ᓄᓇᓕᓕᒫᓂᑦ 

ᑲᑎᒪᖃᑎᖃᖃᑦᑕᕆᐊᖃᖅᑐᑦ 

ᐱᖁᔨᕗᖔᕈᑎᖃᕐᓗᑎᒡᓘᓐᓃᑦ ᐃᓄᓕᕆᔨᒃᑯᓐᓄᑦ 

ᑲᓇᑕᒥ. ᑖᒃᑯᐊᓗᒃᑖᑦ ᑲᑎᑕᐅᓯᒪᓕᖅᐸᑕ ᑕᐃᒪᓐᓇ 

ᐱᖁᔨᕗᖔᕈᑎᖃᕋᔭᖅᑐᑦ ᒥᓂᔅᑕᒧᑦ 

ᐃᓄᓕᕆᔨᑐᖃᒃᑯᓐᓂᑦ. 

 

ᐊᒻᒪᓗ ᑕᐃᒪᓐᓇ ᖃᐅᔨᓴᕐᓂᖃᕐᓗᑎᑦ ᖃᐅᔨᒃᐸᑕ 

ᐊᕙᑎᒥᐅᑕᐃᑦ ᑖᒃᑯᐊ 

ᑲᒪᒋᔭᐅᑦᑎᐊᕐᓂᐊᖏᓐᓂᖏᓐᓄᑦ 

ᐃᑲᔪᖅᑕᐅᓂᖃᕐᓂᐊᖅᐸᑕᓗ ᓄᓇᓕᖕᓂᒥᐅᑕᐅᔪᑦ 

ᓄᓇᕗᒻᒥ ᖃᐅᔨᒃᑲᐃᒐᔭᖅᑐᑦ ᐱᖁᔨᕗᖔᕈᑎᒃᑯᑦ 

ᐊᕙᑎᒥᐅᑕᓕᕆᔨᒃᑯᓐᓄᑦ ᑕᐃᒃᑯᐊ ᐅᖃᕐᓗᑎᑦ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᑲᓇᑕᒥ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᑕᑉᑑᓇ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᖁᑦᑎᒃᑐᒥᑦ, 

ᒥᔅᑕ ᐃᐊᓕᐊᑦ. 

ᐊᑭᑐᔫᑎᓄᑦ ᓇᓚᐅᒃᓵᖅᑕᐃᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ 

ᐊᐱᖅᑯᑎᒃᑲ ᐱᔾᔪᑎᖃᖅᑐᑦ ᑕᕝᕗᖓ ᒥᓂᔅᑕᐅᑉ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᕆᖅᑲᐅᔭᖓᑎᒍᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ 2013-14 ᑮᓇᐅᔭᑦ ᐱᔾᔪᑎᒋᓪᓗᒋᑦ. 

 

2013-2014-ᒥᓗ ᑖᒃᑯᐊ $152 

ᒥᓕᐊᓐᖑᓂᐊᕐᒪᑕᒎᖅ ᑖᓐᓇ 60 ᐳᓴᓐ 

ᐅᓄᕐᓂᓴᐅᓪᓗᓂ ᒐᕙᒪᒃᑯᑦ 2012-2013 

ᐊᑭᑐᔪᖁᑎᒋᓂᐊᓚᐅᖅᑕᒥᖕᓄᒃ $94 

ᒥᓕᐊᐸᓗᓐᓂᑦ. ᖃᓄᖅ ᒐᕙᒪᒃᑯᑦ ᑕᐃᒪᓐᓇ 

ᐃᓱᒪᓕᐅᖅᓯᒪᕙᑦ ᐅᓄᖅᓯᒋᐊᕈᑎᒃᓴᐅᒐᔭᖅᑐᓂᑦ 

ᑕᒪᑐᒧᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ 

ᐊᐱᕆᑦᑎᐊᕐᒪᑦ. ᒐᕙᒪᒃᑯᑦ ᑕᐃᒪᓐᓇ 

ᐱᓕᕆᐊᕆᔭᐅᔪᓂᑦ 

ᑮᓇᐅᔭᖅᑐᕈᑎᖃᕈᓐᓇᖅᑎᑦᑎᖅᑰᖏᒻᒪᑕ $94 

ᒥᓕᐊᖑᓚᐅᖅᑐᖅ ᐊᒻᒪ $15 

ᒥᓕᐊᖑᓇᓱᐊᖃᑦᑕᖅᑐᒍᑦ. ᐊᕐᕌᒍᒧᑦ $110 

ᒥᓕᐊᑎᓇᓱᒃᐸᒃᑕᕗᑦ. ᐱᓕᕆᕖᓪᓕ ᑐᒃᓯᕋᓚᐅᖅᐳᑦ 

$250 ᒥᓕᐊᓐ ᐅᖓᑖᓃᑦᑐᓂᑦ ᐊᑭᑐᔫᑎᓄᑦ 

ᐊᑐᖅᑐᒃᓴᓂᑦ. 

 

ᑕᐃᒪᓐᓇ ᐱᖁᑎᕐᔪᐊᓕᐅᓂᕐᒧᑦ ᐃᒪᓐᓇ 

ᑮᓇᐅᔭᑭᒃᓴᕋᑦᑕ ᑕᒫᓂ ᓄᓇᕘᒥ. ᐊᐅᔭᐅᓚᐅᖅᑐᒥᑦ 

ᑖᒃᑯᐊ ᐃᖅᑲᓇᐃᔭᖅᑎᒋᔭᖅᐳᖅ ᓴᖅᑭᑎᑦᑎᓚᐅᕐᒪᑕ 

$152 ᒥᓕᐊᓂᑦ 2013-2014-ᒥᓗ 

ᑮᓇᐅᔭᓕᕆᔨᐅᓪᓗᑕ ᐱᓕᕆᐊᖃᖃᑦᑕᕋᑦᑕ 

ᑖᒃᑯᓂᖓ ᑮᓇᐅᔭᓂᑦ ᐅᔾᔨᓱᑦᑎᐊᕋᓱᐊᖅᖢᑕ 

ᐊᒥᓱᓂᓪᓗ ᐱᓕᕆᐊᖃᖅᖢᑕ ᑖᒃᑯᓂᖓ 

ᑖᒃᓰᔭᐅᔭᕈᑎᓄᑦ ᒑᓯᓄᑦ ᐊᓯᖏᓐᓄᓪᓗ 

ᐃᓱᒪᓕᐅᕈᑎᖃᕐᓗᑕ. 

ᑕᐃᒪᓐᓇ ᑭᖑᕙᕆᐊᓚᐅᕋᑦᑎᒍ ᐃᒡᓗᓕᕆᔨᕐᔪᐊᒃᑯᑦ 

ᐊᑲᐅᓐᖏᓕᐅᕈᑎᖃᖅᑎᓪᓗᒋᑦ ᐃᒡᓗᑭᒃᓴᕐᓂᕐᒧᑦ. 

ᑕᐃᒪ ᐊᑭᑐᔫᑎᓄᑦ ᐊᑐᖅᑐᒃᓴᓃᓚᐅᖅᓯᒪᑎᓪᓗᒋᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᒥᓂᔅᑕ ᐅᖃᓚᐅᕐᒪᑦ ᑕᒪᒃᑯᓂᖓ ᐱᒍᒪᔭᐅᔪᓂᑦ 

ᐊᑭᑐᔫᑎᓄᑦ ᓴᓇᔭᐅᒐᔭᖅᑐᓂᑦ 

ᐱᒍᒪᑦᑎᐊᕋᑦᑕᐅᒐᓗᐊᖅ 2013-2014-ᒥᓗ. 

ᑕᐃᒪᓐᓇ ᖃᐅᔨᒪᓪᓚᕆᖏᓐᓇᑦᑕ ᖃᓄᖅ 

ᑐᑭᖃᕐᒪᖔᑦ ᑕᒪᒃᑯᓂᖓ ᑮᓇᐅᔭᓂᑦ 

ᐊᑐᕈᒪᓂᖏᓐᓄᑦ ᐊᑭᑐᔫᑎᓄᑦ ᐊᓯᖃᖅᑐᓂᑦ, 

ᖃᓄᖅ ᑐᑭᖃᖅᐸᑭᐊᖅ ᑕᒪᓐᓇ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᒪᓐᓇ ᓇᓗᓇᖏᑦᑎᐊᖅᑐᖅ ᑭᐅᖅᑲᐅᒐᒪ 

$250 ᒥᓕᐊᓂᑦ ᐱᒍᒪᔾᔪᑎᖃᕋᑦᑕ. 3,000-ᓂᑦ 

ᐃᒡᓗᓂ ᓱᓕ ᐃᒡᓗᑭᒃᓴᖃᕋᑦᑕ ᑕᒫᓂ ᓄᓇᕗᒻᒥ 

ᑕᒪᕐᒥ ᓄᓇᓖᑦ. ᐃᒪᓐᓇ ᐱᖁᑎᕐᔪᐊᖃᕆᐊᖃᕐᒪᑕ 

ᐱᓐᖑᐊᕐᕕᖕᓂᑦ, ᐋᓐᓂᐊᕐᕕᖕᓂᑦ, ᐃᓕᓐᓂᐊᕐᕕᖕᓂᑦ 

ᐊᓯᖏᓐᓂᓪᓗ. ᑲᑎᒪᖃᑎᒋᓚᐅᖅᑕᕗᑦ ᓯᕗᓕᖅᑎᖓ 

ᑲᓇᑕᒥ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᖃᓗᒃᑑᑦᓯᐊᒥ, 

ᑖᒃᑯᐊ $6 ᐱᓕᐊᓐᓂ ᐊᒥᒐᕋᑦᑕ ᓲᕐᓗ ᐊᕙᑎᓄᑦ 

ᐊᕐᕌᒍᓄᑦ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᐱᒍᒪᑦᑎᐊᕐᒪᑕ ᑮᓇᐅᔭᓂᑦ ᐊᑭᑐᔫᑎᓄᑦ 

ᐊᑐᖅᑐᒃᓴᐅᒐᔭᖅᑐᓂᑦ ᑖᒃᑯᐊ 

ᐊᑐᖃᑦᑕᖅᑕᕋᓗᐊᖅᐳᑦ ᐱᔭᕗᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᖃᓄᑐᐃᓐᓇᖅ ᒑᓯᓄᓪᓗ 

ᑖᒃᓰᔭᐅᔭᕈᑎᒐᓚᐃᑦ ᐊᑐᖃᑦᑕᖅᑕᕗᑦ. ᑭᓯᐊᓂ 

ᑕᒪᒃᑯᐊ ᐊᖑᒻᒪᑎᖏᑦᑐᑦ 

ᐊᖑᒻᒪᑎᑎᓐᓇᓱᒃᑕᕋᓗᐊᖅᐳᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑐᖏᓕᖓᓂᑦ ᐊᐱᖅᑯᑦ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᐅᖃᖅᑲᐅᕐᒪᑦ ᑕᐃᒪᓐᓇ ᐱᒍᒪᕈᓘᔭᕋᓗᐊᕐᒪᑕ 

ᓴᓇᔭᒃᓴᐅᒐᔭᖅᑐᓂᑦ ᐱᖁᑎᕐᔪᐊᓂᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᖅᑖᕈᑎᒋᖃᑦᑕᖅᑕᕐᒥᓂᒃ. ᖃᓄᐃᓘᖅᐱᓯ 

ᓄᓇᕗᑦ ᒐᕙᒪᒃᑰᓪᓗᓯ ᓄᓇᓕᕆᔨᒃᑯᑦ 

ᐱᔨᑦᓯᕋᖅᑎᑯᓪᓗ ᑭᖑᕙᖅᓯᒪᖃᑦᑕᕐᒪᑕ ᑕᐃᒪᓐᓇ 

ᐅᓂᒃᑳᖃᑦᑕᕐᒪᑕ ᐊᒥᒐᐃᓂᕋᖅᖢᑎᒃ ᑕᖅᑭᓂᑦ ᓲᕐᓗ 

ᓴᓇᓂᐊᕐᓗᑎᑦ ᐃᒡᓗᕐᔪᐊᓂᑦ. 

 

ᐊᒻᒪᓗᑦᑕᐅᖅ ᓴᓇᒃᑲᓐᓂᕆᐊᖃᖃᑦᑕᖅᖢᑎ 

ᐱᐊᓂᒃᓯᒪᖏᑦᑐᓂᑦ ᐊᕐᕌᒍᑕᒫᖑᔫᔮᖅᑐᒥᑦ, ᓄᑖᓂᑦ 

ᐊᑐᕋᓱᐊᕋᓗᐊᖅᐱᓯ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ  

ᒥᓂᔅᑕᐅᖏᒃᑲᓗᐊᖅᑎᓪᓗᖓ 

ᐱᓕᕆᖃᑎᒋᖃᑦᑕᖅᑕᕋ ᒥᓂᔅᑕ ᑕᒪᒃᑯᓂᖓ 

ᑮᓇᐅᔭᓂᑦ ᐊᑐᒃᑲᓐᓂᖅᑕᐅᒋᐊᖃᖃᑦᑕᖅᑐᓂᑦ 

ᐱᐊᓂᒃᓯᒪᖏᑦᑐᓄᑦ. ᑲᑎᒪᑐᐃᓐᓇᖅᑎᓪᓗᑕ 

ᑕᐃᒪᓐᓇ ᐅᖃᐅᓯᖃᓚᐅᕋᑦᑕ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑖᒃᑯᐊ 

ᐊᑐᒃᑲᓐᓂᕆᐊᖃᖃᑦᑕᕋᑦᑎᒍᑦ. 

 

ᐅᕙᒍ ᐱᓕᕆᖃᑎᒌᒐᓗᐊᖅᑐᒍ ᒥᓂᔅᑕᐅᖃᑎᒐᓗ 

ᓄᑖᓂᑦ ᐊᑐᒐᒃᓴᒥᑦ ᐊᑭᑐᔫᑎᓄᑦ 

ᓴᖅᑭᑎᑦᑎᓂᐊᖅᖢᑕᓗ ᐊᕐᕌᒎᓛᖅᑐᒥᑦ 2014-

2015-ᒥᓗ ᐊᒻᒪᓗᑦᑕᐅᖅ ᓴᓇᕙᓪᓕᐊᒍᒪᓪᓗᑕ 

ᓇᓗᓇᐃᔭᑦᑎᐊᖅᓯᒪᔪᓂᑦ ᐊᑭᖏᑦ. 

 

ᑕᐃᒪᓐᓇ ᐅᖃᓪᓚᖃᑎᒌᒃᑐᒍᑦ ᑖᓐᓇ ᒥᓂᔅᑕ 

ᓄᓇᓕᖕᓂ ᒐᕙᒪᓕᕆᔨᒃᑯᓐᓂ ᐱᔨᑦᑎᕋᖅᑎᓂᓗ 

ᑕᐃᒪᓐᓇ ᐊᑐᒃᑲᓐᓂᕆᐊᖃᖃᑦᑕᖅᑐᓂᑦ 

ᐱᐊᓂᒃᑕᐅᓯᒪᖏᑦᑐᓂᑦᑕᐅᖅ 

ᐃᓱᒫᓗᒍᑎᖃᖃᑦᑕᖅᑑᒐᓗᐊᖅ ᐃᒪᓐᓇ 

ᐊᑭᑦᑐᖅᐸᓪᓕᐊᓂᖏᓐᓄᓪᓗ ᑕᒪᒃᑯᐊ ᓴᓇᔭᐅᔪᑦ 

ᖄᖏᐅᑎᖃᑦᑕᕐᓂᖏᓐᓄᑦ ᑕᒪᓐᓇ 

ᑲᒪᒋᒐᓱᐊᖅᑕᕗᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖑᔪᖓᑦ ᑭᖑᓪᓕᖅᐹᕐᓗ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. $6 

ᐱᓕᐊᓂ ᐅᖃᐅᓯᖃᖅᓯᒪᖕᒪᑦ ᑖᓐᓇ ᒥᓂᔅᑕ $250 

ᒥᓕᐊᓐ ᑖᒃᑯᐊ ᑐᒃᓯᕋᐅᑎᒋᔭᐅᓯᒪᖕᒪᑕ 

ᑮᓇᐅᔭᓕᕆᔨᒃᑯᓐᓄᑦ. ᐃᓚᖏᓪᓗ 

ᑐᐊᕕᕐᔫᒥᑎᑕᐅᒐᓱᐊᖅᓯᒪᓪᓗᑎᑦ ᓴᓇᔭᐅᔪᑦ. 

ᖃᐅᔨᒍᒪᑐᐃᓐᓇᖅᑐᖓ ᖃᓄᖅ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᖅᑯᓯᖃᓚᐅᖅᐱᓯ ᓄᑖᓂᑦ ᓴᓇᕙᓪᓕᐊᓂᐊᕐᓗᓯ 

ᐊᑭᑐᔫᑎᓂᑦ? ᐃᓱᒪᓕᐅᕈᑎᖃᓚᐅᖅᐱᓯ ᖃᓄᖅ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᒥᓂᔅᑕᐅᖅᑰᔨᑦᑎᐊᓕᕋᒪ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ. 

 

ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐱᓕᕆᕝᕕᐅᔪᑦ 

ᑕᐃᒃᑯᐊ ᓴᖅᑭᑦᑎᖃᑦᑕᕐᒪᑕ ᑐᓂᓯᓪᓗᑎᒃ 

ᐅᓄᖅᑐᐊᓗᓂᒃ ᑐᒃᓯᕋᐅᑎᓂᑦ $250 

ᒥᓕᐊᖏᓐᓃᑦᑐᑦ ᑐᒃᓯᕋᐅᑕᐅᓚᐅᖅᑐᖅ 

ᐱᓕᕆᕝᕕᐅᔪᓪᓗ ᑖᒃᑯᐊ ᐃᒻᒥᒃᑯᑦ 

ᐅᖃᖃᑎᒌᕈᓘᔭᖃᑦᑕᖅᖢᑎᒃ ᐱᓕᕆᐊᒃᓴᐅᔪᓪᓗ 

ᐃᓚᖏᑦ ᑭᖑᕙᕆᐊᖅᑕᐅᓪᓗᑎᑦ ᓄᓇᕗᒻᒥ 

ᐃᒡᓗᓕᐅᕈᑎᒃᓴᐃᑦ ᐱᔾᔪᑎᒋᓪᓗᒋᑦ ᐊᑭᑭᔾᔫᒥᔪᓂᒡᓗ 

ᐃᒡᓗᓕᐅᕈᓐᓇᖁᓪᓗᒋᑦ. ᐊᕐᕌᒎᒃ ᒪᒃᕉᒃ ᑖᓐᓇ 

ᐱᓕᕆᔭᐅᓚᐅᕐᒪᑦ ᐅᑎᖅᑎᑕᐅᓗᑎᑦ ᑖᒃᑯᐊ 

ᐱᓕᕆᐊᒃᓴᐅᔪᑦ ᐃᓚᖏᓪᓗ ᐱᓕᕆᐊᒃᓴᐅᔪᑦ 

ᓯᕗᓪᓕᐅᔾᔭᐅᓯᒪᖕᒪᑕ. ᐊᕐᕌᒍᒃᑲᓐᓂᕐᒧᑦ ᐊᑕᐅᓯᕐᒧᑦ 

ᐅᑕᖅᑭᔪᓐᓇᖏᒻᒪᑕ ᐊᒻᒪᓗᑦᑕᐅᖅ ᐃᓚᖏᑦ 

ᐱᓕᕆᐊᒃᓴᐃᑦ ᐊᕐᕌᒍᑕᒫᑦ 

ᑭᖑᕙᕆᐊᖅᑎᑕᐅᖃᑦᑕᖅᑎᓪᓗᒋᑦ ᑮᓇᐅᔭᑭᒃᓴᓂᕐᒧᑦ 

ᐱᔾᔪᑎᖃᑐᐃᓐᓇᖅᑐᑦ.  

 

ᐊᒃᓱᕈᕐᓇᖅᑐᕈᓘᖃᑦᑕᕐᒥᔪᖅ ᐊᑭᑐᔪᖅᑐᕈᑎᒃᓴᓄᑦ 

ᐸᕐᓇᐅᑎᓕᐅᕆᐊᒃᓴᖅ. ᖃᓄᖅ 

ᐊᒃᓱᕉᓴᖕᓇᖅᑎᒋᖕᒪᖔᖅ ᐅᖃᕈᓐᓇᖏᒻᒪᕆᒃᑐᖓ 

ᒪᐃᔭᐅᓚᐅᖅᓯᒪᒐᒪ ᐊᕐᕌᓄᑦ ᐊᒥᓱᐊᓗᖕᓄᑦ 

ᐃᖃᓗᒃᑑᑦᑎᐊᕐᒥᐅᓂᒃ ᒐᕙᒪᒃᑯᓐᓂᓪᓗ 

ᐱᓕᕆᖃᑎᖃᖃᑦᑕᖅᖢᖓ ᐊᕐᕌᒍᓄᑦ 

ᐊᒥᓱᐊᓗᖕᓄᑦ. ᒥᓂᔅᑕᐅᓕᖅᑎᓪᓗᖓ 

ᖃᐅᔨᒪᑦᑎᐊᖅᑐᒍᑦ ᓄᓇᓕᖕᓂ ᐊᒃᓱᕉᓴᐅᑎᒋᔭᐅᔪᑦ 

ᐅᖃᖃᑎᖃᖃᑦᑕᖅᖢᖓᓗ ᒪᐃᔭᐅᔪᓄᑦ 

ᐊᒻᒪᓗᑦᑕᐅᖅ ᑎᑎᕋᕐᕕᒋᔭᖏᓐᓂ.  

 

ᑖᓐᓇ ᐊᒃᓱᕈᕐᓇᕐᒪᑦ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᓇᓱᒃᐸᒃᑐᑦ ᑮᓇᐅᔭᑭᒃᓴᕋᓗᐊᖅᖢᑎᑦ 

ᑐᓂᐅᖅᑲᐃᓇᓱᖃᑦᑕᖅᑐᒍᑦ ᑮᓇᐅᔭᓄᑦ ᑕᒪᒃᑯᓄᖓ 

ᓯᕗᓪᓕᐅᔾᔭᐅᓯᒪᔪᓄᑦ ᓄᓇᕗᒻᒥ ᐱᓕᕆᐊᒃᓴᐅᔪᓂᑦ. 

ᐅᖃᕈᓐᓇᖏᑦᑐᖓ ᐱᔭᐅᔪᒪᔪᑦ ᐃᓘᓐᓇᖏᑦ 

ᑐᓂᔭᐅᔪᓐᓇᖃᑦᑕᖏᓐᓂᖏᓐᓂ. ᐊᒻᒪᑦᑕᐅᖅ 

ᓇᖕᒥᓂᖅ ᒐᕙᒪᒃᑰᓪᓗᑕ ᐊᒃᓱᕉᓴᐅᑎᖃᕋᑦᑕ 

ᐃᓕᓐᓂᐊᕐᕕᖃᕆᐊᖃᖅᖢᑕ 

ᐋᓐᓂᐊᕕᖃᕆᐊᖃᖅᖢᑕᓗ ᑕᒪᒃᑯᓂᖓᕈᓘᔭᖅ. 

 

ᐅᖃᖃᑎᒌᓐᓇᖅᑕᕗᑦ ᐱᖁᔭᓕᐅᖅᑎᕐᔪᐊᕗᑦ ᐊᒻᒪᓗ 

ᐊᖓᔪᖅᑳᕐᔪᐊᖓ ᑲᓇᑕᐅᑉ. ᐃᒻᒪᖃ 

ᐅᖃᖃᑎᒌᖕᓂᕆᔭᕗᑦ ᑕᒪᒃᑯᐊ 

ᓴᖅᑭᑦᑎᔪᒫᖅᑐᒃᓴᐅᕗᑦ ᖃᖓᑭᐊᖅ ᓯᕗᓂᒃᓴᑦᑎᓐᓂ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᖃᐅᔨᓂᐊᖅᐳᑦ ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᓱᕐᓇᖅ 

ᐃᓱᓕᒻᒪᑦ. ᓅᓐᓂᐊᓕᕋᑦᑕ ᑲᑎᒪᔾᔪᑎᒃᓴᑎᓐᓂ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ ᐅᖃᖅᑎᑦᑎᔩ. ᑕᕝᕗᖓ 

ᐅᑎᕈᒪᓪᓗᖓ 5-ᒧᑦ ᐊᐱᕆᕗᖓ ᑲᑎᒪᑦᑐᑦ 

ᐃᓗᐊᓂ ᐱᔪᓐᓇᖅᑎᑕᐅᒍᒪ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. ᑖᓐᓇ 

ᒪᓕᒐᓕᐅᖅᑎᐅᖃᑕ ᐃᓘᓐᓇᖏᓐᓂ 

ᐊᖏᖅᑕᐅᔪᒪᔫᒐᓗᐊᖅ ᐅᑎᕈᒪᓪᓗᓂ 5-ᖓᓄᑦ 

ᑲᑎᒪᔾᔪᑎᒃᓴᑦᑕ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᒻᒪᑦ. ᐃᓕᓴᖅᓯᓂᕐᒧᑦ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᔅ ᐅᒡᔪᒃ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ ᒪᓕᒐᓕᐅᖅᑏᑦ. ᑕᐃᓇᓐᓈᖅ 

ᐃᓯᓵᖅᑐᖅ ᐹᓪ ᐳᑭᕐᓇᖅ ᐃᓕᑕᕆᔪᒪᕙᕋ 

ᐅᖅᓱᖅᑑᕐᒥᐅᑕᓐᓄᐊᖅ. ᑖᓐᓇ ᓄᐊᖃᑎᒥᓂᒃ 

ᐃᑲᔪᕐᓗᐊᖃᑦᑕᕐᒪᑦ ᐅᓐᓂᓯᐅᕈᑎᒋᔪᒪᔭᕋ 

ᐃᓕᓴᖅᑐᓕᕆᔨᒃᑯᓐᓄᑦ ᑲᑎᒪᔨᐅᓪᓗᓂ 

ᑲᑎᒪᖃᑕᐅᔪᖅ ᑕᒫᓂ ᐃᖃᓗᓐᓂ. 

ᐅᓐᓂᖅᓯᐅᑎᒋᓵᕈᒪᔭᕋ ᑕᐃᑲᓂ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᖏᓐᓇᓂᕐᒧᐊᖓᔪᒥᒃ ᐅᖅᓱᖅᑑᒥ 

ᓴᓇᐅᒐᖃᕐᒪᑦ ᐃᓕᖅᑯᓯᕐᓗᒃᑐᓂᒃ 

ᐃᑲᔪᓪᓗᐊᖃᑦᑕᕐᒪᑦ ᑕᐃᑲᓃᑦᑐᓂᒃ. 

ᐊᔾᔭᖃᑦᑕᖅᑐᓂᒋᑦ ᐱᖃᐃᔭᖅᑎᑦᑎᖃᑦᑕᖅᑐᓂ 

ᐱᔪᓐᓇᑎᐊᓐᖏᑦᑐᓂᒃ ᐃᓅᓱᑦᑐᓅᓪᓗᓂᓗ 

ᐊᔪᒐᐃᒋᓪᓗᐊᖅᐸᕋ ᐃᑲᔪᑦᑎᐊᖃᑦᑕᕐᒪᑦ 

ᓄᓇᖅᑲᑎᒥᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐅᒡᔪᒃ. 

ᑐᓐᖓᓱᒋᑦ. ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᐊᓯᐊᓅᓚᐅᖅᑕᖅ ᑲᑎᒪᔾᔪᑎᒃᓴᑦᑎᓐᓄᑦ. 9. 

ᑭᐅᔾᔪᑏᑦ ᒪᑐᐃᕐᖓᐅᑎᒋᓚᐅᖅᑕᖓᓄᑦ ᑲᒥᓯᓇᐅᑉ. 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᓕᐊᖏᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᖅ 

ᐊᓯᖏᓐᓂᓪᓗ ᑲᑎᒪᔨᕋᓛᑦ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. ᒥᓂᔅᑕ ᑲᒪᔪᖅ ᖁᓪᓕᑯᓐᓄᑦ, ᒥᔅᑕ 

ᑯᓱᒐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 239 - 3(3): ᖁᓪᓕᒃ 

ᐆᒻᒪᖅᑯᑎᓕᕆᔨᒃᑯᑦ 11-ᒋᔭᖓᓂᒃ 

ᐊᕐᕌᒍᑕᒫᑦ ᐅᓂᒃᑳᖓᑦ 2011-2012-ᒧᑦ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᕕᐊᓱᒃᑐᖓ 

ᖁᓪᓕᒃᑯᑦ ᑖᒃᑯᐊ 11-ᒋᓕᖅᑕᖓᓂ ᐅᓂᒃᑳᓕᐊᖓ 

ᐊᕐᕌᒍᑕᒫᖅᓯᐅᑎᖏᑦ 2011-2012-ᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 240 - 3(3): ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓄᓪᓗ ᑲᒥᓴᓇ ᓄᓇᕗᒻᒥ 

ᐊᕐᕌᒍᑕᒫᑦ ᐅᓂᒃᑳᖓ 2011-2012 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 241 - 3(3): 2011-

2012 ᑮᓇᐅᔭᐃᑦ ᐅᓂᒃᑳᖏᑦ 

ᓄᖅᑲᖅᐸᓪᓕᐊᓂᕐᒧᑦ ᐃᑲᔫᑎᓄᑦ 

ᑮᓇᐅᔭᖃᕐᕕᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 242 - 3(3): 2011-

2012 ᑮᓇᐅᔭᐃᑦ ᐅᓂᒃᑳᖏᑦ ᐃᓚᒋᐊᕈᑎᑦ 

ᓄᖅᑲᖅᐸᓪᓕᐊᓂᕐᒧᑦ ᐃᑲᔫᑎᓄᑦ 

ᑮᓇᐅᔭᖃᕐᕕᒃ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 243 - 3(3): 2011-

2012 ᐊᕐᕌᒍᑕᒫᑦ ᐅᓂᒃᑳᖅ 

ᐅᖃᐅᓯᓕᕆᓂᕐᒧᑦ ᑲᒥᓴᓇᒥᒃ ᓄᓇᕗᒻᒧᑦ 

(ᐅᖃᖅᑎ) 

ᖁᔭᓐᓇᒦᒃᑕᐅᖅ ᑲᑎᒪᔩᑦ, ᑎᓴᒪᓂᒃ ᑖᒃᑯᓂᖓ 

ᓴᖅᑭᑦᑎᔪᒪᒐᒪ ᐅᓪᓗᒥ ᓯᕗᓪᓕᖅᐹᒥ 2011-2012 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᐅᖃᐅᓯᕐᓄᑦ 

ᑲᒥᓴᓇᐅᑉ ᓄᓇᕗᒻᒥ. 2011-12 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑕ ᐊᒻᒪᓗᑦᑕᐅᖅ 

2011-12 ᑮᓇᐅᔭᓕᕆᔾᔪᑏᑦ ᓄᖅᑲᕈᒪᓴᐅᓯᐊᒃᓴᑦ 

2011-12 ᑮᓇᐅᔭᓕᕆᔾᔪᑏᑦ ᐃᓚᒋᐊᕈᑎᖃᖅᑐᑦ 

ᓄᖅᑲᕈᒪᓴᐊᓯᐊᓄᑦ ᐊᒻᒪᓗᑦᑕᐅᖅ ᐅᖃᐅᑎᒍᒪᔭᒃᑲ 

ᐃᓄᐃᓐᓇᖅᑑᓕᖓᔪᑦ ᐅᐊᑦᑎᐊᕈᐊᐃ. ᑕᐃᓐᓇ 

ᐅᐊᑦᑎᐊᕈ ᐅᖃᐅᓯᕆᓂᐊᓕᖅᐸᕋ. 

 

>>ᐃᓪᓚᖅᑐᑦ 

 

ᐅᓪᓗᑐᐃᓐᓈᓐᓅᖕᒪᑦ. 13. ᓴᖅᑭᑎᑕᐅᓂᖏᑦ 

ᑎᑎᖅᑲᑦ. 14. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ. 15. ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᕈᑎᒃᓴᐃᑦ. 17. ᓯᕗᓪᓕᖅᐹᒥᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᑐᒡᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᖅᑐᐃᔨᕋᓛᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᖁᕐᓗᖅᑑᕐᒥᐅᓄᑦ ᒪᓕᒐᒃᓴᖅ 

44, ᒪᓕᒐᖅ ᑖᓐᓇ ᐋᖅᑭᒋᐊᕈᑎᒃ 

ᐃᖅᑲᖅᑐᐃᔨᕋᓛᓄᑦ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

ᐅᖃᖅᑏ, ᑖᓐᒻᓇ ᒪᓕᒐᒃᓴᖅ ᑲᑎᒪᔨᕋᓛᓂᑦ 

ᓴᖅᑭᑦᑎᔪᖅ ᐊᑐᓕᖁᔭᓕᐅᖃᑦᑕᕐᓗᓂ 

ᑎᒃᑯᐊᖅᓯᓂᕐᒧᑦ ᐊᑭᓕᖅᓱᖅᑕᐅᖃᑦᑕᕐᓂᖏᓐᓂᓪᓗ 

ᐃᖅᑲᖅᑐᐃᔨᕋᓛᑦ ᐊᒻᒪᓗᑦᑕᐅᖅ 

ᐅᓐᓂᕐᓗᒃᓴᕐᕕᐅᖃᑦᑕᕐᓂᐊᕐᓂᐊᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᔾᔪᑎᐊᓄᖅ ᐱᖁᔭᒃᓴᐅᑉ. 

ᓂᕈᐊᕈᒪᓕᕐᒪᑕ ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᓐ ᐃᓛᒃ, 

ᐊᑲᖅᓴᖏᑦᑐᑦ ᐱᖁᔭᒃᓴᖅ ᐊᓂᒍᖅᑎᑕᐅᕗᖅ 

ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ 

ᑲᒪᔪᓂᑦ. 

 

18 ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᓐ. 19 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂᑦ ᐊᓯᖏᓐᓂᒡᓗ 

ᐃᓱᒪᒃᓴᖅᓯᐅᕈᑎᖃᕐᓗᑎᑦ ᒪᓕᒐᒃᓴᐃᑦ 41, 42, 43. 

ᒥᔅᑕ ᑕᐹᕐᔪᒃ ᐃᒃᓯᕙᐅᑕᐅᓗᓂ. 

 

ᐱᒋᐊᓚᐅᖏᓐᓂᑦᑎᓐᓂ ᑲᑎᒪᑐᐃᓐᓇᕆᐊᓂᕐᒧᑦ 5 

ᒥᓂᔅ ᕿᑲᑲᐃᓐᓈᕐᔪᖕᓂᐊᖅᐳᒍᑦ. ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᐃᑦ 10:57 ᑲᔪᓯᓪᓗᑎᓪᓗ 

11:14ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑕᐹᕐᔪᒃ): ᖁᔭᓐᓇᒦᒃ. ᒫᓂ 

ᑲᑎᒪᑐᐃᓐᓈᓪᓚᓚᐅᕐᓂᐊᕐᒥᒐᑦᑕ ᑖᒃᑯᓇᓂ 

ᐱᒋᐊᕐᓂᐊᓕᕐᒥᒐᑦᑕ. ᑲᑎᒪᓂᖅ 

ᒪᑐᐃᕌᓪᓚᓚᐅᕐᓂᐊᕋᒃᑯ. ᑕᕝᕙᓂ 

ᑲᑎᒪᑐᐃᓐᓇᖅᑎᓪᓗᑕ 41, 42 ᐊᒻᒪᓗ 43. 

ᖃᓄᐃᓕᖓᔪᒪᕙᒃᑭᐊᖅ ᑖᒃᑯᐊ 

ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓂᖓ ᕿᒥᕐᕈᓇᒍᒪᓪᓗᑕ ᒪᓕᒐᒃᓴᖅ 41, 

ᑮᓇᐅᔭᖅᑐᕈᑎᒃᓴᖏᑦ ᐊᑭᑐᔪᖅᑐᕈᑎᒃᓴᖏᓐᓄᑦ 

ᐊᕐᕌᒍᐊᓄᑦ 2013-2014 ᐊᒻᒪ ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᓪᓗ 

ᐃᓄᓕᕆᔨᒃᑯᑦ ᑲᒪᒋᓂᐊᕐᓗᑎᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᒃᑯᐊ 

ᐱᓕᕆᐊᕆᔪᒪᓪᓗᑎᒍ ᑲᑎᒪᑐᐃᓐᓇᖅᑎᓪᓗᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 41 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2013-

2014 - ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ ᑕᐃᑯᖓ 

ᐊᐱᖅᓱᖅᑕᐅᕝᕕᖕᒧᐊᒃᑲᓐᓂᕈᓐᓇᕈᕕᑦ. 

 

ᒥᓂᔅᑕ ᑕᑉᑑᓇ, ᑕᐃᑲᓂᖃᐃ ᐃᑲᔪᖅᑎᖃᕈᒪᕕᑎᑦ 

ᐊᐱᖅᓱᖅᑕᐅᕕᖕᒥᑦ ᑕᐃᑲᓃᑎᓪᓗᑎᑦ? ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ : ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐊᖏᖃᑎᒌᒃᐱᑖ ᑖᓐᓇ ᐃᑲᔪᖅᑕᐅᓂᐊᕐᒪᑦ 

ᑕᐃᑯᓐᖓᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, 

ᑕᐃᑯᓐᖓᖅᑎᓚᐅᒃᑭᑦ. ᐅᓪᓛᒃᑯᑦ. 

 

ᖁᔭᓐᓇᒦᒃ. ᒥᓂᔅᑕ ᑕᑉᑑᓇ ᑲᑎᒪᐅᑎᑦᑎᓐᓂᑦ 

ᓇᓗᓇᐃᖅᓯᒪᓂᐊᕐᒥᖕᒪᑕ ᑭᒃᑰᒻᒪᖔᑕ ᑖᒃᑯᐊ 

ᐱᖃᑎᒋᔮᒃᑭᒃ ᓇᓗᓇᐃᕌᓪᓚᓚᐅᕐᒥᒃᑭᒃ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᓕᖅᐱᓐᓃᑦᑐᖅ ᐊᖓᔪᖅᑳᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᔅᑕ ᐊᓚᐃᓐ ᕕᐅᕆᐅ 

ᐊᒻᒪᓗᑦᑕᐅᖅ ᓴᐅᒥᓐᓂᑦ ᓗᐊᕋ ᑭᒻᐳᓪ  

ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ 

ᐃᒡᓗᓕᕆᔨᕐᔪᐊᒃᑯᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᓐᖓᓱᒋᑦᑎ ᒥᔅᑕ ᕕᐅᕆᐅ ᐊᒻᒪᓗ ᒥᔅ ᑳᒻᐳᓪ. 

ᑕᕝᕗᖓ ᐃᓪᓘᑉ ᐃᓗᐊᓄᑦ ᑐᓐᖓᓱᒍᔅᓯ 

ᑲᑎᒪᑐᐃᓐᓇᖅᑎᓪᓗᑕ. ᐃᑉᐸᒃᓴᖅ ᑖᒃᑯᐊ 

ᐱᐊᓂᓚᐅᕋᑦᑎᒍ ᑐᓴᕐᕕᒋᓪᓗᑎᒍ ᒥᓂᔅᑕ ᑕᑉᑑᓇ 

ᐊᒻᒪᓗ ᑖᓐᓇ ᐃᒃᓯᕙᐅᑕᕆᔭᐅᔪᖅ ᒥᔅᑕ ᕋᒻᐴᑦ 

ᑖᒃᑯᓄᖓ ᑲᑎᒪᔨᕋᓛᓄᑦ ᑐᓴᕐᕕᒋᓚᐅᕋᑦᑎᒍ. ᒫᓐᓇ 

ᑕᐃᒪ ᒪᑐᐃᕐᓂᐊᕋᒃᑯ ᑖᒃᑯᐊ ᑭᓇᑐᐃᓐᓇᖅ 

ᐅᖃᐅᓯᒃᓴᖃᖅᑐᕕᓂᐅᓐᓂᖅᐸᑦ, 

ᐊᐱᖅᑯᑕᐅᓐᖏᑦᑐᓂᒃ ᐅᖃᐅᓯᒃᓴᖃᖅᐸᑦ 

ᒪᑐᐃᖅᓯᓚᐅᓐᖏᓐᓂᑦᑎᓐᓂᑦ ᒫᓐᓇ ᑲᑎᒪᔨᓂᑦ 

ᐅᖃᐅᓯᒃᓴᖃᖅᑐᖃᖅᐸᑦ ᒫᓐᓇ ᑐᓴᕈᒪᒐᓗᐊᖅᐳᖓ. 

ᓇᓕᖅᓯᑐᐃᓐᓇᖅ. J-3 ᑕᕝᕗᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ ᒪᒃᐱᖅᑐᒐᕐᓂᑦ. 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᑭᐅᔭᐅᔪᒪᓐᓇᐅᒐᓗᐊᖅ ᓄᑖᖅ ᐃᒡᓗᓱᑦ 

ᐊᑭᓕᐅᑕᐅᔭᕆᐊᖃᖃᑦᑕᖅᑑᑉ ᒥᒃᓵᓄᑦ ᐃᒡᓗᐃᑦ 

ᐊᑐᖅᑐᐊᕈᑎᖏᑦ ᕿᒥᕐᕈᔭᐅᓂᖏᑦ ᐊᑯᓂᓗᐊᕌᓗᒃ 

ᑕᑯᓇᒃᑕᐅᓕᕐᒪᑦ ᑕᐅᕗᖓᓗ ᐃᓱᖃᖅᑑᔮᓐᖏᑦᑐᒧᑦ 

ᐱᐊᓂᒃᓯᒪᔫᓪᓗᐊᓕᕋᓗᐊᕐᒪᑦ, ᐱᐊᓂᒋᐊᖃᖅᑕᓂ. 

ᖃᖓᒃᑯᑦ ᐱᐊᓂᖕᓂᐊᖅᐸ ᐱᐊᓂᓐᖏᑉᐸᓗ 

ᓱᓇᐃᓐᓇ ᐊᑯᓂᐅᑕᐅᕙ? ᓱᓇᒥᒃ 

ᐱᓕᕆᒃᑲᓐᓂᕆᐊᖃᕐᒪᑕ ᑕᐃᓐᓇ ᑕᑯᓂ 

ᐊᔪᕐᓇᖅᑐᖅ? ᐅᕝᕙᓗ ᐅᕝᕙ 

ᐃᓄᒃᑕᖃᓐᖏᓐᓂᖓᓄᑦ ᐱᓕᕆᔪᒥᑦ ᐅᕝᕙᓗ ᐅᕝᕙ 

ᓯᕗᓪᓕᐅᑎᒋᔭᐅᓐᖏᓚᖅ? 

ᐅᓂᒃᑳᑦᑎᐊᕈᓐᓇᖅᐳᖃᐃ, ᓲᖅ 

ᐱᐊᓂᒃᑕᐅᔪᓐᓇᖏᒻᒪᖔᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒃᓴᑦᑎᐊᕚᓗᒃ. ᑕᐃᒃᑯᐊ ᕿᒥᕐᕈᓇᒃᑕᐅᔪᑦ 

ᐃᒡᓗᐃᑦ ᐊᑭᖏᓐᓄᑦ ᐅᖃᐅᓯᖃᓚᐅᖅᓯᒪᖕᒪᑕ 

ᒐᕙᒪᒃᑯᓐᓄᑦ ᕿᒥᕐᕈᓂᖏᓐᓄᑦ ᑕᒪᓐᓇ 

ᑲᔪᓯᓂᐊᕐᒪᒡᒎᖅ ᐃᖅᑲᓇᐃᖅᑕᐅᓕᖅᑑᒐᓗᐊᖅ. 

ᐊᒃᓱᕈᕐᓇᖅᑐᓪᓚᕈᓘᖃᑦᑕᓚᐅᕐᒪᑦ ᐱᓕᕆᕕᑦᑎᓐᓂᑦ 

ᐃᓚᐅᖃᑦᑕᖅᓯᒪᖕᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  

ᐃᓕᓐᓂᐊᖅᑐᓕᕆᔨᒃᑯᓄᓪᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ. ᖃᐅᔨᒪᔪᖅ ᑖᓐᓇ 

ᑲᑎᒪᔨᐅᖃᑕᐅᔪᖅ 5,000 ᐅᖓᑖᓃᑦᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᒋᖕᒪᒋᑦ. 

ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᓪᓗ ᐅᓄᖅᑐᐊᓘᖕᒪᑕ. 

ᐅᖃᓚᐅᕐᒪᑦ, ᑕᐃᓐᓇ ᐃᖅᑲᓇᐃᖅᑕᐅᖁᔭᕋᓗᐊᕗᑦ 

ᕿᒥᕐᕈᓇᒍᑎᐅᖃᑦᑕᖅᑐᖅ ᐊᑐᖅᑐᐊᕈᑎᓄᑦ 

ᐅᐱᕐᖔᖅ ᑲᑎᒪᕐᔪᐊᓕᖅᑲᑕ ᐱᔭᕇᖅᑕᐅᓂᐊᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, 

ᑕᕝᕙ ᐱᕕᒃᓴᖅ. ᐊᐱᖅᑯᑎᒐ ᐅᓇ, ᖃᓄᐃᒻᒪᑦ 

ᑭᓱᒥᒃ ᐱᓕᕆᖃᓯᐅᕙᑦ ᐃᓗᓕᑯᓘᔭᖏᓐᓂ 

ᑐᓴᕈᒪᔪᖓ ᖃᓄᐃᒻᒪᑦ ᓯᕗᓪᓕᐅᔾᔭᐅᑎᑕᐅᓐᖏᓚᖅ 

ᑕᒪᓐᓇ? ᐊᐱᖅᑯᑎᒋᖅᑲᐅᔭᒪ ᐃᓚᖓ ᑕᒪᔾᔭ 

ᐊᒻᒪᓗᑦᑕᐅᖅ ᑖᒃᑯᐊ ᑭᐅᔭᐅᔭᕆᐊᖃᕐᒪᑕ ᐅᕙᓐᓄᑦ 

ᓂᓪᓕᐅᑎᖃᒃᑲᓐᓂᓚᐅᓐᖏᓐᓂᓐᓂ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᑦᑎᐊᕐᒪᑦ. ᓯᕗᓪᓕᐅᔾᔭᐅᓯᒪᑦᑎᐊᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗᑦᑕᐅᖅ 

ᒐᕙᒪᒃᑯᓐᓄᑦ. ᑕᒪᒃᑯᐊ ᐱᔭᕐᓂᖏᑦᑐᐊᓘᓕᖃᑦᑕᕐᒪ 

ᑲᒪᒋᔭᐅᔾᔪᑎᒋᔭᖓ ᑲᓇᑕᒥᓗ ᐃᒡᓗᓕᕆᔨᕐᔪᐊᒃᑯᑦ 

ᒪᓕᒐᖏᓐᓂ ᐱᖁᔭᖓᓐᓂᓪᓗ ᒐᕙᒪᑐᖃᒃᑯᑦ 

ᒪᓕᒋᐊᖃᖅᖢᑕ. ᑖᓐᓇ ᐱᔾᔪᑎᒋᓪᓗᒍ 

ᐱᔭᕐᓂᖏᔾᔪᑎᒋᔭᖓ ᓄᓇᕗᒻᒥᐅᓂᑦ 

ᐱᔭᕐᓂᖏᖦᖢᓂ ᐱᓕᕆᔭᐅᔪᖅ 

ᓯᕗᒧᐊᒃᐸᓪᓕᐊᓕᖅᑑᒐᓗᐊᖅ 

ᐊᑲᐅᓐᖏᓕᐅᕈᑎᒋᔭᐅᔫᒐᓗᐊᖅ ᐃᒻᒪᖃ ᐅᐱᕐᖔᖅ 

ᑲᑎᒪᕐᔪᐊᓕᕈᑦᑕ ᕿᒥᕐᕈᓇᖕᓂᖅ ᑕᒪᓐᓇ ᑕᒪᑐᒧᖓ 

ᐱᔭᕇᖅᑕᐅᓂᐊᕐᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ 

ᐱᕕᒃᓴᖅ ᐊᑯᓂᐊᓘᓗᐊᕐᒪᑦ ᓯᕕᑐᓗᐊᕐᒪᑦ. ᐅᑯᓂᖓ 

ᐱᔾᔪᑎᖃᖅᖢᖓ ᓯᕕᑐᓗᐊᕋᓱᒋᔭᕋ ᒫᓐᓇᐅᔪᖅ 

ᐊᑐᖅᑐᐊᖅᑕᐅᔪᑦ ᐃᒡᓗᐃᑦ ᐃᒡᓗᓕᕆᔨᒃᑯᓐᓂ 

ᐃᖅᑲᓇᐃᔭᖃᑦᑕᕈᒪᒍᓐᓃᕐᒪᑕ ᐃᒡᓗᒧᑦ 

ᐊᑭᓕᖅᓱᖅᑕᖏᑦ ᐅᓄᓗᐊᓕᕐᓂᖏᓐᓄᑦ 

ᐱᔾᔪᑎᒋᓪᓗᒍ ᐃᒡᓗᓄᑦ ᐊᑭᓕᖅᓱᖅᑕᖏᑦ ᑕᐃᒃᑯᐊ 

ᒫᓐᓇ ᒪᕐᕈᐊᖅᑎᓪᓗᐊᕐᓗᒋᑦ 

ᐱᖓᓱᐊᖅᑎᓪᓗᐊᕐᓗᒋᓪᓘᓐᓃᑦ 

ᐊᑭᑦᑐᕆᐊᕐᓂᐊᕐᒪᑕ. ᑖᓐᓇ 

ᐃᖅᑲᓇᐃᔭᖏᔾᔪᑕᐅᖃᑦᑕᖅᓯᒪᓕᕐᒪᑦ ᐊᑯᓂᓗᐊᕌᓗᒃ 

ᒪᒃᑯᒃᑐᓄᑦ ᐃᖅᑲᓇᐃᔭᕈᒪᔫᒐᓗᐊᓄᑦ ᐃᒡᓗ 

ᐊᑭᑦᑐᖤᕐᓂᐊᕐᒪᑦ ᐃᖅᑲᓇᐃᔭᕆᓐᖏᔾᔪᑕᐅᖃᑦᑕᕐᒪᑦ. 

 

ᐊᕐᕌᒍᑦᑕᕌᖓᑦ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔾᔭᒃᓵᕈᑎᕕᓂᖏᑦ ᐃᖅᑲᓇᐃᔭᖅᑑᑉ ᐊᒃᓱᐊᓗᒃ 

ᐊᒃᑐᐃᖃᑦᑕᕐᒪᑕ ᕿᒥᕐᕈᓇᒃᑕᐅᓂᖏᓐᓄᑦ 

ᖃᓯᑖᓚᓕᐅᕐᓗᑎᑦ ᐊᑭᓕᖅᓱᐃᔭᕆᐊᖃᕐᒪᖔᑕ 

ᑮᓇᐅᔾᔭᒃᓵᖏᑎᒍᑦ. ᑖᓐᓇ ᐱᔾᔪᑎᒋᓪᓗᒍ 

ᒥᓂᔅᑕᐅᔪᖅ ᐃᓱᒪᒃᓴᖅᓯᐅᖃᓯᐅᔾᔨᔭᕆᐊᓕᒃ. 

ᒪᒃᑯᑦᑐᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ ᐊᕐᕌᒍ 

ᐃᓚᐃᓐᓇᖓᓂ ᐃᖅᑲᓇᐃᔭᖅᑎᑕᐅᖃᑦᑕᕋᓗᐊᕐᓗᑎᑦ 

ᒐᕙᒪᒃᑯᓪᓗ ᐃᑲᔪᖅᑐᐃᖏᑦᑎᐊᖅᖢᑎᑦ. ᒫᓐᓇ 

ᒐᕙᒪᒃᑯᑦ ᖃᐅᔨᒪᓐᖏᒻᒪᑕᓘᓐᓃᑦ 

ᐃᖅᑲᓇᐃᔭᓐᖏᑦᑐᑦ ᐅᓄᕐᓂᕆᔭᖏᓐᓂ ᓄᓇᕗᒻᒥ 

ᑕᒪᓐᓇ ᓇᓗᓇᐃᖅᓯᔪᖅ 

ᐃᖅᑲᓇᐃᔭᖅᑎᑦᑎᖃᑦᑕᕐᓗᑎᑦ ᓄᓇᕗᑦ ᐃᓗᐊᓂ 

ᓯᕗᓪᓕᐅᔾᔭᐅᓯᒪᓐᖏᒻᒪᑦ ᐊᕐᕌᒎᑉ ᐃᓚᐃᓐᓇᖓᓂ 

ᐃᖅᑲᓇᐃᔭᖃᑦᑕᖅᑐᓄᑦ.  

 

ᒥᓂᔅᑕ ᓇᓖᕌᕈᑎᒃᓴᓂᒃ ᐊᑐᕈᓐᓇᖅᑐᒃᓴᐅᔫᒐᓗᐊᖅ 

ᑖᓐᓇ ᐃᖅᑲᓇᐃᔭᖅᑕᐅᔾᔪᑎᒃᓴᖓ ᕿᒥᕐᕈᓇᕐᓂᐅᑉ 

ᐃᒡᓗᐃᑦ ᐊᑭᖏᓐᓂ ᓯᕗᕙᕆᐊᒃᑲᓐᓂᐊᕐᔪᓪᓗᒍ ᐊᒻᒪ 

ᓄᓇᕗᒻᒥᐅᓄᑦ ᓇᓗᓇᐃᖅᓯᓗᓯ ᒐᕙᒪᒃᑯᑦ 

ᐱᕕᒃᓴᖃᖅᑎᑦᑎᓂᖏᓐᓂ ᑭᒃᑯᑐᐃᓐᓇᕐᓂ 

ᐃᖅᑲᓇᐃᔭᕈᒪᔪᓂᑦ. ᒥᓂᔅᑕ ᑕᒪᑐᒧᖓ 

ᐃᓱᒪᒃᓴᖅᓯᐅᕈᓐᓇᖅᐹ ᖃᒡᓕᒋᐊᕈᓐᓇᕐᒪᖔᒍ 

ᐃᓱᓕᕝᕕᒃᓴᖓ ᑕᐃᔅᓱᒪ ᐃᒡᓗᐃᑦ ᐊᑭᖏᓐᓂ 

ᕿᒥᕐᕈᓇᒍᑕᐅᔪᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᒻᒪᕆᐊᓗᖕᒪᑦ  

ᐊᒃᓱᕈᕐᓇᕐᒪᑦ ᑕᒪᓐᓇ ᐃᖅᑲᓇᐃᖅᑕᐅᖁᓪᓗᒍ 

ᓄᓇᕗᒻᒥᐅᑦ ᐃᑲᔪᖅᑐᖅᑕᐅᖁᓪᓗᒋᑦ 

ᐊᖏᖃᑎᖃᖅᑐᖓ ᑖᓐᓇ. ᑭᖑᓂᑦᑎᓐᓂ ᐃᒡᓗᓂ 

ᐊᑭᓕᖅᓱᖅᑎᑕᐅᓂᖏᑦ 

ᐃᖅᑲᓇᐃᔭᓐᖏᔾᔪᑕᐅᖃᑦᑕᖅᓯᒪᖕᒪᑦ ᑮᓇᐅᔾᔭᒃᓵᖏᑦ 

ᒪᓕᒃᑕᐅᓪᓗᑎᑦ ᐊᒻᒪᓗ ᑭᒃᑯᑐᐃᓐᓇᐃᑦ 

ᖃᔅᓯᐅᓂᖏᑦ ᐊᖏᕐᕋᖃᖅᑐᑦ.  

 

ᐃᒃᓯᕙᐅᑖᖅ, ᒪᓕᒐᓕᐅᖅᑎ ᐃᖅᑲᐅᒪᔪᒃᓴᐅᕗᖅ 

ᒥᓂᔅᑕᐅᑎᓪᓗᒍ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᓄᓐᖏᑦᑐᑯᓗᐃᑦ 138 ᐊᑭᓕᖅᓱᐃᖃᑦᑕᖅᑐᑦ 

ᐊᑭᑦᑐᓂᖅᐹᒥᒃ. ᑎᓕᐅᕆᓇᓱᒃᑐᒍᑦ ᐃᖅᑲᓇᐃᔭᖅᑐᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᑦᑎᕚᓪᓕᕋᓱᒃᑲᓗᐊᖅᑐᒍᑦ 

ᑕᒪᒃᑯᓂᖓ ᑭᒃᑯᑐᐃᓐᓇᕐᓂᒃ. ᑕᐃᓐᓇ 

ᐊᓯᔾᔨᖅᑕᐅᓗᑎᖃᐃ ᐃᓱᒪᒋᔭᐅᔪᑦ ᓄᓇᕗᒻᒥᐅᓂᓪᓕ 

ᐊᑭᑭᓐᓂᖅᐹᒥ ᐃᒡᓗᓄᑦ ᐊᑭᓕᖅᓱᐃᑎᑦᑎᒐᑦᑕ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᓯᖏᓐᓂ 

ᓄᓇᓕᖕᓂ. ᑖᓐᓇᑦᑕᐅᖅ ᐃᖏᕐᕋᓂᕆᔭᖓ 

ᓅᑉᐸᓪᓕᐊᔪᒪᔭᕋᓗᐊᕋ ᓯᕗᒧᐊᒃᑎᓪᓗᒍ ᑖᓐᓇ. 

 

ᓄᓇᕗᒻᒥᓕ ᐃᖅᑲᓇᐃᔭᓐᖏᑦᑐᑦ ᐅᓄᕐᓂᕆᔭᖏᑦ 

12.7 ᐳᓴᖑᔪᑦ ᖃᐅᔨᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᖁᔭᓐᓇᒦᑦᑎᐊᖅᐸᕋ. ᐅᔾᔨᕆᖅᑲᐅᔭᕋ ᒥᓂᔅᑕᐃᑦ 

ᑖᒃᑯᐊ ᐃᓱᒪᒃᓴᖅᓯᐅᕈᑎᖃᓯᐅᔾᔭᐅᔭᕆᐊᖃᕐᒪᑕ 

ᐃᖅᑲᓇᐃᔭᓐᖏᑦᑐᑦ ᐅᓄᕐᓂᕆᔭᖏᓐᓂᒃ ᓄᓇᕗᒥ. 

ᑖᓐᓇᓕ ᐱᔾᔪᑕᐅᓗᐊᓚᐅᖅᓯᒪᖅᑰᔨᓐᖏᖦᖢᓂ.  

 

ᑭᓯᐊᓂ ᐃᒪᐃᓕᐅᕐᓇᓱᒃᑐᖓ ᐸᕐᓇᐅᑎᑦ ᐲᕐᓚᖕᒪᑕ 

ᑕᐃᒃᑯᐊ ᐊᑭᑐᓂᖅᐹᒥᒃ ᐊᑭᓕᖅᓱᐃᖃᑦᑕᖅᑐᑦ 

ᐃᖅᑲᓇᐃᔭᓐᖏᑎᓪᓗᒋᑦ ᖁᕝᕙᓯᒃᑐᐊᓘᖕᒪᑦ. 

ᑕᐃᓐᓇ ᐊᑭᑐᓂᖅᐹᖅ ᐊᑭᓕᖅᓱᖅᑕᐅᖃᑦᑕᖅᑐᖅ 

ᕿᒥᕐᕈᓇᒃᑕᐅᒋᐊᖃᓐᖏᑦᑐᖅ ᐊᕐᕌᒎᑉ 

ᐃᓚᐃᓐᓇᖓᓂ ᐃᖅᑲᓇᐃᔭᖃᑦᑕᖅᑐᑦ. 

ᐊᑭᓕᖅᓱᐃᑎᑕᐅᖃᑦᑕᕆᐊᖃᓐᖏᑦᑑᒐᓗᐊᑦ ᐃᒡᓗᒧᑦ 

ᐊᕐᕌᒎᑉ ᐃᓚᐃᓐᓇᖓᓄᑦ ᐃᖅᑲᓇᐃᔭᕋᒥᒃ. 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᒋᓪᓗᒋᑦ ᑖᒃᑯᐊ 

ᐃᖅᑲᓇᐃᔭᓐᖏᑦᑐᑦ ᐅᓄᖅᑐᐊᓘᒻᒪᑕ, ᐃᓛᓐᓂᒃᑯᑦ 

ᐃᖅᑲᓇᐃᓴᓚᐅᖅᐸᒃᑑᒐᓗᐊᑦ ᑭᖑᓂᑦᑎᓐᓂ 

ᐃᖅᑲᓇᐃᔭᕐᕕᒃᓴᖃᖃᑦᑕᓚᐅᖅᑐᑦ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2996 

ᐃᖅᑲᓇᐃᔭᓐᖏᑦᑐᓄᑦ ᐅᐸᒃᑕᐅᖃᑦᑕᖅᑐᖓ, 

“ᐃᖅᑲᓇᐃᔭᕈᓐᓇᓚᐅᕋᓗᐊᖅᑐᖓ. ᐃᒡᓗᒐ 

ᐊᑭᑦᑐᕐᓂᐅᓴᖕᒪᑦ ᐃᖅᑲᓇᐃᔭᓐᖏᑦᑐᖓ.” 

ᓯᕘᕋᓂᑯᒧᓂᒃᑯᐊ ᐊᑭᓖᑎᑕᐅᒃᑲᓐᓂᕐᓂᐊᕐᓂᕐᒥᓄᑦ. 

ᑖᓐᓇ ᐱᔾᔪᑎᒋᓪᓗᒍ, ᓲᕐᓗ ᑎᓕᐅᕆᓐᖏᒻᒪᑦ 

ᑕᖅᑲᒃᑯᓂᓐᖓ ᐃᖅᑲᓇᐃᔭᖂᕆᓂᕐᒥᒃ ᐃᒡᓘᑉ 

ᐊᑭᐊᓗᐊ, ᑖᓐᓇᓗ ᐃᓄᐃᑦ ᐱᖅᑯᓯᕆᓇᓂᐅᒃ. 

 

ᓱᕈᓯᐅᑎᓪᓗᖓ ᓯᓚᒥ ᑭᓯᐊᓂ 

ᐃᖅᑲᓇᐃᔭᖅᐸᓚᐅᖅᓯᒪᒐᑦᑕ. ᐊᓄᕌᕌᕐᔪᒃᐸᓪᓗ 

ᐊᓂᔪᒪᔪᓃᑲᐃᓐᓇᖃᑦᑕᕋᓗᐊᖅᑐᑕ, ᑭᓯᐊᓂ 

ᓄᖅᑲᕈᑎᒋᓚᐅᖅᓯᒪᓐᖏᑕᕗᑦ 

ᐱᓕᕆᔭᕆᐊᖃᖅᑕᑦᑎᓐᓂᒃ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᔾᔪᑎᒋᓪᓗᒍ ᑕᐃᔅᓱᒪᓂ ᐊᒥᕐᓄᑦ ᑭᓯᐊᓂ 

ᑮᓇᐅᔾᔭᒃᓵᖃᓚᐅᖅᓯᒪᖕᒪᑕ ᐃᓄᐃᑦ.  

 

ᒫᓇᐅᓕᖅᑐᕐᓕ ᐱᓕᕆᐊᕗᑦ ᑕᒪᒃᑯᐊ ᒐᕙᒪᒃᑯᑦ 

ᐊᑐᐊᒐᖏᓐᓄᑦ ᑐᕌᖓᓕᕐᒪᑕ, ᑐᓐᖓᕕᖃᖅᖢᑎᒃ, 

“ᐃᖅᑲᓇᐃᔭᕋᕕᑦ ᐃᒡᓗᐃᑦ ᐊᑭᑦᑐᕐᓂᐊᖅᑐᐊᓗᒃ.” 

ᐊᑭᓕᖅᓱᐃᔪᓐᓇᓐᖏᑦᑐᖅ ᐃᒪᓐᓇ ᑕᖅᑭᓄᑦ 

ᐱᖓᓱᐃᓐᓇᕐᓄᑦ ᐃᖅᑲᓇᐃᔭᖃᑦᑕᖅᑐᑦ ᐊᕐᕌᒍᓕᒫᒥ 

ᑕᐃᒃᑯᐊ ᐃᖅᑲᐃᔭᓐᖏᔾᔪᑎᖃᖃᑦᑕᓕᕐᒥᖕᒪᑕ. 

ᖃᓄᐃᓕᐅᖃᑦᑕᓐᖏᑦᑐᑦ. 

 

ᑕᒪᒃᑯᐊᕈᓘᔭᐃᑦ ᑮᓇᐅᔭᖃᐅᕈᓘᔮᓗᒃᖢᑎᒃ 

ᐱᓕᕆᔾᔪᑎᖃᖅᖢᑎᒃ ᒐᕙᒪᒃᑯᑦ ᖃᓄᐃᒻᒪᑦ ᑕᒪᓐᓇ 

ᐱᓕᕆᔭᐅᓂᐊᓐᖏᓚᖅ ᑕᖅᑭᐅᓂᐊᖅᑐᒥᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᐱᐅᔪᐊᓗᒃ. ᐄ, ᑕᒪᓐᓇ 

ᓱᒃᑲᓂᖅᓴᒃᑯᑦ ᐱᕙᓪᓕᐊᑎᑦᑐᒥᓇᖅ ᐊᒻᒪᓗ ᓄᓇᕗᒥ 

ᐅᓄᕐᓂᖅᐹᑦ ᑕᖅᑭᑕᒫᖅᓯᐅᑏᑦ ᐃᒡᓗᒧᑦ 

ᐊᑐᖅᑐᐊᕈᑏᑦ 28 ᐳᓴᓐᑎᒦᒻᒪᑕ 

 

ᐊᒻᒪᓗ ᐃᖅᑲᓇᐃᔭᕈᓐᓃᕌᖓᑕ ᖃᐅᔨᒃᑲᐃᓲᑦ 

ᐃᒡᓗᓕᕆᔨᒃᑯᓐᓂᑦ ᐊᒻᒪ  

ᐊᑭᑭᓪᓕᒋᐊᖅᑕᐅᑲᐅᑎᒋᓪᓗᑎᒃ ᑕᖅᑭᑕᒫᑦ 

ᐊᑭᓕᖅᓱᖃᑦᑕᖅᑕᖏᑦ. ᐊᑐᖅᑐᐊᕈᑏᑦ 

ᖁᕝᕙᓯᑦᑕᐅᑎᒋᖃᑦᑕᓐᖏᑦᑐᑦ; ᖁᓕᑦ ᑭᓯᐊᓂ 

ᑕᖅᑮᑦ ᐊᓂᒍᕌᖓᑕ ᐊᕐᕌᒍᓪᓘᓐᓃᑦ 

ᖁᕝᕙᕆᐊᖅᑕᐅᓕᑕᐃᓐᓇᖃᑦᑕᖅᑐᑦ. 

 

ᑕᒪᓐᓇ ᖃᐅᔨᓴᐃᓂᖅ ᐃᓚᐃᓐᓈᕆᓯᒪᓐᖏᑦᑐᑦ 

ᑕᑯᓐᓇᕈᑎᒃᑯᑦ ᐊᓯᖏᑦ ᒐᕙᒪᖃᕐᕖᑦ ᓄᓇᕗᒥ 

ᑕᒫᓂ ᑲᓇᑕᒥ ᐊᒻᒪᓗ ᑕᒪᓐᓇ ᓱᒃᑲᓂᖅᓴᐅᓗᒍ 

ᐋᖅᑭᒃᑕᐅᑎᓐᓇᓱᒃᓯᒪᓕᖅᑕᕋ ᐊᑯᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᓱᓖ? 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᖅᐸᕋ. ᑖᓐᓇ 

ᑕᐃᒪᐃᓕᐅᕋᓱᒃᐸᕋ ᐊᑦᑎᓐᓂᖅᐹᖑᒐᓗᐊᖅᑎᓪᓗᒍ 

ᑲᓇᑕᒥ ᐊᑭᑐᓂᖅᐹᓂᒃ ᐊᑭᓕᖅᓱᐃᖃᑦᑕᖅᑐᒍᑦ 

ᑭᓱᑐᐃᓐᓇᕐᓄᑦ. ᑕᒪᓐᓇ 

ᓱᒃᑲᐃᓪᓕᒋᐊᕈᑕᐅᓇᓱᑐᐃᓐᓇᖅ ᐊᒃᓱᕈᓚᐅᑲᒡᓗᑎᒃ. 

ᓱᓖᓛᒃ ᐊᑭᑭᓐᓂᖅᐹᓂᑦ ᑕᖅᑭᑕᒫᖅᓯᐅᑏᑦ 

ᐊᑐᖅᑐᐊᕈᑎᓂᒃ ᐊᑭᓕᖅᓱᐃᖃᑦᑕᖅᑐᒍᑦ-

ᓚᖃᑦᑕᕋᓗᐊᖅᑎᓪᓗᑕ, ᑭᓯᐊᓂ ᐃᓅᔾᔪᑎᕗᑦ 

ᐊᒃᓱᐊᓗᒃ ᐊᑭᑐᓂᖅᐹᖑᔪᖅ. ᖁᓚᓕᖃᑦᑕᕐᒪᑕᐃ 

ᐃᖅᑲᓇᐃᔮᒃᓴᖅᓯᐅᖅᑑᒐᓗᐊᑦ. 

 

ᐃᒪᐃᓕᓇᓱᒃᑐᖓ, ᐃᒃᓯᕙᐅᑖᖅ: ᑕᒪᓐᓇ 

ᐱᓕᕆᐊᖑᓂᐊᖅᐸᑦ, ᐱᓕᕆᐊᕆᔭᐅᕌᓂᖕᓂᐊᖅᐸᑦ, 

ᑭᓱᓂᒃ ᓱᓕ ᐱᓕᕆᐊᕆᔭᖃᕆᐊᖃᖅᐸᑦ ᒐᕙᒪᒃᑯᑦ? 

ᐊᓯᔾᔨᖅᑕᐅᓂᐊᕐᒪᑕ ᑕᒪᒃᑯᐊ ᑕᖅᑭᑕᒫᖅᓯᐅᑏᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ. ᑭᓱᓕ ᓱᓕ 

ᐱᓕᕆᐊᖑᔭᕆᐊᖃᕐᒪᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᖓᔪᖅᑳᕆᔭᐅᔪᑦ 

ᐃᒡᓗᓕᕆᔨᕐᔪᐊᑯᓐᓄᑦ ᑭᐅᓂᐊᕐᒪᑦ, ᒥᔅᑕ ᐱᐅᕆᐅᓪ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᓱᓕ ᐱᔭᕇᖅᓯᒪᓐᖏᑦᑐᑦ ᒫᓐᓇ 

ᐋᖅᑭᒃᓱᖅᑕᐅᑲᓐᓂᕆᐊᖃᕐᒪᑕ ᑮᓇᐅᔭᒃᑯᑦ 

ᖃᐅᔨᓵᖑᔪᑦ ᐊᒻᒪᓗ ᑲᑎᖅᓱᖅᑕᐅᓚᐅᕐᓗᑎᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᑐᓐᓂᖅᑯᑕᐅᓂᐊᖅᑐᑦ. 

ᑕᐃᑲᓐᖓᑦ ᐃᖏᕐᕋᓯᒋᐊᒃᑲᓐᓂᕐᓗᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᐅᕆᐅᓪ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᐄ. ᑐᑭᓯᑦᑎᐊᕆᐊᖃᕐᓂᐊᖅᑐᒍᑦ 

ᑮᓇᐅᔭᑦ ᑕᐃᒃᑯᐊ ᖃᐅᔨᓴᖅᑕᐅᓂᖏᑦ 

ᐊᒃᑐᐃᓂᖃᕐᓂᐊᕐᓂᖏᓪᓗ ᖃᐅᔨᓵᑦ ᐱᕐᔪᐊᕌᓗᒃ 

ᖃᓄᖅ ᐊᒃᑐᐃᓂᖃᕐᓂᐊᕐᓂᖏᑦ ᐃᓚᒌᓅᑦ 

ᐅᕝᕙᓘᓐᓃᑦ ᐊᓯᔾᔨᖅᑕᐅᓂᐊᕐᓂᖏᑦᑎᒍᑦ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᑕᒪᑐᒥᖓ 

ᑐᑭᓯᓇᖅᓯᑎᑦᑎᓚᐅᕐᓕ ᐊᒻᒪᓗ, ᐊᐃᑉᐸᖓ 

ᐊᐱᖅᑯᑎᒋᔪᒪᖕᒥᔭᕋ ᐱᔾᔪᑎᓕᒃ 

ᕿᒥᕐᕈᓇᖕᓂᕆᔭᐅᔪᓂᒃ ᑭᒃᑯᓪᓗ 

ᑲᒪᔨᓪᓗᐊᑕᐅᖕᒪᖔᑦ ᕿᒥᕐᕈᓇᕐᓂᕐᒥᒃ 

ᐃᒡᓗᓕᕆᔨᕐᐊᒃᑯᑦ ᐃᓗᐊᓂ 

ᐃᖅᑲᓇᐃᔭᖅᑎᒋᔭᐅᔪᓃᑦ ᐅᕝᕙᓘᓐᓃᑦ ᓇᓕᐊᒃ 

ᐊᖓᔪᖅᑳᕆᔭᐅᔪᖅ ᑕᐃᒃᑯᓂᖓ 

ᕿᒥᕐᕈᓇᖕᓂᕆᔭᐅᔫᑉ ᐃᓗᐊᓃᑦᑐᓂᒃ 

ᐱᓕᕆᐊᖑᔭᕆᐊᓕᖕᓂᒃ ᐱᓕᕆᐊᖃᖅᐸ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᐊᐱᕆᖕᒪᑦ. 

ᐊᒃᑐᐃᓂᖃᕐᓂᐊᖅᑐᑦ ᒐᕙᒪᒃᑯᓐᓂ ᐊᒻᒪᓗ  

ᑕᖅᑲᒃᑯᓄᖓ ᐃᒡᓗᓕᓂᑦ ᐊᑐᖅᑐᐊᖅᐸᒃᑐᓂᒃ. 

ᑕᐃᒪᐃᑦᑑᓂᖓᓄᑦ 

ᐃᓱᒪᒃᓴᖅᓯᐅᕈᑎᒋᑦᑎᐊᕆᐊᖃᕐᓂᐊᖅᑕᕗᑦ ᐊᒻᒪᓗ 

ᓴᓇᔨᓕᒫᕗᑦ ᐃᖅᑲᓇᐃᔭᖅᑐᑦ ᐃᓚᖏᓪᓗ ᐊᓯᕗᓪᓗ 

ᒐᕙᒪᒃᑯᑦ ᐱᓕᕆᕝᕕᖏᑦ ᐊᒃᑐᖅᑕᐅᓂᐊᖅᑐᑦ. 

ᐃᓘᓐᓇᐸᓗᑦᑎᐊᖏᑦ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᒃᑐᖅᑕᐅᔪᐃᓐᓇᐅᓂᐊᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᑕᐃᒫ 

ᓂᓪᓕᕈᓐᓇᕐᕕᖃᖅᑎᑕᐅᕙᑦ ᑕᒪᑐᒧᖓ ᐅᕝᕙᓘᓐᓃᑦ 

ᐅᖃᓪᓚᖃᑎᒋᔭᐅᓐᖏᓗᐊᖅᐸᑦ. ᑕᐃᒃᑯᐊᓕᑭᐊᖅ 

ᓄᓇᕗᒻᒥᐅᑕᐃᑦ ᐃᒡᓗᓂᑦ ᐊᑐᖅᑐᐊᖅᐸᒃᑐᑦ? 

ᐃᓄᓕᒫᖅᑎᑦᑎᖃᑦᑕᐸᓪᓚᐃᒌᓚᐅᕐᒪᑕᐃᒃᑯᐊ. 

ᐃᓱᒪᓕᐅᕆᐊᖃᕐᓂᐊᖅᑰᖅᑐᓂᒃ 

ᐃᓱᒪᒃᓴᖅᓯᐅᕈᑎᒃᓴᑐᐊᑯᓘᖅᑰᓕᖅᑐᖅ ᒥᓂᔅᑕᐃᑦ 

ᑲᑎᒪᔨᖏᓐᓅᖅᑕᐅᓂᐊᕐᓂᖓ ᑭᖑᓪᓕᖅᐹᖅᓯᐅᑦ 

ᑕᐃᓐᓇ. ᐃᓱᒪᖅᓲᑎᒋᔭᕐᓂ ᑕᒪᓐᓈ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐃᓄᓕᒫᖅᑎᑦᑎᖃᑦᑕᖅᓯᒪᓕᕇᖅᑐᒍᑦ ᑖᓐᓇ 

ᐃᒡᓗᓕᕆᔨᕐᐊᔪᐊᒃᑯᓐᓄᑦ ᐊᖓᔪᖅᑳᖅ 

ᑐᑭᓯᓯᒪᓕᖅᑐᖅ ᑭᓱᓂᑦ ᐊᒃᑐᐃᓂᖅᑕᖃᕐᓂᐊᕐᒪᖔᑦ 

ᐊᒃᑐᐃᓂᖃᕐᓂᐊᖅᑐᑦ ᐃᓕᓐᓂᐊᕐᓂᓕᕆᓂᕐᒧᑦ 

ᓂᖃᐃᓱᖅᐸᒃᑐᓄᑦ ᐊᒻᒪᓗ ᒐᕙᒪᒃᑯᓐᓂ ᐃᓄᖕᓂ 

ᐊᒃᑐᐃᓂᖃᓪᓚᕆᖕᓂᐊᖅᑐᖅ. ᑭᓱᑦ ᓴᖅᑭᖅᑐᑦ 

ᐃᑲᔫᑎᖃᕆᐊᓖᑦ ᒐᕙᒪᒃᑯᓐᓄᑦ ᐊᒻᒪᓗ ᑕᐃᒃᑯᓄᖓ 

ᐃᒡᓗᓂᑦ ᐊᑐᖅᑐᐊᖅᐸᒃᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑖᒃᑯᓄᖓ J-3-ᒦᓐᓇᑦᑕ. $28,841,000. ᑕᕝᕙᓂ 

ᑕᑯᔪᓐᓇᖅᑕᓯ ᐊᕕᒃᑐᖅᓯᒪᓂᖏᑦ ᑖᔅᓱᒪ. J-4 ᐊᒻᒪ 

J-5 ᐊᑭᑐᔫᑎᓄᑦ ᐊᒻᒪ ᐊᐱᖅᓲᑎᖃᖅᐳᒍᑦ ᒫᓐᓇ 

ᐊᑭᑐᔫᑎᓄᑦ. ᑕᕝᕗᖓ J-3. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᔪᖓ ᒪᑐᐃᖅᓯᔾᔪᑎᓄᑦ 

ᐊᒃᑐᐃᓂᓕᖕᓂᒃ. 

 

ᐊᒻᒪᓗ ᒪᒃᐱᒐᖅ 2-ᒥ ᐅᖃᐅᓯᕆᓚᐅᖅᑕᕐᓂᒃ 

$18.5-ᒥᓕᐊᓐᖏᓐᓃᒻᒪᑕ ᐊᑭᓕᒃᓴᐃᑦ ᐃᒡᓗᓄᑦ 

ᐊᑐᖅᑐᐊᕈᑎᓄᑦ ᐊᑭᓕᖅᑕᐅᖃᑦᑕᖏᑦᑐᕕᓃᑦ. 

ᑐᑭᓯᒋᐊᖃᖅᑰᖅᑐᒍᑦ ᐃᒡᓗᓕᕆᔨᒃᑯᑦ 

ᑕᐃᒫᑐᐃᓐᓇᖅ ᓇᖕᒥᓂᖃᖅᑐᑎᑐᑦ ᐊᐅᓚᑕᐅᔪᑎᑐᑦ 

ᐱᖕᒪᑕ ᐊᒻᒪ 

ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᖅᑕᖃᐃᓐᓇᐅᔭᕐᒪᑦ 

ᑕᐃᒪᐃᑦᑐᖁᑎᖃᐅᕐᒥᔪᑦ. 

ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᓪᓗ 

ᐅᑭᓕᖅᑕᐅᔾᔮᓐᖏᑦᑐᑦ ᓇᓗᓇᓐᖏᑦᑐᑦ. 

 

ᐊᕐᕌᒍᑕᒫᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᖅᑐᓕᒫᑦᑎᐊᑦ 

ᐃᒡᓗᓕᕆᔨᒃᑯᑦ ᐃᖅᑲᓇᐃᔭᖃᑎᖃᕆᐊᖃᖅᖢᑎᒡᓗ 

ᑕᒪᒃᑯᓂᖓ ᑮᓇᐅᔭᓕᕆᔨᓂᑦ ᓇᓕᐊᒃ, 

ᑐᑭᓯᓂᐊᕐᒪᑕ ᓇᓕᐊᒃ ᐊᑭᓕᒃᓴᐃᑦ 

ᐊᑭᓕᖅᑕᐅᔪᓐᓇᕐᒪᖔᑦ. $13.5 ᒥᓕᐊᖑᑎᓪᓗᒋᑦ 

ᖃᑦᑎᑦ ᐅᑎᖅᑎᑕᐅᔪᓐᓇᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᒃ ᑖᓐᓇ. 

ᐃᒃᓯᕙᐅᑖᖅ, ᐊᔪᕐᓇᖅᑐᕐᔪᐊᒻᒪᕆᐊᓗᒃ 

ᐊᑭᓕᒃᓴᑐᖃᕐᓂᑦ ᐊᑭᓖᑎᑦᑎᓇᓱᑦᑐᓂ. 

ᐃᓕᓐᓂᐊᖅᑎᑦᑎᓇᓱᑦᑐᒍᑦ ᐃᒡᓗᓕᕆᔨᒃᑯᓐᓂᑦ 

ᖃᓄᖅᑑᕈᑎᒋᔭᐅᖃᑦᑕᕐᓂᐊᕐᒪᑕ ᑕᐃᒃᑯᐊ 

ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᑦ.  

ᐅᓄᖅᓯᕙᓪᓕᐊᑐᐃᓐᓇᖅᑐᑎᒡᓗ 84 ᐳᓴᒧᑦ 

ᐊᕐᕌᓂᓕᓴᐃᑦ ᑕᑯᓐᓇᕈᑦᑎᒃᑯᑦ. ᐃᓚᖏᑦ ᓄᓇᓖᑦ 

ᐃᓘᓐᓇᖏᓐᓂᑦ 

ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᕕᓂᕐᓂᑦ 

ᐊᑭᓖᑎᑦᑎᓯᒪᓕᖅᑐᑦ ᐱᐅᓯᒃᑲᓐᓂᖅᑐᖅ ᑕᒪᓐᓇ 

ᐊᑭᓕᒃᓴᐃᔭᖅᑎᑦᑎᖃᑦᑕᕐᓂᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᑐᒍᓗ ᑖᓐᓇ. ᑭᐅᓐᖏᒻᒪᑦ 

ᐊᐱᖅᑯᑎᓐᓂᑦ; ᐊᑦᑎᓂᑦ $18.5 ᒥᓕᐊᖏᓐᓃᑦᑐᓂᑦ 

ᐊᑭᓕᖅᑕᐅᔾᔮᕈᓇᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ 

ᑖᓐᓇ ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ 

ᑕᒪᒃᑯᓂᖓ ᕿᒥᕐᕈᓇᒃᑐᒍᑦ ᐊᒻᒪᓗ 

ᐊᑭᓕᒃᓴᐃᔭᐃᔨᒥᑦ ᑳᓐᑐᕌᒃᓯᓯᒪᓕᖅᑐᑕ 

ᕿᒥᕐᕈᓇᖕᓂᐊᖅᑐᒥᑦ. ᓇᓖᕌᕈᑏᑦ ᑕᐃᒃᑯᐊ 

ᐊᑭᓕᒃᓴᐃᔭᐃᓂᕐᒧᑦ ᑐᕌᖓᔪᑦ ᕿᒥᕐᕈᓇᒃᑕᕗᑦ 

ᑕᐃᒃᑯᐊᓗ ᐊᑭᓕᒃᓴᐃᔭᐃᑎᑦᑎᔩᑦ 

ᐅᖃᖃᑎᒋᓯᒪᓕᖅᑐᒋᑦ 

ᕿᒥᕐᕈᓇᒃᑕᐅᕙᓪᓕᐊᓕᖅᑐᑎᒡᓗ ᐃᒡᓗᓕᕆᔨᒃᑯᓐᓄᑦ. 

ᓴᓂᕐᕙᐃᓯᒪᔪᒍᑦ 

ᐊᑭᓕᖅᑕᐅᔪᓐᓇᐃᓪᓕᐅᖅᑲᔪᓅᖓᔪᒃᓴᓂᑦ  

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᕕᓂᐊ 

ᒪᓕᖅᑐᒍ, ᖃᓄᖅᑑᕈᑎᒋᔭᕗᑦ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑎᒻᐳᓪ. ᓱᓖ, ᒥᔅᑕ 

ᕋᒻᐴᑦ?  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑦᑎᐊᕐᓂᐊᕐᒪᑦ. ᒥᔅ ᑭᒻᐳᓪ ᐅᖃᖅᑲᐅᔪᖅ 

$18.5 ᒥᓕᐊ ᑖᒃᑯᐊ ᓴᓂᕐᕙᖅᑕᐅᓯᒪᔪᑦ 

ᑕᒻᒪᖅᓯᒪᔪᖅᓯᐅᖅᑎᓄᑦ ᐋᖅᑭᒃᑕᐅᓯᒪᔪᑦ. ᐅᑯᐊ 

ᐊᑭᓕᒃᓴᓅᖓᔪᑦ ᐅᕝᕙᓘᓐᓃᑦ ᐊᓯᐊᓃᑉᐸᑦ 

ᐊᑭᓕᒃᓴᐅᔪᓐᓇᐃᓪᓕᐅᖅᑲᔪᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅ ᑭᒻᐳᓪ ᑭᐅᑎᓐᓂᐊᕋᒃᑯ ᑕᒪᑐᒧᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒻᒪᖅᓯᒪᔪᖅᓯᐅᕐᓂᖅ ᐱᔾᔪᑎᒋᓪᓗᒍ 

ᐊᑭᓕᖅᑕᐅᔪᓐᓇᐃᓪᓕᖅᑲᓂᕋᖅᑕᐅᓲᖑᕗᖅ 90 

ᐅᓪᓗᐃᑦ ᐅᖓᑖᓄᑦ ᐊᑭᓕᖅᑕᐅᓯᒪᔪᓐᓃᖅᐸᑕ. 

$18.5 ᒥᓕᐊᐃᑦ ᐅᖃᐅᓯᕆᓪᓗᑎᒍ, 

ᐅᖃᐅᓯᖃᖅᐳᒍᑦ 90 ᐅᓪᓗᓄᑦ ᐋᖅᑭᒃᑕᐅᓯᒪᔪᖅ 

ᑕᒪᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳᓪ. ᓱᓖ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᖏᓐᓅᖓᔪᓂᑦ ᐊᐱᖅᑯᑎᖃᕈᒪᔪᖓ. ᒥᓂᔅᑕ 

ᐊᐱᕆᔪᒪᔭᕋ ᐱᔾᔪᑎᓕᖕᓂᑦ ᓄᓇᕗᒻᒥ  

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᕐᓂᕐᒧᑦ 

ᑳᓐᑐᕌᖃᑦᑕᖅᑕᖏᓐᓂᑦ. 

 

ᒪᓕᒃᑐᒍ ᓈᓴᐅᑎᓕᒃ 12 ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑎ ᐊᑐᐊᒐᖏᑦᑎᒎᖅᑐᑦ. 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ 

ᐳᓴᑦᑎᖏᓐᓂᑦ ᒪᓕᖏᑦᑕᕌᖓᑕ 

ᐊᑭᓖᑎᑕᐅᒃᑲᓐᓂᖃᑦᑕᕐᒪᑕ 

ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑎᒡᓗ. 

ᓇᓗᓇᐃᖅᓯᔪᓐᓇᖅᐹ ᑕᒪᒃᑯᐊ ᖁᔭᓐᓇᒦᕈᑏᑦ 

ᐃᑲᔫᑏᓪᓗᐊᑐᖅᑕᐅᖕᒪᖔᖏᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᓱᓕ ᐊᑐᖅᑕᐅᔪᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᓱᓖ, 

ᒥᔅᑕ ᕋᒻᐴᑦ? 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑎᖏᓪᓗ 

ᓇᓗᓇᐃᔭᐃᔪᓐᓇᖅᐸ ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 

ᓇᐅᑎᖅᓯᐅᑎᓕᐅᖅᓯᒪᖕᒪᖔᖏᑦ 

ᒪᓕᒃᑲᓗᐊᕐᒪᖔᖏᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᒪᓕᒐᓂ ᐃᒡᓗᓕᐅᕐᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐱᐅᕆᐅᓪ ᑭᐅᑎᓐᓂᐊᕋᒃᑯ 

ᑕᒪᑐᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅᓪ.  

 

ᐱᐅᕆᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᒪᓕᖃᑦᑕᖅᑐᑦ 

ᑐᑭᒧᐊᕈᑎᓕᐊᕆᔭᐅᓯᒪᔪᓂᒃ ᓄᓇᕗᒻᒥ  

ᓇᒻᒥᓂᖃᖅᑐᓂᒃ ᐃᑲᔫᑎᒃ ᐊᑐᐊᒐᖏᑦᑎᒍᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᑳᓐᑐᕌᓄᑦ 

ᒪᓕᒐᓕᐊᕆᓯᒪᔭᖏᓐᓂ. 

 

ᑳᓐᑐᕌᖃᖅᑐᑦ ᐆᒃᑐᓕᕌᒥ ᐋᖅᑭᓯᓯᒪᕙᒌᖃᑦᑕᖅᑐᑦ 

ᑮᓇᐅᔾᔭᔅᓴᐃᑦ ᓯᓚᑖᓃᑦᑐᓂᒃ ᐊᒻᒪᓗ 

ᐃᓚᒋᔭᐅᖃᑕᐅᓪᓗᑎᑦ ᓇᓕᐊᖕᓂᒃ ᒪᓕᒐᓂ 

ᐃᓱᒪᔅᓴᖅᓯᐅᕈᑎᖃᖃᓯᐅᔾᔨᔪᓐᓇᕐᒪᖔᖏᑦ. ᐃᓄᐃᑦ 

ᖃᔅᓯᑦ ᐃᖅᑲᓇᐃᔭᖅᑎᑕᐅᓂᐊᕐᒪᖔᖏᑦ 

ᓄᓇᕗᒻᒥᐅᑦ ᖃᔅᓯ ᐳᓴᓐᑏᑦ ᐊᒻᒪᓗ ᓄᓇᓕ`ᒥᐅᑕᐃᑦ 

ᐳᓴᓐᑎᖏᑦ. ᕿᒥᕐᕈᓇᖅᑕᐅᖃᑦᑕᖅᖢᑎᓪᓗ 

ᐃᖅᑲᓇᐃᔮᖏᑦ ᐊᖏᖅᓯᒪᔭᖏᓪᓗ 

ᐊᑎᓕᐅᕈᑎᒋᖃᓯᐅᑎᒋᓯᒪᔭᖏᑦ ᒪᓕᒐᑦ. 

 

ᐃᓱᒪᔅᓴᖅᓯᐅᕈᑎᔅᓴᑦ ᐊᑕᐅᓯᐅᓐᖏᑦᑐ 

ᐊᑐᖃᑦᑕᖅᑕᕗᑦ ᐃᓄᓐᓄᑦ ᑮᓇᐅᔾᔭᒃᓴᐅᑕᐅᓂᐊᖅᑐᑦ 

ᓇᓕᐊᓐᓂ ᓄᓇᓕᖕᓃᓐᓂᖓ ᒪᓕᒃᖢᒍ 

ᐅᖓᑕᐅᔾᔨᒃᐸᑕ ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑦ 

1 ᐳᓴᒧᑦ ᐋᖅᑭᑦᑕᐅᓯᒪᓪᓗᓂ ᐳᓴᓐᑎᖏᑦᑎᒍ 

ᐊᑐᖅᑕᖏᑦ ᒪᓕᑦᑕᐅᓪᓗᑎᑦ. ᐊᑭᓖᑎᑕᐅᓂᖏᑦ 

ᒪᓕᓐᖏᓐᓂᖏᓐᓄᑦ 2 ᐳᓴᒧᑦ ᐋᖅᑭᓯᒪᔪᑦ. 

 

ᑮᓇᐅᔾᔭᔅᓵᓄᑦ ᒪᓕᓐᓂᐊᖅᓯᒪᔭᖏᑦᑕ 

ᒪᓕᓐᖏᓐᓂᖏᑦ ᐃᓛᖏᓪᓗ ᑳᓐᑐᕌᑎᑦ 

ᖁᔭᓐᓇᒦᕈᓯᐊᖅᑖᕈᓐᓇᕐᒥᔪᖅ ᐅᖓᑕᐅᑦᑎᓂᖅᐸᑦ 

ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᐊᕐᓂᖏᑦᑕ 

ᐳᓴᓐᑎᖏᓐᓄᑦ ᐋᖅᑭᓚᐅᖅᑕᖏᑦ ᐆᒃᑐᖅᑎᓪᓗᒋᑦ 

ᓄᓇᓕᖕᓂ ᐊᒻᒪᓗ ᓄᓇᕗᒻᒥ. 

ᐃᓘᓐᓇᖏᑦ ᑕᒪᒃᑯᐊ 

ᕿᒥᕐᕈᐊᑕᐃᓐᓇᕆᖃᑦᑕᖅᑕᓄᑦ ᑕᒪᒃᑯᓂᖓ 

ᐱᓕᕆᐊᖃᖅᑎᓪᓗᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅᓪ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᓂᔅᑕ ᑕᑉᑑᓇ. ᑳᓐᑐᕌᑐ ᑕᐃᒪᓐᓇ 

ᐱᓇᓱᐊᕌᖓᑕ ᐃᖅᑲᓇᐃᔭᕐᓂᕐᒧᑦ 

ᐃᒡᓗᓕᕆᔨᕐᔪᐊᑯᓐᓂ ᐊᒻᒪᓗ ᐃᓄᖕᓂᑦ 

ᐱᓕᕆᑎᑦᑎᑉᐸᑕ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᑎᒥᒃ 

ᐱᓕᕆᖃᑎᖃᖃᑦᑕᖅᐸᑦ ᑕᒪᒃᑯᐊ 

ᐊᑐᖅᑕᐅᓪᓚᕆᓐᓂᐊᕋᓗᐊᕐᒪᖔᑕ ᑳᓐᑐᕌᑎᐅᔪᒧᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᓖ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐃᒪᓐᓇᐃᓕᖓᑉᐸᑦ ᑳᓐᑐᕌᑏᑦ ᑖᒃᑯᐊ ᐃᓄᖕᓄᑦ 

ᓇᒻᒥᓂᕆᔭᐅᔪᑦ ᑲᒻᐸᓂᐅᔪᑦ 

ᐱᓕᕆᐊᓂᒍᓐᓇᖏᑉᐸᑕ ᐃᒡᓗᓕᕆᔨᕐᔪᐊᒃᑰᑦ 

ᑕᐃᒪᓐᓇ ᐃᓱᒪᖅᓱᕈᓐᓇᖅᐹ ᒥᒃᖠᒋᐊᖅᑎᓪᓗᑎᑦ 

ᐊᑐᖅᑎᑦᑎᖏᓪᓗᑎᓪᓗ ᐊᑭᓕᐅᑎᔅᓴᐅᒐᔭᖅᑐᓂᒃ 

ᑕᐃᒪᓐᓇ ᐱᑦᓯᐊᕋᓱᐊᕐᓂᖏᑦ ᒪᓕᓪᓗᒋᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓐᓇ ᑳᓐᑐᕌᓂᕐᒥᒃ  

ᐱᔾᔪᑎᖃᓐᖏᓐᓇᒪ. ᒥᔅᑕ ᐱᐅᕆᐅᓪ ᑖᓐᓇ 

ᐱᓕᕆᐊᕆᒻᒪᐅᒃ ᑐᓂᓂᐊᖅᐸᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᒃᑯᐊ ᓇᖕᒥᓂᖃᖅᑐᑦ ᓄᓇᕗᒻᒥ ᐊᑐᐊᒐᖓ 

ᐱᔾᔪᑎᒋᓪᓗᒍ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐊᑐᐊᒐᖓ 

ᒪᓕᒡᓗᒍ ᐋᖅᑭᒃᓱᐃᖃᑦᑕᖅᑐᒍᑦ ᐃᓄᖕᓂᒃ 

ᐊᒥᓲᓐᖏᓐᓂᖅᓴᓂᒃ ᐱᓕᕆᑎᑦᑎᒑᖓᑕ ᐊᒻᒪᓗ 

ᑐᓴᖅᑎᑕᐅᒑᖓᑕ ᑳᓐᑐᕌᑏᑦ ᑕᐃᒪᓐᓇ 

ᑳᓐᑐᕌᒋᐊᓕᕐᓗᑎᑦ ᐊᒃᓱᕉᑎᖃᕐᓂᖅᐸᑕ ᐃᓄᖕᓂᒃ 

ᐱᓕᕆᔨᑖᕋᓱᓐᓂᕐᒧᑦ.  

 

ᑕᐃᒪᓗ ᑳᓐᑐᕌᑕᒃᓴᖃᓕᕌᖓᑦ ᖃᐅᔨᓴᖃᑦᑕᖅᑐᒍᑦ 

ᖃᓄᐃᓕᐅᕐᒪᖔᑕ ᓄᓇᓕᖕᓂ ᓴᓇᖕᒪᖔᑕᓗ 

ᐊᒻᒪᓗ ᓴᓇᔨᖃᑦᑎᐊᕋᓗᐊᕐᒪᖔᑕ ᐃᓄᖕᓂ 

ᓴᓇᑎᑦᑎᒻᒪᖔᑕᓗ. ᐄ, ᑕᐃᒪᓐᓇ ᓈᓴᐅᑎᓂᑦ 

ᐱᒑᖓᑦᑕ ᐃᓛᓐᓂᒃᑯᑦ ᑳᓐᑐᕌᒍᑎᒋᔭᐅᓂᐊᖅᑐᒥ 

ᐋᔩᖃᑎᒋᖃᖃᑦᑕᖅᑐᒍᑦ ᑳᓐᑐᕌᑎᑦ ᐱᖃᑎᒋᓪᓗᒍ.  

 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᑎᑦᑎᒋᐊᖃᖅᑐᑦ 

ᐊᒥᓱᓂᒃ ᐃᓄᖕᓂᒃ ᐱᓕᕆᑎᑦᑎᑉᐸᑕ ᑕᐃᒪᓐᓇ 

ᑳᓐᑐᕌᒐᔅᓴᖅ ᐊᓯᐊᓄᑦ ᐱᔭᐅᓕᕋᔭᕐᓗᓂ ᐃᓄᖕᓂᒃ 

ᓴᓇᑎᑦᑎᓗᐊᓐᖏᑉᐸᑕ ᐊᒻᒪᓗ ᑕᐃᒪᓐᓇᐃᑦᑑᒑᖓᑦ 

ᓄᓇᕗᒻᒥᐅᑦ ᐱᓕᕆᑎᑦᑎᑦᑎᐊᓐᖏᑉᐸᑕ ᑕᐃᒪᓐᓇ 

ᖄᖏᐅᑎᒃᐸᑕ ᑭᓯᐊᓂ ᖁᔭᓐᓇᒦᕈᓯᐊᑎᖃᑦᑕᖅᑕᕗᑦ 

ᐃᓄᖕᓂᒃ ᐱᓕᕆᑎᑦᑎᓂᕐᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐱᐅᕆᐅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᑦᑕ ᐃᒪᓐᓇ ᑳᓐᑐᕌᑦᑎᑦᑎᓂᕐᒧᑦ 

ᑎᑎᕋᖅᓯᒪᔪᖁᑎᖏᓐᓂᑦ 2010-11 ᐊᕐᕉᒎᓐᓂᒃ 

ᐅᖃᖅᓯᒪᒻᒪᑦ ᑳᓐᑐᕌᖃᖅᑐᖃᖅᐸᑦ $100,000 

ᐅᖓᑖᓄᑦ ᐊᑭᖃᖅᑎᒋᔪᓂᑦ 30 ᐳᓴᖑᒋᐊᖃᖅᑐᑦ 

ᐃᓄᐃᑦ ᐱᓕᕆᑎᑕᐅᔪᑦ. ᑖᓐᓇ ᓄᓇᑦᑎᓐᓂᓕ ᑖᓐᓇ 

ᐃᓪᓗᕐᔪᐊᓕᐅᖅᑎ ᑕᐃᒪᓐᓇ ᖄᖏᐅᑎᖃᑦᑕᕐᒪᑦ 

ᐃᓄᓐᓂᒃ ᐱᓕᕆᑎᑦᑎᓪᓗᓂ 60 ᐳᓴᐅᖃᑦᑕᕐᒪᑦ.  

 

ᑳᓐᑐᕌᑦᑖᖅᑎᑕᐅᓯᒪᓕᖅᑐᑎᒃ ᐃᓪᓗᕐᔪᐊᓕᐅᕐᓂᕐᒧᑦ 

ᓄᓇᓕᓐᓂ ᑳᓐᑐᕌᑦᑎᐅᔪᖅ ᑖᓐᓇ ᖃᐅᔨᓚᐅᕐᒪᑦ 

ᑕᐃᒪᓐᓇ ᐊᖑᒻᒪᑎᒋᒍᑎᒋᒋᐊᖃᖅᑕᒥᓐᓂᒃ 

ᐊᖑᒻᒪᑎᓚᐅᓐᖏᒻᒪᑦ ᑎᑎᕋᖃᑦᑕᖅᑐᓂ 

ᖃᕆᑕᐅᔭᒃᑯᑦ ᑎᑎᖅᑲᑎᒍᓪᓗ ᐃᓱᒫᓗᒍᑎᖃᖅᑐᓂ 

ᐊᔾᔨᒌᓐᖏᑦᑐᓂᑦ. ᓱᒻᒪᑦ ᐃᓄᓐᓂᑦ 

ᐱᓕᕆᑎᑦᑎᒍᓐᓇᕋᔭᓐᖏᓐᓂᕐᒥᓂᒃ 

ᐅᖃᐅᓯᖃᖅᑐᑎᒃ. ᑕᐃᒪ ᐃᓚᖏᑦ 

ᐱᑦᑎᐊᖅᑑᒐᓗᐊᑦ ᐃᓚᖏᑦ ᐱᑦᑎᐊᖃᑦᑕᖏᑦᑐᑎᒃ. 

 

ᐆᑦᑑᑎᒋᓗᒍ, ᓄᑖᓂᒃ ᐃᓪᓗᕐᔪᐊᓕᐅᖅᑎᓪᓗᒋᑦ 

ᐃᓕᓐᓂᐊᕐᕕᖕᒥᑦ ᓴᓇᔪᖃᒃᑲᓐᓂᓚᐅᕐᒪᑦ ᐊᒻᒪᓗ 

ᑯᐊᐸᒻᒥᑦ ᐊᒻᒪᓗᑦᑕᐅᖅ ᓄᓇᒃᑰᕈᑎᖃᕐᕕᒃᓴᓂᑦ. 

ᐃᒪᓐᓇ ᓲᕐᓗ ᐱᓕᕆᑎᑦᑎᒐᓱᒍᒪᒐᓗᐊᖅᑐᑎᒃ 

ᐃᓄᖕᓂᒃ ᐱᔪᓐᓇᓚᐅᓐᖏᒻᒪᑕ ᑭᓐᖓᕐᓂᒥᐅᑕᐅᔪᓂᒃ 

ᐅᖃᓪᓚᖃᑎᖃᖅᑐᑎᒃ ᐊᒻᒪᓗ ᐊᔾᔨᖏᓐᓂᑦ 

ᑎᑎᖅᑲᓂᒃ ᓇᒃᓯᐅᔾᔨᓗᑎᒃ ᐊᖓᔪᖅᑳᒧᑦ. 

ᖃᕆᑕᐅᔭᒃᑯᑦ ᐳᖅᑎᕆᔪᖅᑕᖃᓚᐅᕐᒪᑦ ᑕᐃᒪ 

ᐃᒪᓐᓇ ᐅᖃᓚᐅᕐᒪᑕ. ᑕᐃᒪᓐᓇ 

ᐱᓕᕆᔨᑖᒃᑲᓐᓂᕆᐊᖃᖅᐳᓯ ᑕᐃᒪᓐᓇ ᑳᓐᑐᕌᒋᔭᓯ 

ᐅᖃᖅᓯᒪᒻᒪᑦ ᐃᓄᖕᓂᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᑎᑦᑎᒋᐊᖃᕐᓂᔅᓯᓐᓄᑦ. ᑭᓯᐊᓂ ᓄᓇᓖᑦ 

ᓯᓚᑖᓂ ᐱᓕᕆᔨᑖᕆᐊᖃᓕᓚᐅᕐᒪᑕ.  

 

ᑕᐃᒪᓐᓇᐃᑦᑑᑎᓪᓗᒍ ᑳᓐᑐᕌᒋᔭᖏᑦ ᓲᕐᓗ 

ᒪᓕᓐᓂᖏᓐᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᖃᐅᔨᒻᒪᑕ 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ ᑕᐃᒪᓐᓇ 

ᐊᑭᓖᑎᑦᑎᒃᑲᓐᓂᓚᐅᖅᐳᑦ ᑕᐃᒪᓐᓇ 

ᐊᖑᒻᒪᑦᑎᓚᐅᓐᖏᒻᒪᑕ ᐃᓄᖕᓂᑦ ᐱᓕᕆᔨᖏᓐᓂᑦ. 

ᓱᒻᒪᑦ ᑕᐃᒪᓐᓇᐃᓚᐅᖅᐸᒃᑭᐊᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐊᐱᖅᑯᑎᒋᔭᐅᔪᑦ ᑳᓐᑐᕌᖃᓚᐅᖅᑐᓂᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ ᑖᓐᓇ ᐊᖓᔪᖅᑳᕆᔭᐅᔪᖅ 

ᐅᓂᒃᑳᕈᓐᓇᕐᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᕕᐅᕆᐅ. 

 

ᕕᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑳᓐᑐᕌᒋᔭᐅᔪᖅ ᐅᖃᐅᓯᕆᔭᖓ ᑲᑎᒪᔨᐅᔫᑉ 

ᑐᓴᖅᑎᑦᑎᓚᐅᕋᑦᑕ ᑖᒃᓱᒧᖓ ᑳᓐᑐᕌᑦᑎᐅᓚᐅᖅᑐᒧᑦ 

ᐃᓱᒪᖃᕈᑎᖃᓚᐅᖅᑐᒧᑦ. 

 

ᐊᒻᒪᓗ ᖃᓄᖅ ᐱᓕᕆᑦᑎᐊᕐᓂᕆᓚᐅᖅᑕᖓ 

ᐱᔾᔪᑎᒋᓪᓗᒍ ᐱᓕᕆᑦᑎᐊᓐᖏᓚᐅᕐᓂᖓᓘᓐᓃᑦ. 

ᑖᓐᓇ ᒥᔅᑕ ᕋᒻᐴᑦ ᐅᖃᐅᓯᕆᔭᖓ 

ᑕᐃᒪᓐᓇᐃᓪᓚᕆᓚᐅᓐᖏᑦᑑᒐᓗᐊᖅ. ᓯᓚᑖᓂ 

ᓄᓇᓕᖕᓂᒥᐅᑦ ᑎᑭᑎᑦᑎᒋᐊᖃᓚᐅᕐᒪᑕ 

ᑭᖑᕙᓕᕐᒪᑕ ᓴᓇᒐᓱᑦᑕᒥᓐᓂᒃ 

ᐊᑲᐅᓐᖏᓕᐅᕈᑎᖃᓚᐅᖅᑐᑎᓪᓗ ᐃᓄᓐᓂᑦ 

ᐱᓕᕆᑎᑦᑎᒍᓐᓇᖏᓐᓂᕐᒧᑦ. 

ᐊᔾᔨᒌᓐᖏᑦᑐᕈᓘᔭᓂᑦ ᕿᒥᕐᕈᒋᐊᖃᕋᑦᑕ 

ᖃᐅᔨᒪᒋᐊᖃᕋᑦᑕ ᑕᐃᒪᓐᓇ ᑕᒪᒃᑯᐊᓗᑦᑖᑦ 

ᐃᓱᒫᓘᑎᒋᔭᐅᔪᑦ ᓇᓪᓕᑭᑖᖅᑐᒋᑦ 

ᐱᓕᕆᐊᕆᖃᑦᑕᖅᑕᕗᑦ ᖃᓄᐃᓕᐅᖅᓯᒪᓂᖏᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕕᐅᕆᐅ. ᓱᓖ, ᒥᔅᑕ 

ᕋᒻᐴᑦ?  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐊᖓᔪᖅᑳᕆᔭᐅᔪᖅ ᐅᖃᖅᑲᐅᒻᒪᑦ 

ᑕᒪᓐᓇ ᕿᒻᒥᕐᕈᔭᐅᒻᒪᒡᒎᖅ ᓄᓇᓕᖕᓂ ᑖᒃᑯᐊ 

ᐅᑕᖅᑭᑐᐃᓐᓇᕐᓂᐊᓕᖅᐸᒃᑲ ᑭᐅᒡᒍᑎᒋᓂᐊᖅᑕᖏᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᑕᕝᕙᓃᒃᑲᑦᑕ 

J-3. $28,841,000. ᑖᒃᑯᐊᓗ ᐊᕕᑦᑐᖅᓯᒪᓪᓗᑎᒃ 

J-4, J-5. ᐊᑭᑐᔫᑎᓄᑦ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᕕᖃᖅᑎᒃᑯᕕᓐᖓ ᐅᑯᐊ ᒪᒃᐱᖅᓯᒋᐊᕈᑎᓂᑦ 

ᐱᒋᐊᕈᑎᓂᑦ ᐅᓂᒃᑳᕕᓂᕐᓂᑦ 

ᐅᖃᐅᓯᖃᓚᐅᑲᐱᓪᓚᒍᓐᓇᖅᑎᒃᑯᕕᓐᖓ 

ᐊᐱᖅᑯᑎᒃᓴᖃᕋᒪ ᑕᕝᕙᓂ ᐱᕕᖃᖅᑎᒃᑯᕕᓐᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᑖᒃᑯᓇᓂ 

ᐅᓂᒃᑳᕕᓂᕐᓂᑦ ᐄ, ᐱᕕᖃᖅᑎᑦᑐᓐᓇᕐᓂᐊᖅᐸᒋᑦ 

ᑭᓯᐊᓂ ᐃᖅᑲᐃᑎᒃᑲᓐᓂᓚᐅᕐᓚᔅᓯᑦᑐᖅ ᑖᒃᑯᓇᓂ 

ᐊᑭᑐᔫᑎᓂᒃ ᐅᖃᐅᓯᖃᕋᑦᑕ 

ᐊᐱᖅᑯᑎᒃᓴᖃᕋᔭᕐᓂᕈᔅᓯ ᐊᓯᖏᓐᓃᑦᑐᓂᒃ 

ᐱᕕᖃᑦᑎᐊᕋᓗᐊᖅᑐᓯ. (ᑐᓵᔨᑎᒍᑦ) ᐊᐱᖅᓱᕐᓇᒥ, 

ᒪᓕᒐᓕᐅᖅᑎᑦ ᐅᖃᐅᓯᖏᑦ (ᑐᓵᔨᒃᑰᕈᓐᓃᖅᑐᖅ) 

ᐱᕕᓕᐊᓘᒐᑦᑕ ᑖᒃᑯᓇᓂ ᑭᓯᐊᓂ ᐱᕕᖃᖅᑎᑉᐸᒋᑦ 

ᑎᑎᕋᖅᓯᒪᔪᓂ ᑖᓐᓇ 

ᐊᖏᖃᑎᒋᓚᐅᐱᓪᓚᖕᓂᐊᖅᐸᒋᑦ. ᑭᓯᐊᓂ 

ᖃᐅᔨᒪᖁᔨᕗᖓ ᑕᐃᒪᓐᓇᒃ ᐱᓕᕆᐊᒃᓴᖃᕋᑦᑕ 

ᑖᒃᑯᐊᓗ ᐱᓕᕆᐊᕆᔭᕆᐊᖃᖅᑕᕗᑦ 

ᑲᔪᓯᑎᑦᑎᒋᐊᖃᕋᑦᑎᒍᑦ. ᐃᖅᑲᐅᒪᒋᑦᑎᑐᖅ 

ᑖᒃᑯᓇᓂ ᐊᑭᑐᔫᑎᓄᑦ ᐱᓕᕆᐊᖃᕋᑦᑕ. ᒥᔅᑐ ᐃᓄᒃ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᖅᑲᐅᒪᓇᓱᖕᓂᐊᖅᐳᖓ. ᐅᕙᓂ 

ᐊᐱᕆᑲᐃᓐᓇᕈᒪᓪᓗᖓ ᐱᕕᖃᖅᑎᓐᓇᕕᖓ 

ᖁᔭᓐᓇᒦᒃ. 

 

ᐱᒋᐊᕈᑎᓂ ᐅᓇ ᐅᖃᐅᓯᖃᖅᓯᒪᔪᖅ 2013-14 

ᐱᖁᑎᕐᔪᐊᓄᑦ ᐊᑐᖅᑕᐅᔪᒪᔪᑦ. ᐱᓗᐊᕐᓂᖏᑦ ᐅᑯᐊ 

ᐅᓂᒃᑳᖅᓯᒪᑎᓪᓗᒋᑦ. ᐃᒃᓯᕙᐅᑕᖅ, 

ᐆᒥᖓᑐᐊᑦᑎᐊᖅ ᐊᐱᖅᑯᑎᖃᕈᒪᔪᖓ ᐅᑯᐊ 

ᐃᓚᓕᐅᑎᓯᒪᖕᒪᑕ ᑕᕝᕙᓂ ᐃᒡᓗᐃᑦ 

ᓄᑖᓐᖑᖅᑎᑕᐅᕙᓪᓕᐊᔭᕆᐊᖃᕐᓂᖏᑦ, ᓱᕋᒃᓯᒪᔪᓪᓗ 

ᐋᖅᑭᒃᓱᖅᑕᐅᔭᕆᐊᖃᕐᓂᖏᑦ. ᓇᖕᒥᓂᖃᖅᑐᓄᓪᓗ 

ᐃᒡᓗᓂᑦ ᐱᓕᕆᐊᖃᕈᑕᐅᔪᓐᓇᖅᑐᑦ ᐊᒻᒪᓗ 

ᐅᖅᓱᖃᐅᑎᓄᑦ ᐊᓯᔾᔩᔾᔪᑕᐅᔪᓐᓇᖅᑐᑦ ᑮᓇᐅᔭᐃᑦ 

ᑕᒪᒃᑯᐊ ᐊᑐᖅᑕᐅᒐᔭᖅᑐᑦ. 

 

ᐃᒃᓯᕙᐅᑕᖅ, ᐆᒥᖓ ᐊᐱᖅᓲᑎᖃᕈᒪᔪᖓ 

ᐊᐱᖅᓲᑎᖃᕈᒪᖅᑲᐅᒐᓗᐊᖅᑐᖓ ᓈᒻᒪᓈᓕᖅᐸᑦ 

ᑭᖑᓂᖓᒍᓪᓘᓐᓃᑦ ᐊᐱᖅᓲᑎᒋᑦᑎᐊᕈᒫᖅᐸᕋ. 

ᒫᓐᓇᓚᐅᑲᒡᓕ ᐊᐱᖅᓲᑎᒋᔪᒪᔭᕋ ᑖᒃᑯᐊ ᓇᖕᒥᓂᖅ 

ᐃᒡᓗᖃᖅᑐᓕᒫᓄᑦ ᑐᕌᖓᕐᒪᖔᑕ ᐆᒥᖓ ᓲᕐᓗ 

ᖃᓪᓗᓈᑎᑐᑦ ᑕᐃᔭᐅᕙᓚᐅᕐᒪᑕ, ᐃᒡᓗᐃᑦ, 

ᐃᓄᒃᑎᑐᑦ ᒪᒥᐊᓇᖅ ᐊᑎᖏᑦ ᐃᖅᑲᐅᒪᓐᖏᓇᒃᑭᑦ 

ᐊᒻᒪᓗ Access ᐃᒡᓘᓂᕋᖅᑕᐅᔪᑦ ᐊᒻᒪ 

ᓇᖕᒥᓂᒻᒪᕆᒃ ᐃᒻᒥᒃᑯᑦ ᓂᐅᕕᕋᑦᑕᖅᑐᑦ ᑕᒪᒃᑯᓂᖓ 

ᐊᑐᓐᖏᑦᑎᐊᕋᓗᐊᖅᖢᑎᒃ. ᑕᒪᒃᑯᓄᖓᓕᒫᖅ 

ᓇᖕᒥᓂᖃᖅᑐᓕᒫᑦᑎᐊᓄᑦ ᓇᐅᒃᑯᑦ 

ᐃᒡᓗᑖᕋᓗᐊᕐᓂᕈᓂ ᐃᓱᒫᓗᒋᓇᒍ, ᑖᒃᑯᐊ ᑖᔅᓱᒥᖓ 

ᐱᖃᓯᐅᑎᓯᒪᖕᒪᖔᑕ ᑐᑭᓯᑦᑎᐊᖅᑳᕈᒪᒐᓗᐊᖅᖢᖓ, 

ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑏᑦ ᑕᕝᕙᓂ J-5-

ᒦᒻᒪᑦ, ᐊᓕᐊᓇᐃ. ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᐱᕆᖅᑰᕐᒪᑦ ᑖᒃᑯᐊ ᐋᖅᑭᒃᓱᐃᓂᖅ 

ᐊᒻᒪ ᓄᑖᖑᖅᑎᕆᓂᖅ ᐃᒡᓗᓂᑦ 

ᐃᓄᓕᒫᖅᓯᐅᑎᓄᐊᖓᖕᒪᖔᑕ 

ᓇᖕᒥᕆᔭᓄᐊᖓᒃᒪᖔᑕ. ᑖᒃᑯᐊᓕ 

ᐃᓄᓕᒫᖅᓯᐅᑎᓄᑐᐊᖅ ᑐᕌᖓᔪᐃᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᑭᐅᔭᐅᕖᑦ ᒥᔅᑐ ᐃᓄᒃ? 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒃᑲ, 

ᑭᐅᔭᐅᓐᖏᑦᑐᖓ. ᐃᒻᒪᖄ ᐊᐱᕆᒋᐊᒃᑲᓐᓂᕈᒪᒍᒪ. 

ᑖᒃᑯᐊ ᑎᑎᕋᖅᓯᒪᔪᑦ ᒥᓂᔅᑑᑉ ᐅᓂᒃᑳᖏᓐᓂ  

ᐅᖃᐅᓯᖃᕐᒪᑕ ᐃᒡᓗᒡᒎᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔭᖏᑦ 

ᓄᑖᓐᖑᖅᑎᕆᔾᔪᑎᓄᑦ ᐱᐅᓯᒋᐊᕈᑎᓄᓪᓗ 

ᖃᓪᓗᓈᑎᑐᑦ, “MNI-ᒥᒃ”. ᐃᓄᖕᓄᑦ ᐃᒡᓗᒋᔭᐅᔪᓄᑦ 

ᓄᑖᓐᖑᕆᐊᕈᑎᓄᑦ. ᑖᒃᑯᐊ ᐊᐱᖅᑯᑎᒋᓐᖏᑕᕋ, 

ᐊᓯᖏᑦ ᑖᒃᑯᐊ ᐊᐱᖅᑯᑎᒋᔭᒃᑲ. 

 

Access-ᖑᕙᓚᐅᖅᑐᑦ, HAP-ᖑᕙᓚᐅᖅᑐᑦ, 

ᓇᖕᒥᓂᖅ ᐃᒡᓗᑖᕈᑕᐅᕙᓚᐅᖅᑐᑦ ᐊᒻᒪᓗ ᓇᖕᒥᓂᖅ 

ᐃᒡᓗᑖᕐᓂᐅᔪᖅ ᑖᒃᑯᐊ 

ᐊᑐᖅᑕᐅᓐᖏᒃᑲᓗᐊᖅᑎᓪᓗᒋᑦ ᑖᒃᑯᓂᖓᐅᓈ 

ᐅᖃᐅᓯᖃᖅᐸ ᐃᑲᔪᖅᑕᐅᔾᔪᑕᐅᔪᓐᓇᖅᑐᑦ 

ᐅᖅᓱᖃᐅᑎᓄᑦ ᐊᓯᔾᔩᓇᓱᐊᕐᓂᕐᒧᑦ ᐊᓯᖏᓐᓄᓪᓗ. 

ᓇᓕᐊᖕᓂ ᐃᒡᓗᒋᔭᐅᔪᓂᑦ ᐅᖃᐅᓯᖃᖅᐸᑦ, 

ᐱᖃᓯᐅᑎᓇᒋᑦ ᐃᓄᑐᐃᓐᓇᖅᑎᒍᑦ 

ᐃᒡᓗᒋᖃᑦᑕᖅᑕᕗᑦ ᐃᓄᓕᒫᖅᓯᐅᑎᑦ? ᖁᔭᓐᓇᒦᒃ, 

ᑐᑭᓯᓇᖅᐹᓪᓗᓐᓂᕈᒪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᑐᑭᓇᖅᓯᑎᒋᐊᕐᒪᒍ. ᑖᒃᑯᐊᓕ 

MNI ᐱᐅᓯᒋᐊᕈᑏᑦ ᐃᓄᓕᒫᖅᓯᐅᑎᓄᐊᖓᖕᒪᑕ 

ᐊᓯᖏᓪᓗ ᓇᖕᒥᓂᖅ ᐃᒡᓗᖃᖅᑐᓄᐊᖓᔪᐃᑦ, ᓲᕐᓗ 

ᐅᖅᓱᖃᐅᑏᑦ ᑕᐅᖅᓯᖅᑕᐅᓂᖏᑦ ᐊᒻᒪᓗ 

ᓄᑖᖑᕆᐊᕈᑎᑦ ᓇᖕᒥᓂᖃᖅᑐᓄᐊᖓᔪᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᓄᒃ? 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ 

ᒥᓂᔅᑐ. ᐃᒡᓗᒥᒃ ᓇᖕᒥᓂᖃᖅᑐᖅ ᑭᓇᑐᐃᓐᓇᑦᑎᐊᖅ 

ᓇᓂᑐᐃᓐᓇᑦᑎᐊᖅ ᑐᑭᓯᖅᑰᖅᑐᖓ ᑕᐃᒪᓐᓇ. 

ᑕᐃᒪᓐᓇ ᑐᑭᓯᕗᖔ? ᖁᔭᓐᓇᒦᒃ ᐃᔅᓯᕙᐅᑕᖅ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄᑦᑎᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓱᓖ, ᒥᔅᑐ ᐃᓄᒃ? 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, 

ᑕᕝᕙᓂ J-5-ᒥ ᐊᐱᖅᓱᕈᓐᓇᕈᒪ, 

ᐱᕕᖃᖅᑎᒃᑯᕕᖓ. ᑖᓐᓇ ᐊᐱᖅᓲᑎᒋᕋᑖᖅᑕᕋ 

ᓱᓕᖕᒪᖔᖅ. ᐅᑯᐊ ᑎᑎᕋᖅᓯᒪᖕᒪᑕ ᐃᓐᓇᕐᓄᑦ 

ᐊᒻᒪᓗ ᐊᔪᕈᑎᖃᖅᑐᓄᑦ ᐃᒡᓗᖏᓐᓄᑦ 

ᐸᖅᑭᔭᒃᑕᐅᔾᔪᑎᓄᑦ 116, ᐊᒻᒪᓗ ᑕᐃᒃᑯᐊ 

ᐊᐱᖅᓲᑎᒋᕋᑖᖅᑕᕋ ᐱᑕᖃᒻᒥᖕᒪᑦ 

ᐱᑕᖃᐃᓐᓇᐅᔭᖅᖢᓂᓗ ᐅᖅᓱᖃᐅᑎᓄᑦ 

ᐊᓯᔾᔩᔾᔪᑎᑦ. ᑐᑭᓯᐅᒪᖅᑰᔨᓕᕐᒥᒐᒪ 

ᐊᔪᕆᖅᓲᔾᔭᐅᑦᑎᐊᓚᐅᕐᓚᖓ ᑕᒪᒃᑯᓄᖓ ᑭᓯᐊᓂ 

ᐃᑲᔪᖅᑕᐅᔪᓐᓇᕐᓂᐊᖅᑐᖓ ᐃᒡᓗᒐ 

ᓇᓪᓕᐅᒃᑯᒫᖃᖅᐸᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᐃᒪ ᒥᔅ ᑭᒻᐳᓪ ᑭᐅᑎᓂᐊᖅᐸᕋ 

ᑖᔅᓱᒥᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅ 

ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓇᖕᒥᓂᖅ ᐃᒡᓗᖃᖅᑐᑦ ᑕᒪᒃᑯᐊ ᐱᖓᓲᓕᖓᖕᒪᑕ 

$4 ᒥᓕᐊᓂᑦ ᐊᑐᕐᓂᐊᕋᑦᑎᒍ. $500,000 

ᐅᖅᓱᐊᓗᖃᐅᑎᖃᕐᕖᑦ ᐃᓇᖏᖅᑕᐅᓂᐊᕐᓗᑎᒃ, 

$116,000 ᐃᓄᑐᖃᕐᓄᑦ ᐊᔪᕈᑎᖃᖅᑐᓄᓪᓗ. 

ᑕᐃᒪᓐᓇᒃ ᑐᒃᓯᕋᖅᑐᖃᖅᐸᑦ ᑕᑕᑎᕆᔪᖃᖅᓯᒪᒃᐸᑦ, 

ᑮᓇᐅᔭᓕᐅᕐᓂᕆᔭᖏᑦ ᒪᓕᒃᑕᐅᒐᔭᖅᑐᑦ. 

ᑮᓇᐅᔭᓕᐅᓗᐊᓐᖏᑉᐸᑕ ᓇᖕᒥᓂᖃᖅᑐᑦ ᑕᐃᒪᓐᓇᒃ 

ᐅᑕᖅᑭᑎᑕᐅᖃᑦᑕᖅᑐᑦ ᓇᓪᓕᐊᖏᑦ 

ᐃᑲᔪᖅᑕᐅᓂᐊᕐᒪᖔᑕ ᓈᒻᒪᒃᐸᑕᓗ ᑭᓯᐊᓂ 

ᑮᓇᐅᔭᐃᑦ. 

 

ᑕᕝᕙᓂ ᐊᕐᕌᒍᒥ ᓯᑎᐱᕆ 30-ᓚᐅᖅᑐᒥ 

ᑐᒃᓯᕋᖅᓯᒪᔪᑦ ᐃᑲᔪᖅᑕᐅᒍᓐᓇᕐᓂᕐᒧᑦ 87-

ᖑᓚᐅᖅᐳᑦ. ᑕᐃᒪ ᐊᕐᕌᒎᓕᕌᖓᑦ 

ᖃᐅᔨᓴᖃᑦᑕᖅᑕᕗᑦ ᓇᓪᓕᐊᖕᓂᒃ 

ᐃᑲᔪᖅᑕᐅᓂᐊᕐᒪᖔᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳᓪ. 

ᐊᐱᖅᑯᑎᒋᔭᐃᑦ ᐊᒃᑐᖅᑕᐅᖅᑰᖏᑦᑐᖅ. ᓇᓕᖅᓯ 

ᓇᓗᓇᐃᖅᓯᒋᐊᒃᑲᓐᓂᓚᐅᕐᓕ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, 

ᓇᓗᓇᓐᖏᖅᑰᔨᑦᑎᐊᖂᔨᕋᑖᖅᑑᒐᓗᐊᖅ 

ᐊᐱᖅᑯᑎᒐ. ᐊᐱᖅᑯᑎᒋᒃᑲᓐᓂᓚᐅᕐᓚᒍ, ᖃᓄᖅ 

ᐃᓄᒃᑎᑐᑦ ᐅᖃᑦᑎᐊᒃᑲᓐᓂᕆᐊᒃᓴᖅ ᓇᓗᓕᕋᒃᑯ 

ᑕᐃᒪᓐᓇᑐᐃᓐᓇᖅ ᓱᓕ ᐊᐱᖅᑯᑎᒋᓚᐅᕐᓚᒍ. 

ᑕᒪᒃᑯᓄᖓ ᓇᖕᒥᓂᖅ ᐃᒡᓗᖃᖅᑐᖅ, 

ᑐᑭᓕᐅᑎᓚᐅᕐᓚᒍᐃ ᐅᖅᓱᖃᐅᑎᒥᒃ ᐊᓯᔾᔩᔪᒪᒍᓂ. 

ᑕᑕᑎᕈᑎᒥᒃ ᐱᓇᓱᒃᑯᓂ, ᐊᖏᖅᑕᐅᔪᓐᓇᖅᑐᖅ 

ᐋᒃᑳᖅᑕᐅᔪᓐᓇᖅᑐᖅ ᖃᐅᔨᒪᖅᑰᖅᑕᕋ ᑖᓐᓇ. 

ᐅᓇᓕ ᐊᐱᖅᑯᑎᒐ, ᓇᖕᒥᓂᖃᖅᑐᖅ ᐃᒡᓗᖓ 

ᓇᓪᓕᐅᒃᑯᒫᖃᓐᖏᑉᐸᑦ, ᐱᓇᓱᖃᑕᐅᔪᓐᓇᖅᐸ ᓱᓕ? 

ᐊᐱᖅᑯᑎᒋᕙᕋ ᑐᑭᓯᐅᒪᔪᖃᐅᕐᒪᑦ ᐃᒡᓗᐊ 

ᓇᓪᓕᐅᒃᑯᒫᖃᖏᑉᐸᑦ ᕼᐊᓘᕌᓗᒃᑎᑐᑦ 

ᓇᓪᓕᐅᒃᑯᒫᖅ, ᐱᖃᓐᖏᑉᐸᑦ 

ᐱᓇᓱᖃᑕᐅᔪᓐᓇᖏᑦᑐᕉᖅ. ᓇᓗᓇᕈᓐᓃᖅᑐᖃᐃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᔅ ᑭᒻᐳᓪ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑐᑭᓯᐊᑦᑎᐊᖅᑰᓕᖅᐸᕋ ᐊᐱᖅᑯᑎᖓ.  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ, ᓇᖕᒥᓂᖅ ᐃᒡᓗᖁᑎᖃᖅᑐᖅ 

ᓇᓪᓕᐅᒃᑯᒫᖃᕈᓂ ᐱᑕᖃᓐᖏᒃᑯᓂᓘᓐᓃᑦ, ᑕᒪᓐᓇ 

ᐱᒋᐊᑐᓐᖏᑦᑐᖅ ᐃᑲᔪᓯᐊᕈᓐᓇᕐᓂᐊᕐᓗᓂ 

ᑕᒪᑐᒨᓇ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᓱᓖ ᒥᔅᑐ 

ᐃᓄᒃ? 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᒥᓂᔅᑐ 

ᖁᔭᓐᓇᒦᒻᒪᕆᐊᓗᒃ ᖁᓐᖓᑎᑉᐸᕐᒪ ᐊᒻᒪᓗ 

ᓇᖕᒥᓂᖅ ᐃᒡᓗᖃᖅᑐᑦ ᐅᓄᖅᑑᖅᑰᖅᑐᑦ 

ᖁᖓᑎᑉᐸᑎᑦ ᑕᐃᒪᓐᓇᐅᖏᑦᑐᕐᖔᓯᑦ 

ᑐᑭᓯᐅᒪᓕᕐᓂᕋᑦᑕ ᐃᓛᑎᒍᑦ, ᖃᓄᐃᒻᒪᒃᑭᐊᖅ. 

 

ᑲᔪᓯᓗᖓ. ᑕᕝᕙᓂ ᑎᑎᕋᖅᓯᒪᖕᒥᖕᒪᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓄᑦ ᐊᑐᖅᑕᐅᔪᒪᔪᑦ, $5 

ᐱᓕᐊᓐᖑᖅᑰᕐᒪᑕ, ᑖᒃᑯᐊ ᑐᑭᓯᐅᒪᑦᑎᐊᕈᒪ. 

ᐃᒃᓯᕙᐅᑕᖅ, ᐊᐱᕆᔪᓐᓇᕈᒪ ᒫᓐᓇᒃᑯᑦ $5 

ᒥᓕᐊᖃᓪᓗᐊᖅᑐᑎᒡᒎᖅ ᐃᒡᓗᓕᐅᕈᒪᒻᒪᑕ $5 

ᒥᓕᐊᓂᑦ ᐊᑭᓕᓐᓂᑦ. ᒫᓐᓇᒃᑯᖅᑲᐃ 

ᐅᖃᐅᔾᔭᐅᔪᓐᓇᖅᐳᒍᑦ ᓇᓂ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᐃᑦ ᓴᓇᔭᐅᔪᒪᒻᒪᖔᑕ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᓄᒃ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᓕᐅᕆᐊᖃᖅᑐᑦ ᓇᓂ ᐃᒡᓗᓕᐅᕐᓂᐊᕐᒪᖔᑕ. 

ᓱᓕ ᕿᒥᕐᕈᓇᒻᒪᑕ ᖃᓄᐃᓕᖓᓕᕐᒪᖔᑕ ᑕᖅᑳᓂ. 

ᐃᖅᑲᓇᐃᔭᖃᑎᒋᑦᑎᐊᖅᑕᕗᑦ ᑕᐃᒃᑯᐊ 

ᐱᓕᕆᕕᒋᔭᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᐅᔨᒋᐊᕐᓗᑎᒍ ᐊᑭᑭᓐᓂᖅᐹᒥᒃ 

ᐊᑐᕈᓐᓇᕐᓂᐊᕋᑦᑕ, ᐊᑑᑎᖃᓐᓂᖅᐹᖑᒻᒪᖔᖅ 

ᓇᓃᓐᓂᐊᕐᒪᖔᑕ ᐃᒡᓗᓕᐅᕈᑎᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᓱᓕ ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ 

ᓇᓗᓇᐃᖅᓯᒪᓕᕇᕐᒪᑦ $5 ᒥᓕᐊᓂᒎᖅ ᐊᑐᕈᒪᔪᑦ 

ᐃᖅᑲᓇᐃᔭᑎᔾᔪᒃᓴᖏᓐᓄᑦ. ᖃᓄᕐᓕ 

ᖃᐅᔨᒪᓕᕇᖅᐸᑦ $5 ᒥᓕᐊᓂᑦ ᐊᑐᕈᒪᔪᑦ, 

ᓇᓗᒡᓗᑎᓪᓗᒎᖅ ᐊᓯᖏᓐᓂᒃ? ᓇᑭᓄᓇ $5 ᒥᓕᐊᓐ 

ᓴᖅᑭᑦᑐᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᐱᖅᑯᑎᒋᔭᐃᑦ 

ᐃᖅᑲᐅᒪᑦᑎᐊᕐᓂᐊᖅᐸᐃᑦ ᐅᑎᕐᕕᒋᒍᑦᑎᒍ 

ᑲᑎᒪᓕᕐᒥᒍᑦᑕ ᑖᓐᓇ ᐊᐱᖅᑯᑎᒋᔪᒫᕐᒥᒐᕕᐅᒃ. 

 

ᑭᓯᐊᓂ ᐃᒃᓯᕙᐅᑕᐅᓪᓗᖓ ᖃᐅᔨᓴᐅᑦ 

ᐃᓕᓴᕆᓂᐊᓕᕋᒃᑯ ᑖᓐᓇ 12-ᒧᐊᕐᒪᑦ. ᒪᓕᒐᖅ 6(1) 

ᒪᓕᒃᖢᒍ 12:00 ᓈᒻᒪᒃᓯᒻᒪᑦ. ᒥᓂᔅᑐ ᑕᑉᑑᓇ, 

ᐃᖅᑲᓇᐃᔭᖅᑎᑎᓪᓗ ᖁᔭᓐᓇᒦᒃ 

ᑕᕝᕗᓐᖓᕈᓐᓇᕋᔅᓯ. ᐃᖅᓱᖅᑎ, ᐅᑯᐊ 

ᐃᑲᔪᐊᓪᓚᓚᐅᕐᒥᒃᑭᑦ ᑕᕝᕙᓐᖓᑦ ᐃᒃᓯᕙᐅᑕᕐᒥᒃ 

ᐊᓂᖁᓪᓗᒋᑦ. 

 

ᖁᔭᓐᓇᒦᒃ. ᐃᖅᓱᖅᑎᐅᑉ ᑖᒃᑯᐊ 

ᐊᕐᕕᐊᖅᑎᐊᓪᓚᓚᐅᕐᓗᓂᒋᑦ ᓇᖏᖅᓯᓂᐊᓕᕋᒪᓕ 

ᑖᔅᓱᒪᖓ ᐅᖃᖅᑎᑦᑎᔨᑦᑎᓐᓄᑦ ᐅᓂᒃᑳᕈᒪᓪᓗᖓ 

ᖃᐅᔨᓴᐅᑦ ᒪᓕᒃᖢᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 20. 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ, ᒥᔅᑕ ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᑕᐹᕐᔪᒃ: ᐅᖅᑎᑦᑎᔨ, ᑖᒃᑯᐊ ᑲᑎᒪᔨᑎᑦ 

ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᖅ 41, ᐊᑭᑐᔫᑎᓄᑦ  



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᓪᓗᑎᒍᓂᓛᒃ ᐱᕚᓪᓕᖅᑐᐊᓘᓪᓗᑕ. 

ᐅᖃᖅᑎᑎᔨ, ᐱᒋᐊᖅᑎᑦᑎᔪᒪᒋᕗᖓ ᑖᒃᑯᐊ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖃᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐱᒋᐊᖅᑎᑕᐅᔪᖃᒻᒪᑦ. ᐊᐃᑉᐲᔪᖃᖅᐹ? ᒥᔅᑕ 

ᑯᓱᒐᖅ. ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᓕᒫᑦ ᑲᑎᒪᓂᐊᕐᒪᑕ 

3:00-ᒧᐊᖅᐸᑦ ᐅᓂᒃᑳᕐᕕᐅᒋᐊᖅᑐᕐᓂᐊᓪᓗᑎᒃ 

ᓇᓄᒃ ᑲᑎᒪᕕᒻᒥ. ᒪᓕᒐᓕᐅᖅᑏᓪᓗ 

ᕿᒥᕐᕈᒍᓐᓇᕈᑎᑦ ᑲᑎᒪᓂᐅᓂᐊᖅᑐᑦ 

ᐅᓪᓗᖅᓯᐅᑎᖓᓐᓂ ᓇᒃᑲᔾᔭᐅᒧᑦ.ᓯᑎᐱᕆ 9-ᒥᑦ 

ᑲᑎᒪᔾᔪᑎᔅᓴᐃᑦ: 

 

ᑲᑎᒪᔾᔪᑎᒃᓴᐃᑦ ᐅᑐᐱᕆ 29, 2012-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 41 

 ᒪᓕᒐᒃᓴᖅ 42 

 ᒪᓕᒐᒃᓴᖅ 43 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑎ. 

 

>>ᐃᓪᓚᖅᑐᑦ 

 

ᐅᐃᒃ. 

 

>>ᐃᓪᓚᖅᑐᑦ 

 

ᐅᓪᓗᑐᐃᓐᓇᒻᒪᑦ ᐅᓪᓗᒥ. ᓄᖅᑲᓚᐅᓐᖏᓂᑦᑎᓐᓂ 

ᑲᑎᒪᔨᐅᖃᑎᓐᓄᑦ ᖁᔭᓕᖃᑕᐅᒍᒪᕗᖓ 

ᐱᔨᑲᑖᖁᑎᒋᓯᒪᔭᑦᑎᓐᓂ ᐱᓇᓱᐊᕈᓯᐅᖃᑖᖅᑐᒥ, ᔫ 

ᐊᐅᓪᓚᕿᐊᖅ, ᐊᒫᓐᓇ ᐳᓯᐊᓪ, ᐊᓃᑕ ᓰᕝ ᐊᒻᒪ ᐸᑲ 

ᐲᑯ. 



ᐅᓪᓗᑐᐃᓐᓇᖅ, ᐅᑐᐱᕆ 26, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐊᒻᒪᓗ ᐃᓕᓴᕆᔪᒪᓪᓗᒍ ᖁᔭᓕᕝᕕᒋᓗᒍᓗ 

ᐃᖅᓱᖅᑎᕗᑦ ᓴᒥ ᔫᓯᐱ ᓯᕗᓪᓕᖅᐹᖓᓂ 

ᐃᖅᓱᖅᑎᐅᓂᖓᓄᑦ ᐱᓇᓱᐊᕈᓯᑦᑎᓐᓂ. 

ᖁᔭᓐᓇᒦᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᓇᒃᑲᔾᔭᐅᖑᓇᓱᓐᓂᖓᓂ, ᐅᑐᐱᕆ 29, 2012-

ᖑᓇᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

ᖁᔭᓐᓇᒦᒃ. 

 

ᐃᖅᓱᖅᑏ 

 

>>ᑲᑎᒪᓂᖅ ᓄᖅᑲᖅᑐᖅ 12:05ᒧᐊᖅᑎᓪᓗᒍ



 

 

 


